
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
  ᐊᓪᓚᑦᑎ                  ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᓈᓐᓯ ᑐᐱᖅ   

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ , X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; 

ᒥᓂᔅᑕ ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕗᐊᕆ 21, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:01 ᐅᓪᓛᒃᑯᑦ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): (ᐅᖃᖅᑎ): ᐅᓪᓛᒃᑯᑦ ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ ᑐᒃᓯᐊᕐᓂᒃᑯᑦ 

ᐊᒻᒪᐃᖕᓂᐊᖅᑕᖓᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲᑦ. ᐃᓄᐃᓪᓗ ᑕᐅᑐᑦᑐᓪᓗ ᓈᓚᒃᑐᓕᒫᑦ ᓈᓚᐅᑎᒃᑯᑦ ᑐᙵᓱᑦᓯᐊᕆᑦᓯ. 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᓂ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᒪᓕᒐᓕᐅᕐᕕᑉ ᐊᐅᓚᓂᖓᓄᑦ, ᒥᔅᑕ 

ᑕᐃᕕᑎ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 520 - 6(2): ᒥᓂᔅᑕᐅᑉ ᐊᐅᓪᓛᖅᓯᒪᓂᖓ ᑲᑎᒪᔪᓄᐊᕈᓐᓇᖏᔾᔪᑖ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᑐᓴᖅᑎᒍᒪᕙᒃᑲ 

ᐊᖓᔪᖅᑳᖅ ᖁᐊᓴ ᑯᓱᒐᖅ ᐊᒻᒪᓗ ᐊᖓᔪᖅᑳᖅ ᒫᒡᒍᓚ ᓇᑲᓱᒃ ᑕᕝᕙᓃᑦᑐᓐᓇᔾᔮᙱᒻᒪᑎᒃ ᐋᓐᓂᐊᕐᓂᑯᖏᖕᓄᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 521 - 6(2): ᑲᑎᒪᔨᔾᔪᐊᑦ ᑲᓇᑕᒥ ᒐᕙᒪᐅᔪᓄᑦ ᐊᐅᓪᓛᓐᓂᖏᑦ ᕚᓯᖕᑕᒧᑦ 

(ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐱᒋᐊᓚᐅᙱᓐᓂᓐᓂ, ᐅᐊᑲᓪᓚᖔᖅ 

ᐅᐱᒍᓱᖃᑕᐅᕗᖓ ᑲᓇᑕᒥᐅᑕᐅᒋᐊᖅ ᐃᑉᐸᔅᓴᖅ ᕼᐊᑭᖅᑏᑦ ᓵᓚᔅᓴᓚᐅᕐᓂᖏᑦ ᐅᐱᒍᓱᓐᓂᕐᒧᑦ 

ᑎᑭᑕᐅᓪᓚᕆᑦᑐᐃᓐᓇᐅᖅᑰᓚᐅᕋᑦᑕ ᓇᒥᓕᒫᑦᑎᐊᖅ. ᐅᐱᒋᑦᑎᐊᖅᐸᒃᑲ ᑲᓇᑕᒥᐅᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᓐᓂᒃ ᕕᕗᐊᕆ 

2025−ᒥ ᐱᓕᕆᐊᒃᓴᕆᑎᑕᐅᔪᓂᒃ ᐊᒥᐊᓕᒐᐃᑦ ᓄᓇᖓᓄᑦ ᑭᒡᒐᖅᑐᐃᖁᓪᓗᒋᑦ ᓴᙱᓂᖅᓴᒥᒃ 

ᐊᒃᑐᐊᖃᑦᑕᐅᑎᖁᓪᓗᒋᑦ ᖃᓂᒋᔭᕗᑦ ᓄᓇᓖᑦ. 

 

ᐅᖃᖅᑏ, ᓯᕗᓪᓕᖅᐹᑦᑎᐊᕐᒥ, 13-ᖑᔪᑦ ᑲᓇᑕᒥ ᓯᕗᓕᖅᑎᐅᔪᑦ ᓂᐅᕐᕈᓚᐅᖅᑐᑦ ᐅᐊᓯᖕᑕᓐᒧᑦ, ᑏᓰᒧᑦ 

ᐱᓇᓱᐊᕈᓯᖓᓂ ᕕᕝᕗᐊᕆ 10, ᑐᓴᖅᑎᑦᑎᔭᖅᑐᖅᑐᑎᒃ ᓂᕈᐊᖅᑕᐅᕋᑖᖅᑐᓄᑦ ᐊᓪᓚᕝᕕᓕᕆᔨᐅᔪᓄᑦ ᐊᒻᒪᓗ 

ᐊᓯᖏᓐᓄᑦ ᐊᒥᐊᓕᒃᑲᒥᐅᓄᑦ ᓂᕈᐊᖅᑕᐅᓯᒪᔪᓄᑦ ᑕᒪᒃᑯᐊ ᑲᓇᑕᒥ ᐱᖁᑎᐅᔪᑦ ᐋᓐᓂᖅᑎᑦᑎᒐᔭᕐᒪᑕ 

ᐃᖅᑲᓇᐃᔭᖅᑎᐅᔪᓂᒃ ᐊᒻᒪᓗ ᐱᓕᕆᕕᐅᔪᓂᒃ ᑕᒪᒃᑮᓐᓂ ᑭᓪᓕᖓᓂ. 

 

ᑲᑎᖃᑎᖃᓚᐅᖅᑐᒍᑦ ᓄᓇᓕᕐᔪᐊᓂ ᐊᕕᒃᑐᖅᓯᒪᔪᓂ ᐊᖏᖃᑎᒌᒍᑎᒃᓴᒧᑦ ᑲᑎᒪᔨᓂᑦ, ᐊᒥᐊᓕᑲᒥᓪᓗ ᐊᒻᒪᓗ 

ᑲᓇᑕᒥᑦ ᓇᖕᒥᓂᖁᑎᓕᖕᓂᑦ ᐃᖅᑲᓇᐃᔭᖅᑎᓂᒡᓗ ᓯᕗᓕᖅᑎᓂᑦ. ᖃᐃᖅᑯᔭᐅᓚᐅᕆᕗᒍᑦᑕᐅᖅ ᐊᒥᐊᓕᒐᐃᑦ 

ᑲᑎᒪᕕᖓᑕ ᐃᒡᓗᕐᔪᐊᖓᓄᑦ ᑲᑎᖃᑎᖃᖁᔭᐅᓪᓗᑕ ᖁᑦᑎᒃᑐᒦᓐᓂᖅᓴᓂᒃ ᐅᖃᐅᔾᔪᐃᔨᓂᒃ ᐊᖓᔪᖅᑳᒧᑦ ᑐᕋᒻᑉᒧᑦ. 

  

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᒪᓕᒐᓕᐅᖅᑎᐅᖃᑎᒃᑲ, ᓄᓇᑦᓯᐊᕐᒥᐅᑦ ᓯᕗᓕᖅᑎᖓ ᓯᒻᑉᓴᓐ, ᐊᒻᒪ ᔫᑳᓐ 

ᓯᕗᓕᖅᑎᖓ ᐱᓚᐃ, ᐅᕙᖓᓗ, ᐱᓕᕆᖃᑎᒌᒃᑲᓐᓂᓚᐅᕆᓪᓗᑕ ᐅᑭᐅᖅᑕᖅᑐᒥᐅᑦ ᐱᔪᒪᔭᖏᓐᓂᒃ 

ᐃᓱᒪᒋᔭᖏᓐᓂᒡᓗ ᑲᓇᑕᒥ ᑲᑎᒪᔾᔪᑎᒃᓴᓂᒃ.  

 

ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᑲᑎᒪᓚᐅᖅᑎᓪᓗᒋᑦ, ᐅᑭᐅᖅᑕᖅᑐᒥ ᓯᕗᓕᖅᑏᑦ ᐃᓚᐅᓚᐅᖅᐳᑦ ᖃᔅᓯᑲᓪᓚᖕᓂᒃ 

ᑲᑐᔾᔨᖃᑎᒌᒃᖢᑎᒃ ᐃᓚᐅᑎᑦᑎᓪᓗᑎᒃ ᓴᖅᑭᑦᑎᓇᓱᒃᖢᑎᒃ ᐊᑕᐅᓯᕐᒥᒃ ᑐᓴᒐᒃᓴᒥᒃ ᓴᙱᔪᒧᑦ ᐊᒻᒪ 

ᐃᖏᕐᕋᑦᑎᐊᖅᑐᒧᑦ ᐅᑭᐅᖅᑕᖅᑐᒧᑦ ᐊᒻᒪ ᐅᐊᖕᓇᒥᐅᓄᑦ. 

 

ᐅᖃᖅᑏ, ᐅᑭᐅᖅᑕᖅᑐᒥ ᓯᕗᓕᖅᑎᐅᓪᓗᑕ ᐅᖃᓚᐅᕋᑦᑕ ᓴᙱᔪᒥᒃ ᑲᓇᑕ-ᐊᒥᐊᓕᒐᒃᑯᑦ ᐱᓕᕆᖃᑎᒌᖕᓂᖏᑦ 

ᑲᑐᔾᔨᖃᑎᒌᒋᐊᖃᓪᓚᕆᑦᑐᑦ ᐅᖃᐅᓯᖃᕐᓂᕐᒥᑦ ᑲᑐᔾᔭᐅᔭᕆᐊᖃᖅᑐᓂᑦ. ᑮᓇᐅᔭᓕᐅᕋᓱᖕᓂᕐᒧᑦ ᐱᕈᖅᐸᓪᓕᐊᓂᖅ 

ᐆᒻᒪᖅᑯᑎᓄᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ, ᐱᕐᔪᐊᑦ ᐅᔭᕋᖕᓂᐊᒐᒃᓴᑦ, ᐊᒻᒪ ᑭᒡᓕᖓᓂ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᖃᑎᒌᖕᓂᕗᑦ ᐱᓪᓗᐊᑕᐅᕗᖅ ᕿᓂᖅᑎᓪᓗᑕ ᑖᒃᑯᓂᖓ ᓴᖅᑭᑉᐸᓪᓕᐊᔪᓂᒃ 

ᐊᒃᓱᕈᕐᓇᖅᑐᓂᒃ.  

 

ᑭᒡᓕᖓᓂ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᖃᑎᒌᖕᓂᕗᑦ ᐱᓪᓗᐊᑕᐅᕗᖅ ᕿᓂᖅᑎᓪᓗᑕ ᑖᒃᑯᓂᖓ 

ᓴᖅᑭᑉᐸᓪᓕᐊᔪᓂᒃ ᐊᒃᓱᕈᕐᓇᖅᑐᓂᒃ.  

 

ᑕᒪᓐᓇ ᐊᖏᕈᑕᐅᓯᒪᔪᖅ ᐱᒋᐊᖅᑎᑕᐅᒃᑲᓐᓂᓚᐅᖅᐳᖅ ᐅᓂᒃᑳᖅᑎᓪᓗᒋᑦ ᕕᐅᓪᓴᓐ ᑐᑦᑕᕐᕕᖓᓂ, 

ᓇᓗᓇᐃᖅᓯᓪᓗᑕ ᐱᒻᒪᕆᐅᓂᖓᓂᒃ ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᒻᒪ ᐱᕕᒃᓴᐃᑦ 

ᑐᑭᓕᐊᖃᑎᒌᒍᑕᐅᓗᑎᒃ ᐊᒻᒪ ᐱᓕᕆᖃᑎᒌᒍᑕᐅᓗᑎᒃ ᑲᓇᑕᒥ ᐊᒻᒪ ᐊᒥᐊᓕᒐᕐᒥᐅᓂᒃ ᐅᑭᐅᖅᑕᖅᑐᒥ. 

 

ᐅᖃᖅᑏ, ᐃᓚᖓᑦ ᐊᐅᓪᓚᖅᓯᒪᓂᕆᓚᐅᖅᑕᑦᑕ ᑲᑎᒪᖃᑎᖃᓚᐅᖅᑐᒍᑦ ᑎᐊᓐᒫᒃᒥᒃ ᐊᒻᒪᓗ ᐊᑯᑭᑦᑐᓂᒃ. ᒫᓐᓇ 

ᐱᓂᖅᓴᐅᓕᖅᑐᖅ, ᐱᓕᕆᖃᑎᖃᖅᑐᒍᑦ ᑲᓛᖦᖡᑦ ᓄᓈᓐᓂ ᐱᓪᓗᐊᑕᐅᔪᓂᒃ ᐅᑭᐅᖅᑕᖅᑐᒥ ᐱᔾᔪᑕᐅᔪᓂᒃ, 

ᐃᓚᒋᔭᐅᓪᓗᓂ ᓴᐳᒻᒥᒃᖠᕐᓂᖅ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᒪᑭᒪᔾᔪᑎᓄᑦ 

ᐱᓕᕆᖃᑎᒌᒍᑕᐅᑐᐃᓐᓇᕆᐊᓖᑦ.  

 

ᐃᓚᖓ ᐅᖃᐅᓯᐅᖏᓐᓇᖃᑦᑕᖅᑐᖅ ᐃᓚᕝᕕᒋᖃᑦᑕᓚᐅᖅᑕᓐᓂᑦ ᐅᐊᓯᖕᑕᓐᒥᑦ ᑮᓇᐅᔭᓂᑦ ᐱᕈᖅᓴᐃᔭᕆᐊᖃᕐᓂᖅ 

ᑲᓇᑕᒥᑦ−ᐱᕈᖅᓴᐃᓂᕐᒧᑦ ᒪᑭᒪᐅᑎᓂᑦ ᒪᒃᐲᔪᓐᓇᖅᑐᒥᒃ ᓄᓇᕘᑉ ᐱᒻᒪᕆᐅᔪᓂᑦ ᐅᔭᕋᖕᓂᑦ ᐆᒻᒪᖅᑯᑎᓄᓪᓗ.  

 

ᖃᓄᖅᑑᕐᓂᒃᑯᑦ ᐱᓕᕆᖃᑎᒌᖕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑎᒍᑦ ᐊᒻᒪᓗ ᑲᔪᓰᓐᓇᕈᓐᓇᖅᑐᓂᒃ 

ᐱᕙᓪᓕᐊᑎᑦᑎᓂᒃᑯᑦ, ᓄᓇᕗᑦ ᓄᓇᙳᐊᕐᒧᐊᖅᑎᑦᑐᓐᓇᖅᑕᕗᑦ, ᐅᒃᐱᕆᔭᐅᔪᓐᓇᕐᓗᑕ ᐊᒻᒪᓗ ᑮᓇᐅᔭᖅᑎᒍᑦ 

ᐊᑐᑦᑎᐊᕐᓗᑕ.  

 

ᐅᖃᖅᑎᑦᑎᔩ, ᐅᑭᐅᖅᑕᖅᑐᒥ ᒪᓕᒐᓕᐅᖅᑎᐅᖃᑎᒃᑲ, ᐅᕙᖓᓗ ᐅᖃᒃᑲᓐᓂᓚᐅᖅᐳᒍᑦ ᑐᓴᖅᑎᑦᑎᔪᒪᒐᑦᑕ 

ᐊᖏᖅᓯᒪᓂᑦᑎᓐᓂ ᑲᓇᑕᐅᑉ ᓄᓇᖁᑎᖓᓂ ᓯᕗᓪᓕᐅᑏᓐᓇᕐᓂᐊᖅᖢᑎᒍᓪᓗ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ, ᐱᖃᓯᐅᔾᔨᓪᓗᓂ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒥᒃ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ 

ᓴᐳᔾᔨᓂᕐᒥᒃ. ᐅᑭᐅᖅᑕᖅᑐᒥ ᓯᕗᓕᖅᑏᑦ ᓇᖏᖃᑎᒌᖕᓂᐊᖅᑐᑦ ᐊᓯᖏᓐᓂᒃ ᑲᓇᑕᒥ ᓯᕗᓪᓖᑦ ᒥᓂᔅᑕᓂᒃ 

ᓴᐳᒻᒥᓗᒋᑦ ᓴᙱᒃᑎᒋᐊᕐᓗᒋᓪᓗ ᒪᑭᐅᒪᐃᓐᓇᕈᑎᒃᓴᕗᑦ ᓄᓇᓕᕗᓪᓗ−ᐊᑕᐅᑦᑎᒃᑯᑦ, ᑲᓇᑕᒥᐅᑕᐅᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᖁᓪᓕᒃᑯᓐᓄᑦ. ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 522 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᓯᕗᓂᒧᑦ ᐊᑐᒐᒃᓴᑦ 

ᐸᕐᓇᐅᑖᓄᑦ ᓄᑖᕈᖅᑐᑦ (ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑳ ᐊᒻᒪ ᓄᓇᕗᒻᒥᐅᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᑐᓴᖅᑎᑦᓯᔪᒪᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐋᖅᑭᒋᐊᖅᓯᓚᐅᖅᐳᑦ ᐱᓕᕆᐊᒃᓴᖏᓐᓂᒃ, ᑕᐅᑐᖅᑰᖅᑕᖏᓐᓂᒃ, ᐊᒻᒪ ᐱᒻᒪᕆᐅᒋᔭᖏᓐᓂᒃ ᑎᑎᕋᖅᓯᒪᔪᓂᒃ 

ᐊᒃᑐᐊᓂᖃᑦᑎᐊᕐᓂᖅᓴᐅᖁᓪᓗᒋᑦ ᐱᔾᔪᑎᒋᔭᑦᑎᓐᓄᑦ ᐊᒻᒪ ᐊᖏᕈᑎᒋᓯᒪᔭᑦᑎᓐᓄᑦ ᓄᓇᕗᒻᒥ ᓄᓇᓕᖕᓄᑦ. ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᐊᐅᓚᑕᐅᓚᐅᖅᐳᖅ ᓄᑖᙳᕆᐊᖅᑕᐅᔭᕆᐊᖃᕐᓂᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᐅᔫᑉ ᐅᐸᓗᖓᐃᔭᐅᑎᖓ ᐊᒻᒪ ᒪᓕᑦᑎᐊᖁᓪᓗᒋᑦ ᓴᓇᕝᕕᖕᓂ ᐊᑲᐅᓛᓂᒃ ᐱᓕᕆᔾᔪᓯᕐᓂᒃ, ᓄᓇᓕᖕᓂ 

ᐱᔭᐅᔭᕆᐊᓕᖕᓂᒃ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 

 

ᑖᒃᑯᑎᒎᓇᖅ ᓄᑖᙳᕆᐊᖅᓯᒪᔪᑎᒍᑦ, ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐸᐅᑦᑎᐅᔾᔨᓂᐊᖅᐳᑦ ᐃᖅᑲᓇᐃᔭᖅᑏᑦ 

ᑲᔪᓯᓂᖃᑦᑎᐊᕐᓂᖏᓐᓂᒃ, ᐊᐅᓚᓂᕆᕙᒃᑕᖏᓐᓂᒃ ᐱᐅᓪᓚᕆᖕᓂᖏᓐᓂᒃ, ᑲᔪᓰᓐᓇᕈᓐᓇᕐᓂᖏᓐᓂᒃ, 

ᐃᓱᒪᒃᓴᖅᓯᐅᑦᑎᐊᖅᓯᒪᓂᕐᒥᒡᓗ. ᑖᒃᑯᐊ ᐊᓯᔾᔨᕈᑎᑦ ᐃᓂᖃᕐᒥᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ 

ᐅᓄᖅᓯᑎᑦᓯᓂᕐᒧᑦ ᑲᑐᔾᔨᖃᑎᒌᖕᓂᕐᒥᑦ ᓴᙱᓂᖅᓴᒥᓪᓗ ᐊᒃᑐᐊᖃᑎᒌ̀ᖕᓂᕐᒥᑦ ᓄᓇᓕᖕᓂᑦ ᐱᖃᖃᑕᐅᔪᓂᓪᓗ. 

 

ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᑦᑎᕕᖓᓄᑦ ᐱᓕᕆᖃᑎᒌᒃᐸᒃᑐᑦ, 

ᐱᓕᕆᐊᖃᓪᓗᐊᑕᓚᐅᖅᐳᑦ ᑕᒪᑐᒥᖓ ᐱᓕᕆᐊᖑᕙᓪᓕᐊᔪᒥᒃ ᑲᑎᖅᓱᐃᓪᓗᑎᒃ ᐃᖅᑲᓇᐃᔭᖅᑎᓂᒃ 

ᐊᑐᖅᑎᐅᕙᒃᑐᓂᒡᓗ ᐅᖃᐅᓯᐅᓯᒪᔪᓂᒃ. ᑐᙵᕕᒋᓪᓗᒋᑦ ᐃᖅᑲᓇᐃᔭᖅᑏᑦ ᐱᖃᖃᑕᐅᔪᓪᓗ ᑐᓴᖅᑕᖏᓐᓂᑦ, ᓄᑖᖅ 

ᑐᕌᒐᖅ, ᑕᐅᑐᖅᑰᖅᑕᑦ, ᐱᒻᒪᕆᐅᓂᖏᓪᓗ ᑎᑎᕋᖅᓯᒪᔪᑦ ᐃᑲᔪᖅᑐᖅᑕᐅᔪᑦ ᐱᖓᓱᓄᑦ ᑐᙵᕕᐅᔪᓄᑦ, ᑕᐃᔭᕗᑦ 

"ᐱᖓᓱᑦ E's"−ᓂᒃ ᐱᒋᐊᕐᓂᓖᑦ (ᖃᓪᓗᓈᑐᑦ): 

 

ᓯᕗᓪᓕᕐᒥ, ᖁᕝᕙᕆᐊᕐᓗᒍ (Elevate): ᑐᕌᒐᕆᔭᐅᔪᖅ ᐃᖅᑲᓇᐃᔭᖅᑎᓂᒃ ᐊᑐᕐᓂᒃᑯᑦ ᐃᖅᑲᓇᐃᔭᕐᕕᖕᒥ 

ᐃᖅᑲᓇᐃᔭᖅᑏᑦ ᑐᓴᖅᑕᐅᓇᓱᒋᓗᑎᒃ, ᐱᒻᒪᕆᐅᒋᔭᐅᓗᑎᒃ, ᐊᒻᒪᓗ ᐱᖃᕐᓗᑎᒃ ᐱᓕᕆᔾᔪᑎᒃᓴᓂᒃ 

ᐱᔭᕆᐊᖃᖅᑕᖏᓐᓂᒃ, ᐃᓚᐅᓗᑎᒃ ᐊᔪᙱᓐᓂᖅᑖᖅᐸᓪᓕᐊᓂᖅ, ᐃᖅᑲᓇᐃᔮᓂᒃ ᐱᕈᖅᐸᓪᓕᐊᓂᖅ, ᐊᒻᒪᓗ 

ᐃᓕᓴᖅᓯᓂᖅ. 

 

ᐊᐃᑉᐸᖓ, ᐆᒻᒪᖅᑎᒋᐊᕐᓗᒍ (Energize): ᑐᕌᒐᖃᕐᓂᖅ ᐊᐅᓚᑦᑎᓂᕐᒧᑦ ᐱᐅᓪᓚᕆᖕᓂᕐᒥᑦ ᐊᖁᒍᓐᓇᑦᑎᐊᓂᕐᒥᑦ, 

ᐱᐅᓯᕚᓪᓕᖅᐸᓪᓕᐊᓂᕐᒥᑦ, ᑎᑎᕋᖅᓯᒪᔪᓂᓪᓗ ᖃᐅᔨᓴᖅᑕᐅᓂᑯᓂᑦ-ᐊᐅᓚᑕᐅᔪᓂᑦ ᐃᓱᒪᓕᐅᕐᓂᕐᒥᑦ-ᐋᖅᑭᒃᓯᓂᕐᒥᑦ 

ᐱᓕᕆᐊᕆᔪᓐᓇᕐᓗᒋᑦ ᐊᐅᓚᑦᓯᓂᕐᒧᑦ ᐱᓕᕆᔾᔪᓯᕐᓂᑦ ᑎᒥᐅᔫᑉ ᑐᕌᒐᖏᓐᓂᑦ. 

 

ᐊᒻᒪᓗ, ᑭᖑᓪᓕᖅᐹᒥ, ᐊᓯᔾᔨᕐᓗᒍ (Evolve): ᑐᕌᒐᖃᕐᓂᖅ ᓄᑖᓂᑦ ᑲᔪᓰᓐᓇᕈᓐᓇᖅᑐᓂᑦ ᐆᒻᒪᖅᑯᑎᓕᕆᓂᕐᒧᑦ 

ᐋᖅᑭᒋᐊᕈᑎᓂᑦ, ᐱᓕᕆᔾᔪᑎᓂᑦ ᓯᕗᒻᒧᐊᒃᑎᑦᓯᓂᕐᒥᑦ, ᐃᓚᒋᔭᐅᓂᕐᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᓂᑦ, 

ᖃᓄᖅᑑᕈᑎᓂᓪᓗ ᑲᑐᔾᔨᖃᑎᒌᖕᓂᕐᒥᑦ ᑲᔪᓯᑎᑦᓯᓂᕐᒥᑦ ᑲᔪᓯᓂᖃᕐᓂᕐᒥᑦ. 

 

ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒋᐊᖅᓯᒪᔪᖅ ᐱᓕᕆᐊᒃᓴᖓ ᒫᓐᓇ ᐃᒪᐃᓕᖓᓕᖅᐳᖅ: 

ᐃᖢᕐᕆᑎᑦᑎᔪᒪᒍᕕᑦ ᐊᒻᒪ ᑐᙵᓇᕐᓗᑎᑦ ᓄᓇᑦᑎᓐᓄᑦ ᓴᖅᑭᑎᑦᑎᓗᑎᑦ ᑕᑎᒋᔭᒃᓴᐅᔪᓂᑦ ᐊᒻᒪ ᑲᒪᑦᑎᐊᖅᑐᓂᑦ 

ᐆᒻᒪᖅᑯᑎᓂᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ.  

ᐃᑲᔪᖅᑐᕈᒪᓪᓗᒋᑦ ᑕᒪᒃᑯᐊ ᐊᓯᔾᔨᕐᓂᐅᔪᑦ, ᓴᖅᑭᑎᑦᑎᓯᒪᓕᖅᐳᒍᑦ "QEC Connect−ᒥᒃ," ᓄᑖᒥᒃ ᑕᖅᑭᑕᒫᑦ 

ᐱᙳᐊᕐᕕᖕᒥᒃ ᑐᕌᕆᔭᖃᖅᖢᓂ ᑲᔪᓯᑎᑦᑎᓇᔭᕐᓂᕐᒥᒃ ᑲᓱᖃᑦᑕᐅᑎᓂᕐᒥᒃ ᐱᓕᕆᖃᑎᖃᕐᓂᕐᒥᒡᓗ 

ᐃᖅᑲᓇᐃᔭᖅᑎᓂᑦ.  

 

ᐅᖃᖅᑎᑦᑎᔩ, ᓂᕆᐅᒋᔭᖃᑦᑎᐊᖅᐳᖓ ᑕᑯᓛᕋᓱᒋᓪᓗᖓ ᐱᐅᔪᓂᒃ ᐊᒃᑐᖅᓯᓂᕆᔭᐅᔪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᓄᑖᙳᕆᐊᖅᑎᑕᖓᓄᑦ ᖃᓄᐃᓕᐅᕐᓂᐊᕐᓂᕐᒧᑦ ᖃᓄᐃᓕᐅᖁᓇᔭᖅᑕᖏᓐᓄᑦ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᑦᑎᕋᐃᓐᓇᖅᑎᓪᓗᑕ ᓄᓇᕗᒻᒥᐅᓂᒃ ᐱᑎᑦᑎᕙᖕᓂᒃᑯᑦ ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᑦᑎᐊᕈᓐᓇᖅᑐᒥᒃ, 

ᑲᔪᓰᓐᓇᕈᓐᓇᖅᑐᒥᒡᓗ ᐆᒻᒪᖅᑯᓯᐅᕐᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 523 - 6(2): ᐸᓖᓯᕈᖅᑐᖅ ᐃᓅᑭ ᐴᒃ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐅᐱᒍᓱᑦᑎᐊᕈᒪᓪᓗᖓ 

ᐊᒻᒪᓗ ᑐᓴᐅᒪᖃᑎᒋᔪᒪᓪᓗᓯ ᑖᓐᓇ ᐱᒻᒪᕆᐅᑎᓪᓗᒍ ᐱᓕᕆᔭᐅᕙᓪᓕᐊᓂᖓ ᑕᕝᕙᓂ ᓄᓇᕗᒻᒥ ᐊᒻᒪᓗ 

ᐸᓖᓯᒃᑯᑦ. ᔮᓐᓄᐊᕆ 6, 2025−ᖑᑎᓪᓗᒍ, ᐸᓖᓯ ᐃᓅᑭ ᕘᒃ ᐊᖏᖅᑎᑕᐅᓚᐅᕐᒪᑦ ᑕᕝᕗᖓ 

ᐸᓖᓯᙳᖅᑎᑕᐅᓪᓗᓂ ᐸᓖᓯᒃᑯᓐᓄᑦ. ᑖᓐᓇ ᐃᒻᒪᕆᐅᓪᓗᓂ ᐅᐱᒍᓱᓐᓇᓚᐅᕐᒪᑦ ᑖᓐᓇ ᓯᕗᓪᓕᖅᐹᖑᓚᐅᕐᒪᑦ 

ᑕᕝᕙᓂ ᐊᕙᑏᑦ ᐅᖓᑖᓂ ᓄᓇᕗᒻᒥ ᐃᓄᒻᒥᒃ ᐱᔭᕇᖅᓯᔪᖃᑕᐃᓐᓇᕐᒪᑦ ᑕᕝᕙᓂ. 

 

(ᑐᓵᔨᑎᒎᓕᖅᑐᖅ) ᕘᒃ ᐃᓕᓐᓂᐊᖅᐸᓪᓕᐊᓕᓚᐅᖅᓯᒪᕗᖅ ᐸᓖᓯᐅᓂᕐᒧᑦ ᐱᓕᒻᒪᒃᓴᕐᕕᖕᒥ ᐱᓕᒻᒪᒃᓴᕐᕕᒋᔭᖓᖕᓂᒃ 

ᔪᓚᐃ 1, 2024-ᒥ. ᓯᕗᒧᑉᐸᓪᓕᐊᓂᖓ ᐱᓕᒻᒪᒃᓴᕐᕕᒻᒥ ᐃᓗᖏᑦᑐᕐᓂᕐᒥᖕᓄᑦ ᓱᖁᓯᔪᐃᓐᓂᕐᒥᓄᑦ 

ᐊᖏᖅᓯᒪᑦᓯᐊᕐᓂᕐᒧᑦ ᐱᔨᑦᓯᕈᒪᔭᕐᒥᓂᒃ ᐱᔭᕇᖅᓯᓂᕆᔭᖓ ᐅᐱᓐᓇᓪᓚᕆᓚᐅᖅᐳᖅ ᓄᓇᕗᒻᒥᐅᓄᑦ ᐊᒻᒪᓗ 

ᐸᓖᓯᒃᑯᓐᓄᑦ ᑕᒪᐃᓐᓄᑦ.  

 

ᓄᓇᕗᑦ ᓯᕗᓕᖅᑎᖓ ᐸᐅᓗᓯ ᐊᕿᐊᕈᖅ ᐅᕙᖓᓗ ᐃᖅᑲᖅᑐᐃᔪᓕᕆᔨᒃᑯᓐᓂ ᒥᓂᔅᑕᐅᓪᓗᖓ ᐅᐱᒍᓱᓚᐅᖅᐳᖓ 

ᐃᓚᐅᑎᒋᐊᒥᒃ ᓇᓪᓕᐅᓂᖅᓯᐅᕐᓂᖃᖅᑎᓪᓗᒍ ᐸᓖᓯᒃᑯᑦ R-ᐊᕕᑦᑐᖅᓯᒪᓂᖓᓂᒃ ᐊᖏᔪᖅᑳᖓ ᐃᓚᒋᓪᓗᒋᒃ 

ᐋᓐᓄᓘ ᕚᑲᑖ, ᐊᖓᔪᖅᑳᖅ ᐹᓖᓐ ᒥᓛᓐᓴᓐ ᐊᒻᒪᓗ ᐊᖓᔪᖅᑳᖅ ᑯᐊᐳᕈᓪ ᔪᐊᔾᔨ ᕼᐃᐊᓐᓄᕆ. ᑖᒃᑯᐊ 

ᑭᒡᒐᑐᖅᑎᑦᓯᐊᕙᕗᑦ ᑕᑯᑎᑦᓯᓪᓗᐊᑕᖅᐳᑦ ᐱᒻᒪᕆᐅᓂᖓ ᓯᕗᒧᐊᓐᓂᖓᑕ ᐸᓖᓯ ᕘᒃ ᓇᒻᒥᓂᑑᙱᑦᑐᖅ 

ᐃᓚᒥᓄᑦᑕᐅᖅ ᓄᓇᓕᒥᓄᓪᓗ ᐊᒻᒪᑦᑕᐅᖅ ᓄᓇᕘᓗᑦᑖᒧᑦ. 

 

ᐸᓖᓯ ᕘᒃ ᒫᓐᓇ ᐅᑎᖅᓯᒪᓕᖅᐳᖅ ᐱᔨᔅᓯᓕᖅᓱᓂ ᓄᓇᕗᒻᒥ. ᐅᐱᒍᓱᑦᓱᓂ ᐃᖃᓗᒃᑑᑦᓯᐊᕐᒥ ᐸᓖᓯᐅᓂᐊᖅᖢᓂ 

ᑕᐅᕙᓃᓐᓂᕆᔭᖓ ᓲᖑᓯᕚᓪᓕᕈᑎᐅᓂᐊᖅᑐᖅ ᐸᓖᓯᓕᕆᓂᕐᒥᒃ ᐊᒻᒪᓗ ᐅᐱᓐᓇᓪᓚᕆᓐᓂᐊᖅᓱᓂ ᓄᓇᕗᒻᒥᐅᓄᑦ 

ᐃᓅᓱᑦᑐᓄᑦ ᒪᓕᒍᒪᓇᔭᖅᑰᖅᑐᓄᑦ ᐱᕙᓪᓕᐊᔭᖓᓂᒃ.  

 

ᑕᕝᕙᓃᓐᓂᖓᓂᒃ ᓯᕗᓕᖅᑎᓗ ᐅᕙᒍᒃ ᐅᐸᒍᓐᓇᓚᐅᖅᐳᒍᒃ ᐱᓕᒻᒪᓴᕐᕕᐅᔪᒥᒃ ᓇᐅᑦᓯᖅᑐᓚᐅᖅᐳᒍᑦ 

ᐊᔾᔨᐅᙱᑦᑐᓂᑦ ᐱᓕᒻᒪᑦᓴᐅᑎᐅᕙᑦᑐᓂᑦ ᐱᓗᐊᖅᑐᒥᒃ ᖃᓄᐃᑦᑐᖃᓗᐊᖅᑕᐃᓕᓂᕐᒧᑦ ᐱᓕᒻᒪᑦᓴᐅᑎᐅᔪᓂᒃ 

ᐊᔭᐅᖅᑐᐃᓂᕆᔭᖓᓂᓗ ᐃᓄᐃᑦ ᐃᓕᖅᑯᓯᖓᓂᒃ ᐸᓖᓯᒃᑯᑦ ᐃᓕᓴᐅᑎᒋᕙᑦᑕᒥᖕᓂᒃ. 

 

ᐸᓖᓯᒃᑯᑦ ᐊᖏᖅᓯᒪᑦᓯᐊᖅᐳᑦ ᑕᒪᑐᒪᙵᑦ ᐱᓇᓱᒃᑕᐅᔪᒥᒃ ᐃᓄᐃᑦ ᐃᓕᖅᑯᓯᖓᑦ ᐃᓚᐅᑦᓯᐊᖁᑉᓗᒍ 

ᐃᓕᓐᓂᐊᖅᑕᐅᕙᑦᑐᒥᒃ ᐸᓖᓯᐅᓕᒻᒪᓴᖅᑐᓄᑦ ᓇᐅᒃᑯᓪᓗ ᕿᓂᖅᓱᑎᒃ ᐃᓄᐃᑦ ᐃᓐᓇᖏᑦ ᐃᓚᐅᖁᑉᓗᒋᑦ 

ᐃᓕᓐᓂᐊᖅᑐᓄᑦ ᐊᒻᒪᓗ ᑐᑭᓯᐅᒪᑦᓯᐊᓂᖃᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᖕᓂᒃ. 

 

ᐅᖃᖅᑎᑦᓯᔩ, ᐸᓖᓯ ᕘᒃ ᓯᕗᒧᑦᓯᐊᕐᓂᖓ ᑕᑯᑎᑦᓯᐊᖅᐳᖅ ᓴᙱᓂᖓᓂᒃ ᓱᖁᓯᑦᑕᐃᓕᓂᖓᓂᒃ 

ᐊᔪᙱᑦᓯᐊᕐᓂᖏᑕᓗ ᐃᓄᖁᑎᑦᑕ. ᐅᐱᓐᓇᖅᑐᒻᒪᕆᐅᕗᖅ ᓄᓇᕗᒻᒥᐅᓄᑦ ᐊᔾᔨᐅᑎᑦᓯᐊᖅᓱᓂ ᓄᓇᕗᒻᒥᐅᑦ 

ᐃᑲᔪᕈᓐᓇᑦᓯᐊᕐᓂᖏᓐᓂᒃ ᐊᑦᑕᓇᙱᑦᑐᒥᒃ ᖃᓄᐃᙱᑦᓯᐊᕐᓂᖏᑦᑕᖏᑕᓗ ᓄᓇᓖᑦ ᓄᓇᓕᑦᑕᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓂ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ 

ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 709 - 6(2): ᓇᓪᓕᐅᓐᓂᖅᓯᐅᖅᑐᖅ ᐃᕐᖑᑕᕋ ᐅᓪᓗᖃᑦᑎᐊᖁᔭᕋ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᖑᔪᖅ ᓇᓪᓕᐅᓂᖅᓯᐅᕈᒪᑐᐃᓐᓇᖅᑕᕋ ᐃᕐᖑᑕᕋ ᓄᑲᖅᖠᖅᐹᖅ ᐊᕐᕌᒍᑦᑖᕐᒪᑦ. 

ᐊᐃᑯᓗᒻᒫᕋᒃᑯ ᐱᓐᓇᕆᓪᓗᒍᓗ. ᐅᓪᓗᒥ ᐅᓪᓗᖃᑦᑎᐊᖁᔭᕋ ᐊᐃᑯᓗᒐ ᐃᑦᑐᖅ ᒫᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᓐᓇᖓᓄᑦ−ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 710 - 6(2): ᐃᓄᐃᑦ ᓱᕈᓯᖏᓄᑦ ᓯᕗᓕᐅᑎᑦᑎᓂᒻᒧᑦ ᐱᒋᐊᖅᑎᑕᒧᑦ 

(ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᑐᐃᕈᑎᖃᓚᐅᙱᓂᓐᓂᒃ ᓄᓕᐊᕋ ᓇᓪᓕᐅᓂᖅᓯᐅᖃᑎᒋᕙᕋ 

ᑲᑎᑎᑕᐅᓯᒪᓂᕗᑦ. ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᒻᒪᖃ ᐊᓯᐅᔨᑐᐃᓐᓇᕐᓂᐊᕆᔭᕗᑦ 

ᒐᕙᒪᑐᖃᒃᑯᑦ ᐃᓄᐃᑦ ᓯᕗᓪᓕᖅᐹᖑᓂᕋᖅᑕᐅᓂᖓᓄᑦ ᑮᓇᐅᔭᖃᕈᑕᐅᑦᓯᐊᖃᑦᑕᖅᓯᒪᖕᒪᑦ ᖃᓄᐃᑦᑕᐃᓕᓂᕐᒧᑦ 

ᖃᓄᐃᙱᓂᔅᓴᖏᑕᓗ ᐃᓅᓱᑦᑐᖁᑎᕗᑦ ᓄᑕᖅᑲᖁᑎᕗᑦ ᐃᓚᒌᓪᓗ ᓄᓇᕗᒻᒥ.  

 

ᐅᖃᖅᑏ, ᖁᓚᙱᓚᖓ ᐃᓱᒫᓘᑎᖃᖃᑎᒋᒻᒥᔭᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᕙᓐᓂᕆᔮᑦ. ᐃᓱᒫᓗᖃᑕᐅᒋᕗᖓ ᓯᕗᓕᖅᑎᐅᔪᓄᑦ ᑕᒪᒃᑯᐊ ᑎᒥᐅᔪᑦ ᐃᑲᔪᕐᓂᖃᑦᓯᐊᖅᐸᑦᑐᑦ 

ᓄᓇᕗᑦ ᓄᓇᓕᖏᓐᓂᒃ ᐃᓱᒫᓗᖃᑎᖃᖅᓯᒪᒻᒥᒻᒪᑕᑦᑕᐅᖅ ᒪᓕᒐᓕᐅᖅᑎᐅᖃᑎᓐᓄᑦ.  

 

ᐅᖃᖅᑎᑦᑎᔩ, ᒫᓐᓇ ᐊᑲᐅᓈᕈᔾᔨᒋᕗᖓ ᒪᕐᕉᓐᓂᒃ ᐅᖃᐅᓯᖃᕈᒪᓪᓗᖓ ᐃᖏᕐᕋᑦᓯᐊᖅᓯᒪᓪᓚᕆᑦᑑᓐᓂᒃ 

ᑲᖏᖅᓯᓂᕐᒥ ᑮᓇᐅᔭᖃᖅᑎᑕᐅᓪᓗᑎᒃ ᐃᓄᐃᑦ ᓄᑕᖅᑲᑦ ᓯᕗᓪᓕᖅᐹᖑᓂᕋᖅᑕᐅᓂᖏᓐᓄᑦ.  

 

ᐅᖃᖅᑎᑦᑎᔩ, Hᐋᒻᒪᓚᖏᑦ ᑲᖏᖅᓯᓂᕐᒥ ᑲᔪᓯᑦᑎᐊᓪᓚᕆᑦᑐᒥᒃ ᐊᐅᓚᑦᑎᓯᒪᓕᕐᒪᑕ ᓂᕿᖃᖅᑎᑦᑎᑦᑎᐊᓂᕐᒧᑦ 

ᑮᓇᐅᔭᑎᒍᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓄᑦ. ᓄᑕᖅᑲᑦ ᐅᑭᐅᖃᖅᑐᑦ ᑎᑭᑦᑐᒍ 18-ᒧᑦ 

ᑮᓇᐅᔭᓂᒃ ᐃᑲᔪᖅᑕᐅᕙᒻᒪᑕ ᓂᕿᑦᓴᑦᑎᐊᕙᓐᓄᑦ ᐊᑭᓕᐅᑎᔅᓴᓂᒃ ᐅᑭᐅᖃᖅᑐᓄᑦ 3 ᐊᑖᓂᓪᓗ 

ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᖁᐃᖏᓕᓴᕐᓄᑦ ᑕᒪᒃᑯᓄᖓ.  

 

ᑕᒫᓂ 1000 ᐅᖓᑖᓄᑦ ᐃᓅᓱᑦᑐᐃᑦ ᐃᑲᔪᖅᑕᐅᕙᑦᑐᑦ ᖃᓄᐃᙱᑦᓯᐊᓂᖅᓴᐅᔮᖅᐸᓕᖅᓱᑎᒃ ᑎᒥᒥᒍᑦ ᑖᓐᓇ 

ᐱᓪᓗᒍ ᑮᓇᐅᔭᖃᖅᑎᑦᑎᑦᓯᒍᑎᐅᕙᑦᑐᖅ.  

 

ᐅᖃᖅᑎᑦᑎᔩ, ᐃᓕᑕᖅᓯᓂᖅ ᐃᓅᓱᑦᑐᓄᑦ ᐃᑲᔪᖅᑐᐃᒍᑕᐅᖃᑦᑕᖅᓯᒪᒻᒪᑦ ᓄᑕᖅᑲᓄᑦ 560-ᐅᓗᐊᓄᑦ ᐃᓚᒌᓄᑦ 

ᓄᓇᓕᓐᓂ ᑲᖏᖅᓯᓂᕐᒥ, ᐊᕐᕕᐊᓂ, ᓇᐅᔮᓂᑦ ᐊᒻᒪ ᖃᒪᓂᖅᑐᐊᕐᒥ. ᐃᓄᐃᑦ ᐃᖅᑲᓇᐃᔭᖅᑎᖏᑦ ᐅᐸᒍᑎᑉᐸᒻᒪᑕ 

ᐊᓈᓇᐅᓕᖅᑐᓂᒃ ᐱᐊᕋᐅᓕᖅᑐᓂᓪᓗ ᐃᑲᔪᑦᑎᐊᖅᐸᒃᓱᑎᒃ ᑕᒪᒃᑯᖓᓐᓇᑦ ᐃᑲᔪᕈᑎᐅᕙᑦᑐᓂᒃ ᐃᓪᓗᒥᐅᖃᑎᒌᓄᑦ 

ᐊᒻᒪ ᐃᖏᕐᕋᔪᑎᓄᑦ ᐃᑲᔪᖅᐸᒃᓱᑎᒃ ᐊᑐᐃᓐᓇᖃᑦᑎᐊᖁᓪᓗᒋᑦ ᐃᑲᔫᑎᐅᕙᑦᑐᓂᒃ ᓄᓇᓕᓐᓂ.  

 

ᑮᓇᐅᔭᖃᐃᓐᓇᕐᓂᐊᖏᑉᐸᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᔾᔭᐅᕙᓐᓂᖏᑦ ᑕᒪᒃᑯᐊ ᐱᓕᕆᐊᔅᓴᐅᕙᑦᑐᑦ 

ᐊᒃᓱᕈᕐᓇᖅᑐᒃᑰᕐᓂᐊᖅᑐᑦ. ᐅᖃᖅᑎᑦᑎᔩ, ᐊᐱᕆᔪᒪᕗᖓ ᐱᐊᓂᒃᓱᓐᓇᖁᓪᓗᒍ ᐅᖃᓕᒫᕐᓂᕆᔭᕋ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓗᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᔅᓴᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ. ᒥᔅᑕ ᓴᒻᒧᖅᑐᖅ, ᐊᑏ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲᓗ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑮᓇᐅᔭᖅᑎᒍᑦ ᑖᒃᑯᐊ 

ᐃᑲᔪᖅᑕᐅᖏᓐᓂᖅᐸᑕ ᐃᓄᐃᑦ ᓱᕈᓰᑦ ᐃᑲᔪᖅᓲᑎᖏᑦ ᑕᐃᒪ ᐊᒃᓱᕉᓴᕐᓂᕐᒧᑦ ᐅᑎᕐᓂᐊᓕᕆᕗᒍᑦ.  

 

ᐊᔭᐅᖅᑐᖅᐸᒃᑲ ᒐᕙᒪᒃᑯᑦ ᓯᕗᒃᑲᖅᑕᖅᑎᖏᑦ ᐅᖃᓪᓚᖃᑎᒋᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᖅᑎᖏᓐᓂᑦ ᑕᒪᓐᓇ ᑲᔪᓰᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᖃᒪᓂᑦᑐᐊᑉ ᒪᓕᒐᓕᐅᖅᑎᖓᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 711 - 6(2): ᖃᒪᓂᑦᑐᐊᒻᒥ ᖁᑦᑎᖕᓂᖅᓴᒥ ᐃᓕᓐᓂᐊᕝᕕᐊᓂ ᐃᖅᑲᓇᐃᔮᒃᓴᑦ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩᑦ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ. ᖃᒪᓂᑦᑐᐊᕐᒥᐅᑕᓪᓗ ᐅᑉᓛᑦᓯᐊᖅ 

ᐅᑉᓗᖃᑦᑎᐊᕐᓂᐊᖅᐳᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᒋᔭᒃᑲ ᑕᒪᒃᑯᐊ 

ᐅᖃᐅᓯᕆᔪᒪᓪᓗᒋᑦ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᐱᐅᔪᑦ ᓴᖅᑭᔮᖅᑎᑕᐅᖁᓪᓗᒋᑦ ᖃᒪᓂᑦᑐᐊᑉ 

ᐃᓕᓐᓂᐊᕐᕕᐊᓗᐊᓂᑦ.  

 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᕗᖅ ᐊᕐᕌᒍᓖᑦ ᑕᓪᓕᒪᓂᒃ ᐊᒻᒪᓗ ᑐᖔᓂ 21-ᒧᑦ 

ᑎᑭᓪᓗᒍ ᑲᓇᑕᒥᐅᑕᐅᒍᓂ ᑕᐃᒪ ᐃᓕᓐᓂᐊᕈᓐᓇᖅᐳᖅ ᑲᓇᑕᒥ. ᐊᒻᒪᓗ ᐊᑐᐃᓐᓇᖃᖅᑎᑕᐅᓗᑎᒃ 

ᐃᓕᓐᓂᐊᕈᑎᒃᓴᓂᒃ. ᓄᓇᓕᓕᒫᑦ ᐃᓚᒋᔭᐅᖃᑕᐅᔭᕆᐊᖃᖅᐳᑦ ᐃᓕᓐᓂᐊᓂᓕᕆᓂᖅ ᐱᔾᔪᑎᒋᓪᓗᒍ ᓱᕈᓯᖏᑦᑕ 

ᐅᐸᒃᓯᒪᔭᓂᑦ ᐊᒻᒪᓗ ᐃᓕᓐᓂᐊᕈᑎᒃᓴᑦᑎᐊᕙᓐᓂᒃ ᓴᖅᑭᔮᕐᕕᐅᓗᑎᒃ. ᖃᒪᓂᑦᑐᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑮᓇᐅᔭᓂᒃ ᑎᒍᓯᔪᓐᓇᖅᓯᒪᕗᑦ ᐃᓕᓐᓂᐊᕈᑎᔅᓴᑲᓐᓂᕐᓂᒃ ᓴᖅᑭᑦᑎᔪᓐᓇᕐᓂᐊᕋᒥᒃ ᐃᓕᓐᓂᐊᕐᕕᐊᓗᒻᒥ. 

 

ᐃᓕᓴᐃᔩᑦ ᑖᒃᑯᑎᒎᓇ ᑮᓇᐅᔭᖃᖅᑎᑕᐅᔪᑦ ᑕᐃᒫᑦᓴᐃᓐᓇᖅ ᐃᑲᔫᑎᓂᒃ ᐱᑎᑕᐅᖃᑦᑕᖏᑦᑐᑦ 

ᐃᓕᓐᓂᐊᑲᓐᓂᖅᑎᑕᐅᖃᑦᑕᖏᑦᑐᓪᓗ ᐃᖅᑲᓇᐃᔭᐃᓐᓇᖅᑐᑦ ᑕᑯᓐᓇᕐᓗᑎᒃᑯᑦ. ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐊᐅᓪᓚᖅᑎᑕᐅᓚᐅᖅᓯᒪᕗᑦ ᓄᓇᒥᓐᓂ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ. ᑮᓇᐅᔭᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᖕᓄᑦ 

ᑐᕌᖓᔪᑦ ᑕᐃᒪᓐᓇᓕ ᐱᑎᑕᐅᖃᑦᑕᙱᑦᑐᑦ. ᒪᒥᐊᓇᖅᑑᒐᓗᐊᖅ ᑖᒃᑯᐊ ᐃᑲᔪᖅᑕᐅᒃᑲᓐᓂᖃᑦᑕᙱᒻᒪᑕ. 

 

ᐅᖃᖅᑏ, ᐃᓱᒫᓘᑎᒋᓪᓚᕆᑦᑕᒃᑲ ᑖᒃᑯᐊ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᕈᓐᓃᖅᓯᒪᖕᒪᑕ ᐅᓄᖅᑐᑦ ᑮᓇᐅᔭᑦ ᑕᒪᒃᑯᐊ 

ᐃᓄᖕᓄᑦ ᑐᕌᖓᔪᑦ ᐊᑐᐃᓐᓇᐅᙱᓐᓂᖏᑦ ᐱᓪᓗᒋᑦ. ᐊᔭᐅᖅᑐᖅᐸᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᓴᖅᑭᔮᖅᑎᑕᐅᔪᑦ ᐃᓄᐃᑦ ᓱᕈᓯᖏᑦ ᐃᓪᓗᒋᑦ ᐃᑲᔪᖅᓱᖅᑕᐅᖏᓐᓇᖁᓪᓗᒍ ᒫᑦᓯ 31, 2025 

ᐊᓂᒍᖅᐸᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 712 - 6(2): ᖁᔭᓕᓪᓚᕆᒃᑕᕗᑦ ᐅᑭᐅᖅᑕᖅᑐᒥ ᓄᑖᖑᑎᑦᑎᔨᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᑦ ᐃᒡᓗᓕᖕᒥᐅᓪᓗ. ᐅᖃᖅᑎᑦᑎᔩ, 

ᐅᓪᓛᖅ ᓇᖏᖅᓯᔪᖓ ᖁᔭᒋᔭᖃᕈᒪᓪᓗᖓ ᖃᐅᒪᔪᐃᓐᓇᐅᐸᓗᖅᑰᓕᕋᑦᑕ ᖁᕕᐊᓱᒡᕕᐅᕌᓂᒃᑳᖓᑦ ᓂᕿᓂᒃ 

ᓂᐅᕕᑦᑎᐊᕆᐊᒃᓴᖅ ᐊᔪᕐᓇᖃᑦᑕᕐᒪᑦ. ᑖᒃᑯᐊ ᐅᑭᐅᖅᑕᖅᑐᒥ ᓂᕿᑖᖅᑎᑦᑎᔩᑦ ᐃᑲᔪᕐᔪᐊᖅᓯᒪᖕᒪᑕ ᓄᓇᓕᖕᓂᑦ 

ᓂᕿᓂᒃ ᑐᓐᓂᖅᓴᐃᓯᒪᓪᓗᑎᒃ. 

 

ᑖᒃᑯᐊ ᓄᓇᓖᑦ ᑐᓐᓂᖅᓴᖅᑕᐅᓚᐅᖅᑐᑦ ᐅᑯᐊᖑᖕᒪᑕ ᐃᒃᐱᐊᕐᔪᒃ, ᑭᙵᐃᑦ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᓴᓂᕋᔭᒃ, 

ᐃᒡᓗᓕᒃ, ᑭᒻᒥᕈᑦ, ᐸᖕᓂᖅᑑᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ ᐊᒻᒪᓗ ᐃᖃᓗᐃᑦ. ᑖᒃᑯᐊ ᓄᓇᓖᑦ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᓚᐅᕐᓂᖏᖕᓄᑦ ᐅᑭᐅᖅᑕᖅᑐᒥ ᓂᕿᑖᖅᑎᑦᑎᔨᓄᑦ ᓂᕿᑦᑎᐊᕙᖕᓂᒃ ᐃᒡᓗᓕᒫᑦᑎᐊᑦ ᑐᓂᔭᐅᓪᓗᑎᑦ 

ᖁᔭᒋᔪᒪᕙᒃᑲ ᐊᒻᒪ ᑲᔪᓯᑦᑎᐊᖁᕙᒃᑲ ᑕᒪᑐᒧᖓ ᐃᑲᔪᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 713 - 6(2): ᖁᔭᓐᓇᒦᓪᓚᕆᒃ ᑎᑎᕋᕝᕕᐊ ᒪᓕᒐᓕᐅᕝᕕᐅᑉ/ᓴᖅᑯᒥᒐᖅ 

ᐊᐅᓪᓛᖅᑕᓐᓂᐊ (ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᖅᑲᐅᔪᖅ ᐊᐃᑉᐸᕐᒪ ᑐᔪᐃᕕᒋᖅᑲᐅᒻᒪᖓ ᐅᖃᓵᑲᐅᖅᑐᑲᐃᓐᓇᕐᓗᖓ 

ᓵᓚᔅᓴᖅᓯᒪᓂᑯ ᕼᐊᑭᒥᒃ ᑲᓇᑕᒥᐅᓂᑦ ᖁᕕᐊᓱᑦᑐᒻᒪᕆᐅᓯᒪᓂᖓᓄᑦ ᑕᕝᕙᓂ ᑲᒪᑦᑎᐊᕐᓗᖓᒎᖅ ᒪᑭᑕᑦᑎᐊᕐᓗᖓ 

ᑲᔪᓯᑎᑦᑎᓂᐊᕐᓂᐊᖅᑯᖓ ᐱᓕᕆᐊᓐᓂᒃ ᖁᕕᐊᓱᓗᐊᕐᓂᑯᒧᑦ ᑕᐃᒪᐃᓕᖅᑲᐅᒻᒪᖓ. ᑕᐃᒪᐃᒋᐊᕐᓂᐊᖅᑯᖓ 

ᐅᓪᓗᒥ. 

 

ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᒍᒪᓪᓗᖓᑦᑕᐅᖅ ᖁᔭᓐᓇᒦᕐᓂᒃᑯᑦ ᐆᒥᖓ ᐅᐸᑦᑕᐅᓯᒪᔪᒐᑦᑕ ᐅᖃᖅᑏ, ᐃᓕᔅᓯᖕᓄᑦ 

ᑖᓐᓇ ᐃᖅᓱᑕᐅᕙᑦᑐᖅ ᑕᕝᕙᓂ ᑕᑯᔭᐅᔭᖅᑐᖅᑎᓯᓯᒪᓪᓗᓯᐅᒃ ᐅᓂᒃᑳᕆᑦᑎᐊᖅᑐᓯᐅᓪᓗ ᑕᕝᕙᓂ ᑭᒡᒐᑐᖅᑕᓐᓂ 

ᕿᑭᖅᑕᕐᔪᐊᕐᒥ ᑲᖏᖅᑐᒑᐱᒻᒥᓗ ᐱᕕᖃᖅᑎᑕᐅᑦᑎᐊᖅᑐᑕ. ᖁᔭᓐᓇᒦᖅᓯᒪᒐᑦᑕ ᐊᖏᔪᒻᒪᕆᒻᒥᒃ ᐃᑉᐱᔭᐅᓂᖅᐳᑦ 

ᑕᒪᓐᓇ ᐃᕚᓪᓕᕈᑕᐅᓯᒪᒻᒥᒻᒪᑦ ᐃᓕᓐᓂᐊᕐᕕᒻᒥᓗ ᐅᐱᒍᓲᑎᒋᓯᒪᒐᑦᑎᒍᑦ ᑕᐃᒪᓐᓇ ᑎᑭᑕᐅᑎᓯᒪᔪᔭᑦᑎᓐᓄᑦ 

ᐃᖅᑲᓇᐃᔭᖅᑎᓯᓪᓗ ᖁᔭᓐᓇᒦᒃ. 

 

ᐊᒻᒪᓗ ᐅᖃᐅᓯᖃᑦᑎᐊᖅᑐᓯ ᑐᑭᓯᖏᓐᓂᒃ ᓇᓗᓇᐃᔭᐃᓪᓗᓯ ᕿᒥᕐᕈᑎᑦᑎᓪᓗᓯᓗ ᐱᕕᖃᖅᑎᑦᑎᔪᒐᔅᓯ ᑕᒪᒃᑮᓐᓂᒃ 

ᓄᓇᓖᓐᓂᒃ ᑕᐃᑲᓂ. ᐊᒻᒪᓗᑦᑕᐅᖅ, ᐱᓗᐊᖅᑐᒥᒃ ᖁᔭᓐᓇᒦᕈᒪᒻᒥᔭᕋ ᖁᔭᓐᓇᒦᕈᑎᓪᓗᒋᓪᓗ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ ᖃᐃᓯᒪᔪᒐᕕᑦ ᓄᓇᑦᑎᓐᓄᑦ ᑲᖏᖅᑐᒑᐱᒻᒧᓪᓗ ᐅᐱᒍᓱᑦᑐᓂ ᑐᓂᓯᔭᖅᑐᖅᑐᓂᓗ 

ᐃᓕᓴᕆᔭᒥᖕᓂᒃ ᐃᓕᓴᕆᔭᐅᖁᔭᐅᓯᒪᔪᓂᓪᓗ ᑭᖕᓗ ᑭᒡᒐᖅᑐᖅᑐᓂᐅᒃ ᐃᓕᓴᕆᓂᖃᑦᑎᐊᖅᑐᓂᒃ. ᑕᒪᓐᓇ 

ᐊᑑᑎᔪᒻᒪᑦ. ᖁᔭᓐᓇᒦᒃ.  

 

ᑕᒪᓐᓇ ᐱᕚᓪᓕᕈᑕᐅᓯᒪᒻᒥᒻᒪᑦ ᓇᓗᓇᙱᑦᑎᐊᕐᒪᑦ ᑭᒡᒐᑐᖅᑕᓐᓂᒃ ᑖᔅᓱᒥᖓ ᓇᖏᖅᓯᔾᔪᑎᖃᕋᑖᖅᑯᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 714 - 6(2): ᖁᕕᐋᓱᖃᑎᒋᕙᕋ ᐃᓅᑭ ᐴᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑲᑎᑎᐊᕕᔅᓯ ᒥᔅᑕ ᓴᒻᒧᖅᑐᖅ 

ᖁᔭᓕᖃᑎᒋᕙᒃᑲ. ᖁᔭᓐᓇᒦᕈᒪᓪᓗᖓ ᒪᓕᒐᓕᕆᔨᒃᑯᑦ ᒥᓂᔅᑕᖓ, ᐃᓄᒃ ᑕᐃᓐᓇ ᐸᓖᓯᙳᓚᐅᖅᑐᖅ 

ᐃᖃᓗᑦᑑᑦᓯᐊᕐᒦᓕᖅᑐᖅ ᑖᓐᓇ ᑲᑎᑐᓐᓇᖅᓯᓚᐅᕋᒃᑯ ᐃᖃᓗᑦᑑᑦᓯᐊᕐᒦᑎᓪᓗᖓ, −ᒨᑲᐃᓐᓇᖅᑎᓪᓗᖓ. ᐊᒻᒪᓗ 

ᖁᔭᓐᓇᒦᖅᖢᑎᑦ ᑕᐃᒃᑯᐊ ᒪᒃᑯᒃᑐᑦ ᐃᓄᐃᑦ ᐃᓚᓕᐅᑎᕙᓪᓕᐊᒻᒪᑕ ᐸᓖᓯᑯᓐᓄᑦ, ᐊᓯᖏᓐᓄᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᑭᐅᔾᔪᑎ ᐊᐱᖅᑯᑎᓕᕕᓂᕐᓄᑦ. ᓈᓴᐅᑎᓕᒃ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1064 - 6(2): ᐃᓄᖃᖏᑦᑐᑦ ᐃᖅᑲᓇᐃᔭᖅᑏᓐ ᐃᒡᓗᖁᑎᖏᑦ ᐃᖃᓗᓐᓂ (ᕼᐃᒃᔅ) 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᑕᒪᒃᑯᐊ ᐃᓱᒫᓗᑎᒋᔭᐅᖏᓐᓇᐅᔭᕐᒪᑦ ᐃᖅᑲᓇᐃᔭᑏᑦ ᐱᓪᓗᒋᑦ. ᐅᓇ ᓯᕗᓪᓕᖅᐹᑦ 

ᐊᐱᖅᑯᑎᒐ, ᖃᔅᓯᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ ᐃᓐᓄᒃᑕᐅᓯᒪᙱᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐃᓐᓄᑦᑕᐅᓯᒪᙱᑦᑐᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐱᑕᖃᖅᑑᒐᓗᐊᑦ ᑭᓯᐊᓂ ᒫᓐᓇᕈᓘᓚᐅᖅᑐᖅ ᑕᒫᓂ ᐃᖃᓗᖕᓂ 

ᐃᑭᑦᑐᖃᓚᐅᖅᑎᓪᓗᒍ ᑕᐃᒃᑯᐊ ᐃᓐᓄᒃᑕᐅᓯᒪᙱᑦᑐᑦ ᐊᑐᖅᑕᐅᓕᖅᑐᑦ ᑕᐃᒃᑯᓄᖓ 

ᐃᒡᓗᖃᕈᓐᓃᖅᑎᑕᐅᓚᐅᖅᑐᓄᑦ ᐃᑯᐊᓪᓚᓐᓂᖓ ᐱᔾᔪᑎᒋᓪᓗᒍ. ᒫᓐᓇ ᑕᐃᒪ ᑕᐃᒃᑯᐊ ᐃᓂᒃᓴᓕᐅᐸᒌᕋᓱᒃᓯᒪᔭᕗᑦ 

ᒫᓐᓇ, 16 ᐃᖅᑲᓇᐃᔭᖅᑏᑦ ᐃᒡᓗᖏᑦ ᐃᓐᓄᒃᑕᐅᓯᒪᙱᑦᑐᑦ ᐊᒻᒪᓗ ᓂᕆᐅᒃᐳᒍ ᐅᓄᒃᑲᓐᓂᖅᑐᓂᒃ 

ᑕᑯᓛᕆᐊᒃᓴᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᒥᓂᔅᑕ ᑭᐅᓂᖓ ᒪᓕᒃᖢᒍ ᐅᓄᒃᑲᓐᓂᖅᑐᓂᒎᖅ 

ᐱᑕᖃᖅᐸᓪᓕᐊᓂᐊᕐᒪᑦ, ᑕᐃᒃᑯᐊ ᖃᔅᓯᐅᕙᑦ ᑕᐃᒃᑯᐊ ᐃᓚᔭᐅᓂᐊᖅᑐᑦ? ᖃᓄᖏᒃᑯᐊ ᐊᑐᖅᑐᐊᖅᑕᐅᔪᑦ 

ᐅᕝᕙᓘᓐᓃᑦ ᓂᐅᕕᖅᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ. 

ᖃᐅᔨᒪᓪᓗᖓ ᐃᒡᓗ ᑕᐃᒃᑯᐊ ᐃᓚᓂᐊᖅᑐᑦ ᐊᑐᖅᑐᐊᖅᑕᐅᓂᐊᖅᑐᑦ, ᖃᑦᓯᐅᓂᖏᑦ ᐱᓪᓗᒋ ᑕᒪᓐᓇ 

ᑐᑭᓯᒃᑲᓐᓂᕈᒃᑯ ᑕᒪᓐᓇ ᐅᖃᐅᓯᕆᔪᓐᓇᕐᓂᐊᖅᑕᕋ. ᒪᕐᕉᒃ ᖁᓕᕇᑦᑐᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑭᓯᐊᓂ 

ᐅᖃᓪᓚᖃᑎᖃᓚᐅᕐᓗᖓᐅᔭᕆᐊᖃᕐᓂᐊᖅᑐᖓ, ᑕᒪᓐᓇ ᐅᑎᕐᕕᒋᓂᐊᑐᐃᓐᓇᖅᑕᕋ ᑭᖑᓂᐊᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’ ᑖᓐᓇ, ᑕᐃᓐᓇ ᐃᑯᐊᓪᓚᒃᑐᐊᓘᓚᐅᖅᑐᖅ ᓂᓪᓕᐅᑎᒋᓚᐅᕐᒪᒍ 

ᐅᓄᑲᓪᓚᑦᑐᓪᓗ ᐃᒡᓗᖃᕈᓃᖅᖢᑎᒃ, ᐊᒻᒪᓗ ᐊᑦᑐᐃᓂᖃᓪᓚᕆᑦᑐᒥᓂᐅᔪᒃᓴᐅᕗᖅ ᐃᒡᓗᑖᕆᐊᖃᓚᐅᕐᒪᑕ ᑕᐃᒃᑯᐊ. 

ᖃᔅᓯᑦ ᐃᖅᑲᓇᐃᔮᑦ ᓄᖅᑲᖅᑎᑕᐅᓯᒪᓕᖅᐸᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᑦ ᐱᑕᖃᙱᑎᓪᓗᒍ 

ᐃᑯᐊᓪᓚᓚᐅᕐᓂᕐᓗ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᒫᓐᓇᐅᔪᖅ ᐅᖃᖅᑎ, ᐃᖅᑲᓇᐃᔮᒃᓴᓂᒃ ᓄᐃᑦᑎᕙᓪᓕᐊᓂᐊᖅᑐᒍᑦ ᐃᒡᓗᑖᖅᑎᑕᐅᔾᔮᖏᑦᑐᓂᒃ, ᐊᒻᒪᓗ 

ᖃᐅᔨᒪᓪᓗᑕ ᐅᓄᖅᓯᒃᑲᓐᓂᕐᓂᐊᖅᑐᑦ ᑕᐃᒃᑯᐊ 15 ᐃᒃᑯᐊ ᐃᒡᓗᓕᕆᔨᕐᔪᐊᒃᑯᓐᓃᖔᕐᓂᐊᖅᑐᑦ. ᐊᒻᒪ, ᐊᒃᓱᐊᓗᒃ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᑦ ᐃᖅᑲᓇᐃᔭᖅᑎᓄ ᑐᕌᖓᔪᓂᑦ ᐃᓐᓄᐃᕙᓪᓕᐊᔪᓐᓇᖅᓯᓂᐊᖅᑐᑦ. 

ᐃᖅᑲᓇᐃᔭᖅᑎᓄᑦ ᑐᕌᖓᔪᓂᑦ ᐃᓐᓄᐃᕙᓪᓕᐊᔪᓐᓇᖅᓯᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1065 - 6(2): ᖁᓪᓗᖅᑑᑉ ᐆᒻᒪᖅᑯᑎᓕᕆᕝᕕᐊᑕ ᒥᒃᓵᓄᑦ (ᐊᓇᕕᓗᒃ) 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ. ᐅᑯᐊ ᐊᐱᖅᑯᑎᒋᔪᒪᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᓐᓄᑦ, ᐅᑎᕐᕕᒋᔪᒪᒐᒃᑯ ᖁᓪᓗᖅᑑᑉ ᐅᖅᑰᓴᐅᑎᖃᕐᕕᐊ ᐊᒻᒪᓗ ᑕᒪᓐᓇ 

ᓴᖅᑭᓚᐅᖅᓯᒪᓪᓗᒍ ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖅᓯᐅᒻᒥ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ. 

 

ᑕᐃᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᑦ ᐊᑎᓕᐅᖃᑎᖃᓚᐅᖅᓯᒪᒻᒪᑕ ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓂᒃ, 

ᑲᑐᔾᔨᓗᑎᒃ ᓴᓇᔪᒪᒻᒪ ᐆᒻᒪᖅᑯᓯᐅᕐᕕᖕᒥᑦ. ᑐᑭᓯᐅᒪᖃᑎᒌᓐᓂᕐᒧᑦ ᐊᔾᔨᖏᓐᓂᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ ᖃᖓ 

ᐊᔾᔨᖏᓐᓂᒃ ᓴᖅᑭᑦᑎᓛᖅᐱᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᑕᐃᒪᐃᑦᑐᓐᓇᕐᒪᖔᖅ ᑐᑭᓯᒃᑲᓐᓂᓚᐅᕐᓗᖓ 

ᖃᐅᔨᒃᑲᕐᓂᐊᖅᐸᒋᑦ, ᑕᐃᒃᑯᐊ ᒐᕙᒪᒃᑯᓐᓄᑦ ᐊᒃᑐᐊᖏᑦᑐᓂᒃ ᑲᒻᐸᓂᓂᒃ ᐅᖃᐅᓯᖃᕋᑦᑕ ᐅᖃᐅᓯᕆᓐᓂᕈᒃᑯ 

ᐊᑦᑐᐃᓂᕐᓗᖕᓂᖃᑐᐃᓐᓇᕆᐊᖃᕐᒪᑦ ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓂᒃ. 

 

ᐊᑕᐅᓯᐊᕐᓇᒍ ᑕᒪᓐᓇ ᐅᖃᐅᓯᖃᑦᑕᖅᓯᒪᔭᕗᑦ ᒪᐃᔭᕆᔭᐅᔪᓪᓗ ᐅᕙᖓᓗ, ᑕᒪᓐᓇ ᑲᔪᓯᔪᒥᓇᖅᑐᖅ, 

ᑲᔪᓯᑦᑎᐊᕈᒥᓇᖅᑐᓪᓗ. ᖃᓄᐃᖓᓂᐊᕐᒪᖔᖅ ᓇᓗᓇᐃᓚᐅᕐᓗᖓ ᒪᓕᒐᓕᐅᕐᕕᒻᒧᓪᓗ ᓴᖅᑭᑕᐅᔪᓐᓇᖅᐸᑦ 

ᓴᖅᑭᓐᓂᐊᖅᐸᕋ. ᐄ’, ᐅᖃᓪᓚᖃᑎᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᓄᑦ ᓯᕗᓪᓕᖅᐹᖅ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ. ᑖᓐᓇ ᓴᖅᑭᑲᒃᑯ ᖁᓪᓗᖅᑐᕐᒥ ᐊᐅᓚᐅᑎᐊᓗᒃ 

ᐅᑭᐊᒃᓵᖅ ᒪᓕᒐᓕᐅᕐᕕᒻᒥ ᓴᖅᑭᓚᐅᕋᒃᑯ ᒥᓂᔅᑕ ᐅᖃᓚᐅᖅᓯᒪᒻᒪᑦ ᐃᒪᓐᓇ, “ᓲᕐᓗᒃ ᐅᓄᖅᑐᐊᓗᐃᒡᒎᖅ 

ᐃᓱᒫᓗᓐᓇᕐᒪᑕ ᑕᐃᒃᑯᐊ ᓄᑖᒥᒃ ᐊᐅᓚᑎᐊᓗᑦᑖᖅᐸᑕ ᐊᑭᓕᖅᑕᐅᒍᓂ ᐊᕐᕌᒍ ᐱᖓᓱᒃ ᑭᓯᐊᓂ ᐊᓂᒍᖅᐸᑕ 

ᑐᑦᑎᔭᐅᔪᓐᓇᕐᒪᑦ ᐊᐅᓚᑎᐊᓗᒃ”. 

 

ᖁᓪᓗᖅᑐᕐᒥ ᒫᓐᓇᐅᔪᖅ ᐊᐅᓚᐅᑎᐊᓗᖃᕐᕕᒃ ᐃᑯᒻᒪᖅᑯᑎᓄᑦ ᓴᓇᔭᐅᓚᐅᖅᓯᒪᒻᒪᑦ 1960 ᐃᓱᐸᓗᖏᓐᓂᒃ, ᐊᕐᕌᒍ 

50 ᐅᖓᑖᓂ ᐊᑯᓂᐅᑎᒋᔪᖅ ᐱᑐᖃᐅᑎᒋᓕᕐᒪᑦ. ᐅᖃᖅᑏᑦ ᐃᓕᓴᖅᓯᔪᖓ ᑖᒃᑯᐊ ᖁᓪᓗᖅᑑᖅ ᐃᑯᒻᒪᖅᑯᑎᓂᑦ 

ᐊᐅᓚᐅᑎᐊᓗᐊ ᒫᓐᓇᑲᐅᑎᒋ ᓴᓇᔭᐅᔪᓐᓇᖏᒻᒪᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐃᑯᒻᒪᖅᑯᑎᓄᑦ 

ᐊᐅᓚᑎᐊᖃᕐᕕᒃ ᓴᓇᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᖃᖓᓂᕆᔭᖓ ᒫᓐᓇᐅᔪᖅ, ᒫᓐᓇ ᐅᖃᕆᐊᒃᓴᖅ ᐱᔭᕐᓂᖏᒻᒪᑦ ᐱᔾᔪᑎᖓ ᐊᔾᔨᒌᙱᑦᑐᑦ 

ᓴᖅᑭᑦᑐᓐᓇᕐᒪᑕ. ᒫᓐᓇ ᐱᖁᔨᒐᓗᐊᖅᐳᖓᓕ ᒫᓐᓇᑲᐅᑎᒋ. 

 

ᑭᓯᐊᓂ ᑖᒃᑯᐊ ᑕᑯᔪᒪᒐᑦᑎᒍᑦ ᑭᖑᕝᕕᖅᑕᐅᓗᓂ ᐱᑐᖃᕈᑦᑐᖅ ᑕᐃᓐᓇ ᐊᐅᓚᑎᖃᕐᕕᒃ ᐃᑯᒻᒪᖅᑯᑎᓄᑦ 

ᐊᑐᖅᑕᐅᔭᕆᐊᖃᓪᓚᕆᒻᒪᑦ ᓄᓇᓕᓐᓂᑦ. ᐊᐱᖅᑯᑎᒋᔭᖓᓐᓄᑦ ᑭᐅᑦᑕᐃᒪᓕᙱᑦᑐᖓ ᑭᓯᐊᓂ 

ᒪᓕᒃᓯᒪᑐᐃᓐᓇᕐᓂᐊᖅᑐᑦ ᐊᔾᔨᒌᙱᑦᑐᓂᑦ ᑐᙵᕕᐅᔪᓂᒃ, ᑭᓇ ᑳᓐᑐᕌᒃᑦᑕᐅᓂᐊᕐᒪᖔᑦ. 

 

ᒫᓐᓇᐅᔪᖅ ᐱᓕᕆᖃᑎᒋᔭᕗᑦ ᕿᑎᕐᒥᐅᑦ ᑯᐊᐳᕇᓴᒃᑯᖏᑦ ᑖᒃᑯᐊ, ᑖᒃᑯᓂᖓ ᓇᐅᑦᑐᖅᓱᐊᖃᓪᓚᕆᑦᑐᒍᑦ ᖃᓄᖅ 

ᐊᒃᑐᐃᓂᖃᕈᓐᓇᕐᒪᖔᖅ ᑕᒪᒃᑯᓂᖓ ᓄᓇᖅᑲᑎᒋᙱᑕᑦᑎᓐᓂᒃ ᐊᑭᓖᑎᑕᐅᖃᑦᑕᕐᓂᖅ ᑎᑭᓵᕆᔭᑦᑎᓐᓂᒃ ᑲᓇᑕᐅᑉ 

ᓯᓚᑖᓃᖔᖅᑐᓂᑦ ᑖᒃᑯᐊ ᐱᖁᑎᒋᔭᐅᔪᐃᑦ, ᐊᑐᖅᑕᐅᔭᕆᐊᓖᓪᓗ ᑕᒪᒃᑯᐊ ᐃᓱᒪᓘᑎᒋᒐᑦᑎᒍᑦ. 

 

ᓇᓗᓈᕿᔪᐊᓘᓕᕐᒪᑦ ᑕᒪᒃᑯᐊ ᐊᐅᓚᐅᑎᐊᓗᓐᓂᒃ ᒥᐊᓕᒐᑦ ᐅᐊᓐᓇᖓᓃᑦᑐᑦ ᓂᐅᕕᕐᕕᐅᕙᑦᑐᑦ ᐱᔾᔪᑎᒋᓪᓗᒍ 

ᑕᐃᒃᑯᐊ ᐊᑭᓖᑎᑦᑎᓇᓱᑲᑕᖕᒪᑕ ᓄᓇᖅᑲᑎᒋᙱᑕᕗᑦ ᒐᕙᒪᐅᔪᑦ ᑕᐃᒪᓐᓇ ᐱᔾᔪᑎᒋᓪᓗᒍ ᑐᑭᓯᓇᖅᓯᑐᐊᖅᐸᑦ 

ᖃᖓᒃᑯᑦ ᐱᒋᐊᖅᑕᐅᔪᓐᓇᒪᖔᑦ ᑐᓴᖅᑎᓐᓂᐊᖅᐸᒃᑲ ᓄᓇᓕᒃ ᐊᒻᒪᓗᑦᑕᐅᖅ ᒪᓕᒐᓕᐅᖅᑎ ᐱᖃᓯᐅᑎᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑏᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ. ᒥᓂᔅᑕ ᐃᖅᑲᓇᐅᒪᔪᒃᓴᐅᒻᒪᑦ ᖁᓪᓕᒃᑯᑦ 

ᐃᑯᒻᒪᖅᑯᑎᓕᕆᔨᒃᑯᖏᑦ ᐸᕐᓇᐅᑎᒋᔭᖓ ᓴᓇᔪᒪᓪᓗᑎᑦ ᑖᒃᑯᐊ ᓲᕐᓗ ᓯᕿᓂᕐᒧᓪᓗ ᐊᒻᒪ ᐅᖅᓱᐊᓗᑐᖅᑐᓂᒃ 

ᖁᕐᓗᖅᑐᕐᒥ ᐃᑯᒻᒪᖅᑯᑎᖃᕐᕕᒻᒥ ᑖᓐᓇ ᓄᖅᑲᑎᑕᐅᓚᐅᕐᒪᑦ ᓴᓇᔭᐅᓂᒃᓴᖓ.  

 

ᐅᖃᖅᑏ, ᐅᖃᐅᑎᕆᔭᐅᓯᒪᒻᒪᑦ ᖁᓪᓕᒃᑯᑦ ᑯᐊᐳᕇᓴᖓ ᐃᖅᑲᓇᐃᔭᖃᑎᖃᕐᒪᑕᒎᖅ ᓇᖕᒥᓂᖃᖅᑐᒥ ᑲᒻᐸᓂᒥ 

ᓴᓇᔪᒪᓪᓗᑎ ᑕᐃᒃᑯᓄᖓ ᐃᒪᕐᒧᑦ ᐃᑯᒻᒪᖅᑯᑎᓄᑦ ᐊᐅᓚᐅᑎᓕᐅᕐᓂᕐᒥᑦ ᐃᖃᓗᖕᓂ. ᑖᒃᑯᐊ ᐱᓕᐊᓐ ᑮᓇᐅᔭᑦ 

ᐊᕝᕙᓪᓗᐊᖓᑕ, ᐱᓕᐊᓐ ᑮᓇᐅᔭᑦ ᐊᑕᐅᓯᑯᓗᓐᓂᑦ ᓄᓇᓕ 10,000 ᑐᖔᓂ ᐃᓄᖃᖅᑐᑦ ᐃᓄᒋᐊᓐᓂᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒐᕙᒪᑐᖃᒃᑯᓐᓄᑦ ᐃᑲᔪᖅᑐᑕᐅᒃᑲᓐᓂᕈᓐᓇᕐᒪᖔᖅ ᐊᐱᖅᓱᕐᓗᑎᒃ ᓄᓇᓖᑦ 

ᒥᑭᑦᑑᑕᐅᓂᖅᓴᐃᑦ ᓲᕐᓗᒃ ᖁᕐᓗᖅᑐᕐᒥᐅᑦ ᓲᕐᓗᒃ ᑕᐃᒪᐃᑦᑐᓂᑦ ᐊᐅᓚᑎᐊᓗᓐᓂᒃ ᐱᑎᐅᔪᓐᓇᕋᔭᕐᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᐃᒪᕐᒧᑦ 

ᐃᖃᓗᖕᓂ ᐃᑯᒻᒪᖅᑯᑎᓄᑦ ᐊᐅᓚᐅᑎᓕᐅᕐᒪᑕ ᑖᒃᑯᐊ ᓄᓇᕗᑦ ᓄᒃᑭᒃᓴᐅᑎ ᑯᐊᐳᕇᓴᒃᑯᓐᓂ ᓴᓇᔭᐅᔪᑦ ᖁᓪᓕᒃᑯᑦ 

ᑖᒃᑯᐊ ᐃᖅᑲᓇᐃᔭᖃᑎᖃᖅᑐᑦ ᑕᐃᒃᑯᓂᖓ. 

 

ᑲᑎᒪᖃᑎᒋᖃᑦᑕᖅᑕᕗᑦ ᐊᑯᓚᐃᑦᑐᒃᑯᑦ, ᑖᒃᑯᐊᓂᖓᓗ ᐱᓕᕆᔪᒪᓂᖃᓪᓚᕆᑦᑐᑦ ᓇᓗᓇᐃᕋᓱᑦᑕᒃᑲ ᐅᕙᒍᑦ 

ᐊᑎᓕᐅᖅᓯᒪᙱᓐᓇᑦᑕᓘᓐᓃᑦ ᑐᒃᓯᕋᐅᑎᒥᑦ ᑖᒃᓱᒥᖓ ᐱᓕᕆᖃᑕᐅᙱᑦᑐᒍᑦ ᑖᒃᑯᐊ ᐱᓕᕆᖃᑎᒋᑐᐃᓐᓇᖅᑕᕗᑦ 

ᐃᖅᑲᓇᐃᔭᖃᑎᒋᑐᐃᓐᓇᖅᑕᕗᑦ, ᐊᒻᒪ ᑐᓴᕈᒪᔪᒍᑦ ᖃᓄᖅ ᐃᑲᔪᖅᑐᐃᔪᓐᓇᕐᒪᖔᑕ. 

 

ᒐᕙᒪᑐᖃᒃᑯᑦ ᐃᑲᔪᖅᑐᐃᔪᓐᓇᕐᒪᖔᑕ, ᐄᑦᑎᐊᒻᒪᕆ, ᖁᔭᓐᓇᒦᖅᐸᕋᓗ ᑲᑎᒪᔨ ᑖᔅᓱᒥᖓ ᐅᖃᐅᓯᖃᕐᒪᑦ, 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᑕᐃᒃᑯᐊ ᐅᖃᐅᑎᖃᑦᑕᖅᑕᕋᓗᐊᕗᑦ ᐃᑲᔪᖅᑕᐅᑦᑎᐊᒃᑲᓐᓂᕆᐊᖃᕋᓗᐊᕋᑦᑕ 

ᐱᓕᕆᐊᒃᓴᐃᑦ ᓯᕗᐊᑦᑎᐊᕈᓐᓇᕐᓂᐊᒪᑕ ᖁᓪᓗᖅᑐᕐᒥᑐᐊᖑᙱᑦᑐᖅ ᑭᓯᐊᓂ ᐅᓄᑲᓪᓚᑦᑐᑦ ᐊᓯᖏᑦ ᓄᓇᓖᑦᑕᐅᖅ.  

 

ᑕᐃᒪᓐᓇ ᐊᐅᓚᑎᐊᓗᖃᕐᕕᖏᑦ ᑖᒃᑯᐊ ᐊᑐᒐᒃᓴᐅᔪᓐᓃᓕᕋᐊᓗᖅᑎᓪᓗᒋᑦ ᓱᓕ ᐊᑐᖅᑕᐅᖕᒪᑦ ᒐᕙᒪᑐᖃᒃᑯᓐᓄᑦ 

ᐅᖃᐅᓯᕆᔪᓐᓇᖅᑎᐊᖅᑕᕗᑦ ᐃᖅᑲᓇᐃᔭᖅᑎᖏᓐᓂᑦ ᐊᖓᔪᖅᑲᐅᑎᖏᓐᓂᑦ, ᐅᖅᓱᐊᓗᕐᓘᑎ ᑕᒪᒃᑯᐊ 

ᓄᑖᖑᓕᕐᒪᑕ ᐊᑐᖅᑐᑦ ᖁᓪᓗᖅᑐᖅ ᐅᑦᑑᑎᒋᓗᒍ ᑕᐃᒪᓐᓇ ᓲᕐᓗ ᓯᕿᓂᕐᒨᖅᑐᒥᑦ ᐊᐅᓚᐅᑏᑦ, 

ᐊᐅᓚᐅᑎᐊᓗᓕᐅᕈᒪᑉᐸᑕ ᑖᓐᓇ ᐱᖃᓯᐅᑎᓗᒍ. 

 

ᐄ’, ᑲᑉᐳᑎᓇᒃᑲᓗᐊᕈᑦᑎᒍᑦ ᒫᓐᓇ, ᒫᓐᓇ ᐱᖁᑎᕐᔪᐊᕆᔭᑦᑎᓐᓄᑦ ᐱᔭᕐᓂᔾᔮᖏᒻᒪᑦ ᐱᔾᔪᑎᒋᓪᓗᒋᑦ 

ᐊᐅᓚᐅᑎᐊᓗᐃᑦ ᐱᑐᖃᐅᓂᕆᔭᖏᑦ, ᐊᐅᓚᑕᐅᓪᓗᑎᒡᓗ ᐊᐅᓚᐅᑎᐊᓗᓐᓂᑦ ᐊᐅᓚᑦᑎᔾᔪᑎᑦ ᑕᐃᓐᓇ 

ᐃᑯᒻᒪᖅᑯᑎᓄᑦ ᐊᐅᓚᑦᑎᔾᔪᑎᐅᒻᒪᑦ ᓄᑖᖑᑉᐸᑦ ᐊᑲᐅᓂᖅᓴᐅᓕᕋᔭᖅᑐᖅ ᐱᔭᓐᓂᕐᓂᖅᓴᐅᓕᕐᓗᓂ ᑕᐃᒃᑯᐊ 

ᐊᑐᒃᑲᓐᓂᕈᓐᓇᖅᑐᑦ ᐃᑯᒻᒪᖅᑯᑎᓕᐅᕈᑏᑦ ᐊᑐᖅᑕᐅᔪᓐᓇᕐᒪᑕ ᐊᐅᓚᐅᑎᖏᓐᓄᑦ. 

 

ᑖᒃᑯᐊ ᓄᑖᓂ ᐅᖅᓱᐊᓗᑦᑐᖅᑐᑦ, ᑖᒃᑯᐊ ᓲᕐᓗ ᓄᑖᖑᓂᖅᓴᐃᑦ ᐊᑐᕈᓐᓇᕐᓂᖅᓴᐅᓕᕋᔭᕐᒪᑕ ᑕᒪᒃᑯᓂᖓ 

ᐊᓄᕆᒧᓪᓗ ᓯᕿᓂᕐᒧᓪᓗ ᐃᑯᒻᒪᖅᑯᑎᓕᐅᕈᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 1066 - 6(2): ᐃᒃᑕᖅᑕᖅ ᐃᒥᖅ ᐊᑐᖅᓯᒪᔪᖅ ᖃᐅᔨᓵᖑᓂᐊ ᐋᖓᔮᓐᓇᖅᑐᓄᑦ (ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᐅᑎᒥᒃ ᑎᒍᒥᐊᖅᑎᓪᓗᖓ ᐊᖑᕋᑖᕋᕕᖓ. ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᖁᕕᐊᓱᑦᑎᐊᓚᐅᖅᑐᖓ ᒥᓂᔅᑕ ᐅᖃᕐᒪᑦ ᐃᑉᐸᒃᓴᖅ 

ᐱᓕᕆᕝᕕᖓᒎᖅ ᑖᒃᑯᓂᖓ ᖃᐅᔨᓴᐃᔪᒪᓕᕐᒪᑕᒎᖅ ᐃᒥᕐᒥᒃ ᓄᓇᖕᓂᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᒍᓂ ᑖᒃᑯᐊ ᐅᖃᐅᓯᕆᓚᐅᖅᓯᒪᔭᕋ ᐊᐱᖅᑯᑎᒋᓪᓗᒍ ᐅᓄᖅᑐᐃᖅᓱᖅᖢᖓ. ᒥᓂᔅᑕ 

ᖃᐅᔨᒪᒍᓂ ᑲᓇᑕᒥ ᑖᒃᑯᐊ ᑭᓈᓗᖕᓂᑦ ᐅᑦᑑᕋᐃᖃᑦᑕᖅᑐᑦ, ᖃᐅᔨᓴᐃᖃᑦᑕᖅᓯᒪᒻᒪᑕ ᖃᐅᔨᓴᐃᓪᓗᑎᒃ 7-ᐅᔪᓂᑦ 

ᓄᓇᓕᖅᐸᐅᔪᓂᒃ, ᐃᖃᓗᖕᓂᑦ ᓄᓇᓕᐸᐅᔭᖅ ᑕᐃᓐᓇ ᑭᓈᓗᒃ ᖃᐅᔨᓴᖅᑕᐅᓯᒪᓕᕐᒪᖔᑦ ᓱᕐᕋᓇᖅᑐᖃᕐᒪᖔᑦ 

ᑕᐃᒃᑯᐊ ᒪᓕᒐᖏᑦ ᐊᑐᕐᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑕᔅᓱᒥᖓ ᓴᖅᑭᑦᑎᒐᕕᑦ 

ᐱᔾᔪᑎᒥᒃ ᑖᔅᓱᒥᖓ ᐃᓱᒫᓘᑎᖃᕋᑦᑕ, ᑕᒪᒃᑯᓂᖓ ᓱᕐᕋᓐᓇᖅᑐᑦ ᐊᑐᖅᑕᐅᓂᓪᓗᖅᑕᐅᖃᑦᑕᕐᓂᖏᓐᓂᑦ ᐊᒻᒪ 

ᑐᖁᔪᖃᖃᑦᑕᕐᓂᖓᓂᒃ ᓄᓇᕗᒥᓗ ᑖᒃᑯᐊ ᓄᓇᓕᖕᓂᑦ ᐊᑐᖅᑕᐅᖃᑦᑕᓕᕐᒥᒻᒪᑦ. 

 

ᑕᐃᒃᑯᐊ ᓲᕐᓗᒃ ᐊᓯᖏᑦᑕ ᐋᙵᔮᕐᓇᖅᑐᑦ ᓱᕐᕋᕐᓇᖅᑐᑦ ᐊᑐᖅᑕᐅᖃᑦᑕᕐᒥᖕᒪᑕ ᐊᔾᔨᒌᙱᑦᑐᑦ. ᒫᓐᓇᐅᔪᖅ 

ᐊᐅᓚᑦᑎᔾᔪᑎᓂᒃ ᐊᐅᓚᓂᕐᒥᒃ ᐱᑕᖃᙱᑦᑐᒍ ᖃᐅᔨᓴᐃᔾᔪᑎᓂᒃ ᓱᕐᕋᕐᓇᖅᑐᖃᕐᒪᖔᑦ ᑭᓈᓗᐃᑦ 

ᑐᑭᓯᕚᓪᓕᖁᓪᓗᑕ ᐊᔾᔨᒌᙱᑦᑐᓂᒃ ᖃᓄᐃᑦᑐᓂᒃ ᐋᙵᔮᕐᓇᖅᑐᓂᒃ ᐊᑐᖃᑦᑕᕐᒪᖔᑕ ᑕᒪᒃᑯᓂᖓ 

ᐅᓂᒃᑳᕐᕕᐅᑲᑕᖃᑦᑕᕋᑦᑕ ᐆᑦᑑᑎᒋᓪᓗᒍ ᑕᐃᒃᑯᐊ ᑐᐊᕕᕐᓇᖅᑐᒃᑯᑦ ᐋᓐᓂᐊᕕᓕᐊᖅᓯᒪᔪᑦ ᐱᓕᕆᕕᖏᓐᓂᒃ. 

 

ᐃᓚᖏᑦ ᑕᐃᒃᑯᐊ ᐊᑐᖃᑦᑕᖅᑐᒋᒐᓱᒋᔭᐅᔪᖅ ᕕᐊᓐᑕᓅᓪ−ᖑᓂᕋᖅᑕᐅᔪᒥᒃ ᓱᕐᕋᖕᓇᖅᑐᒥᒃ. 

ᐃᖅᑲᓇᐃᔭᖃᑎᖃᖃᑦᑕᖅᑐᒍᓪᓗ ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓂᒃ ᑖᒃᑯᐊ, ᐊᒻᒪ ᑐᖁᖓᔪᓕᕆᔨᒃᑯᑦ 

ᐱᓕᕆᕕᖓᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ. ᒫᓐᓇ ᕿᓚᓈᓗᐊᕋᑦᑕ ᓇᓗᓇᐃᖅᓯᔭᕆᐊᒃᓴᖅ 

ᖃᓄᐃᑦᑐᓪᓚᑦᑖᕐᒥᒃ ᐊᐅᓚᓂᖃᖅᑐᒥᒃ ᑕᒪᒃᑯᓂᖓ ᑭᓈᓗᓐᓂᒃ ᖃᐅᔨᓴᐃᔪᓐᓇᕐᒪᖔᑖ ᓱᕐᕋᖕᓇᖅᑐᖃᕐᒪᖔᑕ 

ᖃᓄᐃᑦᑐᓂᒃ ᑭᓱᓂᒡᓗ. 

 

ᑕᕝᕙ ᑖᒃᑯᐊ ᐱᓕᕆᔾᔪᑎᐅᕙᑦᑐᑦ ᑕᒪᒃᑯᓂᖓ ᐊᑐᕋᓱᒃᐳᒍᑦ ᕿᒥᕐᕈᓇᒐᓱᑦᑐᒍᑦ ᐱᐅᓯᕆᔭᐅᕙᑦᑐᓂᒃ 

ᖃᐅᔨᓴᐅᑎᐅᕙᑦᑐᓂᒃ ᑕᐃᒪᐃᑦᑐᓂᒃ ᐊᑐᕈᒪᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔪᐊᓐᓅᖕᒪᑦ. ᑕᐃᒪᓕ 

ᐊᐱᖅᑯᑎᒋᓂᐊᖅᑕᓐᓄᑦ ᐃᓕᖅᑭᑦᑎᐊᖅᑐᖅ. ᖃᐅᔨᒪᔪᐃᓐᓇᐅᖕᒪᑕ ᐃᖃᓗᐃᑦ ᒫᓐᓇ 

ᐃᓄᒋᐊᒃᓯᕙᓪᓕᐊᓗ−ᐊᑲᐅᙱᓕᐅᕈᑎᖃᖅᐸᓪᓕᐊᓕᕐᒪᑕ ᓱᕐᕋᖕᓇᖅᑐᓄᑦ. ᑖᒃᑯᐊ ᐸᓖᓯᒃᑯᓪᓕ 

ᓇᓂᓯᖃᑦᑕᖅᓯᒪᓕᕐᒪᑕ ᐊᖑᓯᓪᓗᑎᑦ ᑰᑲᐃᓐ ᐊᒻᒪᓗ ᑯᕌᒃ ᑰᑲᐃᓐ−ᖑᓂᕋᖅᑕᐅᔪᓂᑦ ᐊᓯᖏᑦᑕᐅᖅ ᑕᒪᒃᑯᐊ 

ᓱᕐᕋᖕᓇᖅᑐᑦ ᐄᔭᒐᐃᒐᓚᐃᑦ ᑕᒪᒃᑯᐊ ᐊᔾᔨᒌᙱᑦᑐᑦ ᓲᕐᓗᒃ ᓴᓇᐅᒐᐅᔪᑦ ᓱᕐᕋᖕᓇᖅᑐᑦ ᐊᑐᖅᑕᐅᓕᕐᒪᑕᒎᖅ ᑕᒫᓂ. 

 

ᒫᑦᓯᐅᕋᑖᖅᑐᒥ ᐃᓛᒃ, ᒥᓂᔅᑕ ᓵᖓᓄᐊᖅᑎᓪᓗᒋᑦ ᑲᑎᒪᑐᐃᓐᓇᖅᑎᓪᓗᒍ ᐅᖃᓚᐅᕐᒪᑦ ᐱᓕᕆᕕᒃ 

ᐃᖅᑲᓇᐃᔭᖃᑎᖃᕐᒪᑕᒎᖅ ᒥᐊᑎᑕᒃ−ᖑᓂᕋᖅᑕᐅᔪᑦ ᑕᐃᒃᑯᐊ ᑐᓴᒐᒃᓴᓂᒃ ᓄᐊᑦᑎᔾᔪᑏᑦ ᖃᕆᓴᐅᔭᒃᑯᑦ 

ᖃᓄᐃᑦᑐᓂᒃ ᓱᕐᕋᖕᓇᖅᑐᓂᒃ ᐊᑐᓕᕐᒪᖔᑕ ᐅᕝᕙᓘᓐᓃᑦ ᐃᓅᔪᓐᓃᕈᑎᖃᖃᑦᑕᕐᒪᖔᑕ. ᑖᒃᑯᐊ ᑭᓈᓗᒻᒥᒃ 

ᖃᐅᔨᓴᐃᒍᑎ ᖃᓄᐃᑦᑐᓂᒃ ᐋᙵᔮᕐᓇᖅᑐᓂᒃ ᓱᕐᕋᖕᓇᖅᑐᓂᒃ ᐱᑕᖃᕐᒪᖔᑕ. ᖃᐅᔨᔪᓐᓇᕋᔭᖅᑐᑦ ᓲᕐᓗᒃ 

ᐃᓅᔪᓐᓃᖅᑐᓪᓗ ᐊᒻᒪ ᐃᓛᒃ, ᐊᖑᓯᖃᑦᑕᖅᑐᑦ ᐱᔾᔪᑎᒋᓪᓗᒋᑦ.  

 

ᑭᒡᒍᓯᖓ ᒪᓕᒡᓗᒍ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐱᕚᓪᓕᖅᓯᒪᖕᒪᖔᑕ ᑖᒃᑯᐊ ᓇᐅᑦᑎᖅᓱᐊᕆᔭᐅᓂᖏᑦ ᐊᒻᒪ 

ᐊᑐᖅᑕᐅᒻᒪᖔᑕ ᑕᒪᒃᑯᐊ ᓱᕐᕋᖕᓇᖅᑐᑦ ᓴᙱᔫᑏᑦ ᐊᑐᖅᑕᐅᒻᒪᖔᑕ ᓲᕐᓗᒃ ᐃᓅᔪᓐᓃᖅᑐᖃᖃᑦᑕᖅᑎᓪᓗᒍ ᐊᒻᒪ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖏᑎᒍᑦ ᐋᓐᓂᐊᕈᑎᖃᓕᖃᑦᑕᖅᑐᑦ ᑕᐃᒪᐃᓐᓇᐃᑦᑐᓂᒃ ᑎᒥᖏᑦ ᓄᖑᕈᑎᓕᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᐊᖃᐃᓐᓇᖅᑐᒍᑦ ᑕᒪᒃᑯᓂᖓ 

ᐊᔾᔨᖐᙱᑦᑐᓂᒃ. ᓯᕗᓪᓕᖅ ᐱᓕᕆᔪᒪᔭᕗᑦ ᑖᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᖃᐅᔨᓴᐃᓂᖅ ᖃᓄᑎᒋᑦ 

ᐊᑐᖅᑕᐅᑎᒋᒻᒪᖔᑕ ᑕᐃᒪᐃᑦᑐᓂᒃ ᐃᓱᒫᓗᖕᓇᖅᑐᑦ ᐱᔾᔪᑎᒋᓗᒋᑦ. ᑐᓴᒐᒃᓴᒃᑲᓐᓂᕐᓂᒃ ᐱᓯᒪᙱᓐᓇᒪ ᒫᓐᓇᐅᔪᖅ 

ᑖᒃᑯᐊ ᓱᕐᕋᖕᓇᖅᑐᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᐊᖓᔪᖅᑳᖓᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᐅᓂᖓᑕ ᑖᒃᑯᐊ ᐱᓕᕆᓇᓱᒃᑐᐃᓐᓇᐅᖃᑦᑕᕐᒥᔪᑦ. 

ᐊᒻᒪᓗᑦᑕᐅᖅ. ᐊᓯᖏᑦ ᑖᒃᑯᐊ ᐃᖅᑲᓇᐃᔭᖅᑕᕗᑦ ᖃᐅᔨᒃᑲᐃᔪᒪᓪᓗᑕ ᓄᓇᕗᒻᒥᐅᑦ ᖃᐅᔨᒃᑲᕋᓱᖦᖢᒋᑦ 

ᓱᖅᑯᐃᖅᓯᓂᐊᕐᒪᑕ ᐊᑦᑕᕐᓇᕐᓂᕆᔭᖏᖕᓂᒃ ᑕᒪᒃᑯᓂᖓ ᓱᕐᕋᖕᓇᖅᑐᓂᒃ ᓴᙱᔪᓂᒃ. ᑰᑲᐃᓐᓂᒃ ᓲᕐᓗᒃ 

ᐆᑦᑑᑎᒋᓗᒍ. ᑕᒪᒃᑯᐊ ᐃᓕᓐᓂᐊᖅᑎᓪᓗᒋᑦ ᓄᓇᕗᒻᒥᑦ ᐃᓕᓐᓂᐊᖅᑎᓐᓇᓱᒃᑕᕋᓗᐊᕗᑦ. ᑖᒃᑯᐊ ᓱᕐᕋᖕᓇᖅᑐᑦ 

ᑰᑲᐃᓐ−ᓘᓐᓃᑦ ᖃᓄᐃᑦᑐᓪᓘᓐᓃᑦ ᐃᓛᖅᑐᖅᓯᒪᖃᑦᑕᕐᒪᑕ ᑐᖁᓐᓇᖅᑐᓂᒃ.  

 

ᐊᒻᒪ ᐊᒃᓱᐊᓗᒃ ᑎᒥᐅᑉ ᖃᓄᐃᓕᔾᔪᑎᒋᔪᓐᓇᖅᑕᖓᓂᒃ ᐊᑲᐅᙱᑦᑐᒃᑯᑦ ᓇᓛᒎᙱᑦᑐᖅ ᐊᒻᒪᓗᑦᑕᐅᖅ 

ᓇᐃᓱᓪ−ᓇᓛᒃᓲᓐ ᑕᐃᒃᑯᐊ ᐋᓐᓂᐊᕕᖕᒦᑎᑕᐅᔪᑦ ᓱᕐᕋᖕᓇᖅᑐᒧᑦ ᐱᓗᐊᖅᑐᕕᓂᐅᔪᑦ ᐆᒻᒪᖅᑎᑦᑎᔾᔪᑏᑦ. ᐊᒻᒪ 

ᑖᒃᑯᐊ ᐊᔾᔨᑲᓴᖏᓪᓗ ᑕᐃᒪᓐᓇ ᐋᓐᓂᐊᕕᖕᓂ ᐃᑲᔫᑎᐅᖃᑦᑕᖅᑐᑦ ᓲᕐᓗᒃ ᑕᐃᒪᓐᓇ ᓇᔾᔨᔾᔭᐃᒃᑯᑏᑦᑕᐅᖅ 

ᐊᑐᖅᑕᐅᕙᓚᐅᕐᒪᑕ ᑖᒃᑯᐊᑦᑕᐅᖅ ᑕᐃᒪᓐᓇ ᐱᔭᕐᓂᖅᑐᒃᑯᑦ ᐱᔭᐅᑎᓐᓇᓱᖃᑦᑕᖅᑕᕗᑦ. ᐊᒻᒪᓗᒃᑕᐅᖅ, ᐃᖃᓗᖕᓂ 

ᐃᓱᒪᓕᕆᔭᐅᖃᑦᑕᖅᐸᓪᓕᐊᓕᖅᑐᑦ ᒪᑐᐃᖅᑕᐅᓪᓗᑎᒡᓗ ᑕᐃᒃᑯᐊ ᓱᕐᕋᖕᓇᖅᑐᓂᒃ ᐊᑐᖃᑦᑕᖅᑐᑦ ᑎᒥᖏᓐᓂᒃ 

ᐊᓂᓕᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᓪᓗᖓ ᐅᓪᓗᑐᐃᓐᓇᖅ ᒫᑦᓯ 1-ᒥ ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐊᐱᖅᓱᖅᑎᓪᓗᖓ ᑕᐃᔅᓱᒪᓂ ᒪᓛᒃᓴᓐ ᑕᐃᓐᓇ ᓱᕐᕋᖕᓇᖅᑐᓄᑦ ᓴᙱᔪᓄᑦ ᑐᖁᓕᖅᑎᓪᓗᒋᑦ 

ᐆᒻᒪᖅᑎᑦᑎᒃᑲᓐᓂᕈᑎ ᑕᐃᓐᓇ ᐱᔭᐅᔪᓐᓇᕐᒪᑦ ᓘᒃᑖᖅ ᐊᑐᓚᐅᖅᓯᒪᙱᒃᑲᓗᐊᖅᑎᓪᓗᒍ. 

 

ᑖᓐᓇ ᓱᖅᑯᐃᖅᓯᓯᒪᔪᖓ ᑕᒪᒃᑯᐊ ᖃᓄᑎᒋ ᑭᓈᓗᒃ ᓱᕐᕋᖕᓇᖅᑐᖃᕐᒪᖔᑦ ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ. ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᑕᒪᑐᒥᖓ ᐱᓕᕆᔭᐅᓂᖅ ᓯᕗᒧᐊᑦᑎᐊᓚᐅᕐᒪᑕ ᖃᐅᔨᓴᕈᑕᐅᓪᓗᓂ ᓄᕙᒡᔪᐊᕐᓇᖅ−19−ᒥ 

ᑭᓈᓗᖕᓂ ᐃᖃᓗᓐᓂᓗ ᑲᖏᖅᖠᓂᕐᒥᓗ ᖃᐅᔨᓴᐅᑕᐅᖃᑦᑕᖅᑎᓪᓗᒋᑦ ᓯᕗᒧᐊᑦᑎᐊᕙᐅᒻᒪᑦ. 

 

ᑕᒪᒃᑯᐊ ᐊᔾᔨᒌᙱᑦᑐᐊᓗᐃᑦ ᖃᐅᔨᓴᕈᑕᐅᖃᑦᑕᖅᑑᒐᓗᐊᑦ ᑕᒪᒃᑯᓂᖓ ᑭᓈᓗᖕᒧᑦ ᐊᒻᒪᓗᑦᑕᐅᖅ ᐃᓅᖃᑎᒥᖕᓂᒃ 

ᐸᕝᕕᓴᐃᙱᓪᓗᑎᒃ ᖃᓄᖅ ᖃᐅᔨᔪᓐᓇᕐᒪᖔᑕ ᑕᒪᒃᑯᓂᖓ ᓱᕐᕋᖕᓇᖅᑐᓂᒃ ᐱᑕᖃᓕᕐᒪᖔᖅ ᓄᓇᓕᐸᐅᔪᒥᒃ 

ᑕᒪᒃᑯᐊ ᓲᕐᓗᒃ ᐱᓕᕆᔾᔪᑎᑖᕈᓐᓇᕐᓂᐊᕐᒪᑕ ᑕᒪᓐᓇ ᓄᖅᑲᕐᔫᒥᖁᓪᓗᒍ ᓴᐊᑐᖅᑕᐅᓂᖏᑦ ᓱᕐᕋᖕᓇᖅᑐᑦ ᓴᙱᔪᑦ. 

 

ᐊᒻᒪ ᐊᖏᖅᑕᐅᔪᒪᖦᖤᕋᓗᐊᖅᐳᖓ ᒥᓂᔅᑕ ᐅᑎᕐᕕᐅᔪᒪᓪᓗᖓ ᑐᓴᖅᑎᑦᑎᓛᕐᒪᑦ ᒪᓕᒐᓕᐅᕐᕕᖕᒥ ᐱᓕᕆᕕᖕᒥ 

ᖃᓄᐃᓕᐅᕐᓂᐊᕐᒪᖔᑕ ᑭᖑᓪᓕᕐᒥᒃ ᐊᑐᓕᖅᑎᑦᑎᓗᑎᑦ ᐃᖃᓗᖕᓂ ᑭᓈᓗᖕᓂᒃ ᐋᙵᔮᕐᓇᖅᑐᓂᒃ ᓱᕐᕋᕐᓇᖅᑐᓂᒃ 

ᐊᑐᖃᑦᑕᕐᓂᖏᓐᓄᑦ ᖃᐅᔨᓴᐅᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑐᓴᒐᒃᓴᑦ ᐃᓕᔅᓯᖕᓄᑦ ᑐᓂᔪᓐᓇᖅᑕᒃᑲ 

ᒫᓐᓇ ᒫᓐᓇ. ᑭᓯᐊᓂ ᑭᖑᓪᓕᕐᒥᒃ ᖃᓄᐃᓕᐅᕐᓂᐊᕐᒪᖔᑦᑕ ᒫᓐᓇᐅᔪᖅ ᕿᓂᖅᑐᒍᑦ ᕿᒥᕐᕈᓇᖅᑐᒍᑦ 

ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓄᑦ ᑕᒪᒃᑯᐊ 

ᓴᙱᔪᓄᑦ ᓱᕐᕋᖕᓇᖅᑐᓄᑦ ᖃᐅᔨᓴᕈᑎᒃᓴᐅᓂᐊᖅᑐᑦ. ᑕᕝᕙ ᑖᓐᓇ ᓯᕗᒧᐊᖕᓂᐊᕐᒪᖔᖅ ᖃᐅᔨᓴᕈᑎᒋᓪᓗᒍ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᒫᓐᓇ ᑐᓴᕈᒪᑦᑎᐊᕐᒥᔪᒍᑦ ᑕᑯᔪᒪᑦᑎᐊᖅᖢᑕᓗ ᑖᒃᑯᐊ ᓄᓇᕗᒻᒥ ᐊᑐᖅᑕᐅᔪᓐᓇᕈᓐᓇᕐᓂᐊᕐᒪᖔᑕ 

ᐊᑯᓂᐅᓗᐊᙱᑦᑐᖅ. ᐃᖅᑲᐅᒪᓗᑕ ᑖᓐᓇ ᐊᖓᔪᖅᑳᖓᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᖅ 

ᐅᖁᒪᐃᓐᓂᕐᓂᐊᕐᕕᖕᒧᑦ ᐊᔾᔨᒌᙱᑦᑐᓂᒃ ᓄᓇᓕᒻᒥᐅᑦ ᐱᓕᕆᐊᒃᓴᖃᕐᒪᑕ ᐊᒻᒪ ᐅᓄᙱᑦᑑᒐᓗᐊᖅᖢᑎᑦ 

ᖃᐅᔨᒪᓪᓚᕆᖕᒪᑕ ᐱᓕᕆᔨᒻᒪᕆᐅᓪᓗᑎᑦ. 

 

ᐊᒻᒪᓗ ᖁᔭᓕᕗᖓ ᐊᒻᒪ ᐃᑲᔪᖅᑐᖅᐸᒃᑲᓗ ᐃᖅᑲᓇᐃᔭᖅᑏᑦ ᖃᐅᔨᓴᐃᓂᐊᖅᑎᓪᓗᒋᑦ ᑭᓈᓗᖕᒥᒃ 

ᓱᕐᕋᖕᓇᖅᑐᖃᕐᒪᖔᑦ ᐅᕝᕙᓘᓐᓃᑦ 300 ᐅᖓᑖᓃᑦᑐᓂᒃ ᓱᕐᕋᖕᓇᖅᑐᓂᒃ ᑕᒪᒃᑯᓂᖓ ᐱᑕᖃᕐᒪᖔᑕ ᑭᓈᓗᐃᑦ 

ᖃᐅᔨᓴᕐᕕᐅᓂᐊᕐᓗᑎᒃ. ᑖᒃᑯᐊ ᑕᕝᕙ ᐊᑑᑎᖃᓪᓚᕆᑦᑐᓂᒃ ᑐᓴᒐᒃᓴᓂᒃ ᐱᕕᐅᔪᓐᓇᕐᓂᐊᕐᒪᑦ ᑐᓴᕈᒪᔪᒍᑦ 

ᐊᑲᐅᓂᖅᓴᒃᑯᑦ ᐱᓕᕆᓇᓱᒍᓐᓇᕐᓂᐊᕋᑦᑎᒍᑦ ᑕᒪᓐᓇ ᐱᔾᔪᑎᒋᓪᓗᒋᑦ ᐃᖃᓗᖕᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 1067 - 6(2): ᓇᑦᑎᕋᔭᑦ ᒥᖅᑯᓖᓪᓗ ᓂᐅᕐᕈᑕᐅᕙᓐᓂᖏᓄᑦ ᑕᑯᒃᓴᐅᑎᑕᖓᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᕌᖅᑐᒧᑦ ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ 

ᐊᐱᖅᓱᕈᒪᓪᓗᒍ. ᖁᔭᓐᓇᒦᒃ. ᐊᐱᖅᑯᑎᒋᔪᒪᔭᕋ ᐅᓇ ᐱᔾᔪᑎᖃᖅᑐᖅ ᑕᒪᒃᑯᐊ ᕿᓰᔭᕐᓂᐅᖃᑦᑕᖅᑐᖅ ᐊᒻᒪ 

ᒥᖅᑯᓕᓐᓂᑦ ᓇᓄᕋᐃᑦ ᑕᒪᒃᑯᐊ ᐊᓯᖏᓪᓗ, ᐃᓛᒃ, ᓂᐅᕕᖅᑕᐅᓯᐅᖑᒍᓐᓂᖅᑑᒐᓗᐊᑦ. ᐱᔾᔪᑎᖃᓗᐊᖅᑐᒥᒃ 

ᕿᓰᔭᖃᑦᑕᕐᓂᕐᒧᑦ ᑐᕌᖓᔪᒥᒃ ᓇᖏᖅᓯᔾᔪᑎᖃᖅᑐᖓ ᒫᓐᓇ ᐅᓪᓛᖑᔪᒥ. 

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑖᔅᓱᒥᖓ ᑎᒍᒥᐊᖅᑕᖃᕐᒪᑕ ᕿᓰᔭᕐᓂᕐᒥᒃ ᓂᐅᕕᖃᑦᑕᓂᕐᒥᒃ ᐱᓕᕆᐊᖃᖅᑐᑎᒃ 

ᑖᒃᑯᓇᙵᑦ ᐊᖑᓇᓱᒃᑎᐅᔪᓂᑦ ᕿᓰᑦ ᑮᓇᐅᔭᖅᑖᕈᑕᐅᔪᓐᓇᖃᑦᑕᕐᓗᑎᒃ. ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒥᒻᒪᑦ 

ᐅᔾᔨᕈᓱᔅᓯᒪᒻᒥᒻᒪᑦ ᐱᔭᒐᕆᔭᖓᓂᒃ ᕿᓰᔭᕐᓂᖅ, ᕿᓯᓂᒃ ᓂᐅᕕᖃᑦᑕᕐᓂᐅᕙᑦᑐᖅ ᐊᑐᐊᒐᖓ 

ᐃᓱᓕᓐᓂᖃᕐᓂᐊᖅᑐᖅ ᑕᖅᑭᕆᓂᐊᖅᑕᑦᑎᓐᓂ ᒫᑦᓯ 31, 2025-ᖑᓕᖅᑲᑦ.  

 

ᑕᐃᒪᐃᓐᓂᑯᖓᓄᑦ, ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ ᐊᑐᐊᒐᖅ ᐋᖅᑭᔅᓯᒪᓂᖓ ᒥᔅᓴᐅᑎᓯᒪᑦᑎᐊᕐᓂᖓ 

ᖃᓄᐃᓕᖓᒻᒪᖔᖅ ᐊᑐᖅᐸᑦᑕᖓᑦ ᓂᐅᕕᕈᓐᓇᕐᓂᕐᒥᒃ ᕿᓯᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐱᓕᕆᔨᕗᑦ 

ᐊᕙᑎᓕᕆᔨᒃᑯᓐᓂ ᑕᐃᓐᓇ ᐊᑐᐊᒐᖅ ᑖᒃᑯᓂᖓ ᐊᑐᐊᒐᖁᑎᖃᕐᒪᑕ. ᑖᒃᑯᓂᖓ ᓂᐅᕕᖅᑎᒋᖃᑦᑕᕋᑦᑎᒍᑦ ᐅᕙᒍᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᑕᐃᑲᙵᑦ ᓂᐅᕕᖅᑕᐅᔪᕕᓂᕐᓂᒃ ᐱᖃᑦᑕᖅᓱᑕ. 

 

ᑭᓯᐊᓂ ᑖᓐᓇ ᐊᑐᐊᒐᖅ ᖃᐅᔨᒪᓪᓗᒍ ᐃᓱᓕᕝᕕᔅᓴᖃᕋᓗᐊᕈᓂ ᑖᓐᓇ ᑲᔪᓰᓐᓇᕐᓂᐊᖅᑐᖅ ᓂᐅᕕᖃᑦᑕᕐᓂᖅ. 

ᑖᒃᑯᐊ ᕿᓰᑦ ᐱᔭᐅᔪᒪᓕᖅᐸᓪᓕᐊᖁᐃᓐᓇᖃᑦᑕᕋᑦᑎᒍᑦ ᐊᒻᒪᓗ ᐱᓕᕆᓇᓱᖃᑦᑕᖅᓱᑕ ᐊᔾᔨᒌᙱᑦᑐᓂᒃ ᑕᒪᒃᑯᐊ 

ᕿᓰᑦ ᓂᐅᕕᖅᑕᐅᓯᒪᓕᖅᑎᓪᓗᒋᑦ ᐅᕙᒍᑦ ᖃᓄᖅ, ᓇᒧᑦ ᓂᐅᕐᕈᑎᒋᒃᑲᓐᓂᕈᓐᓇᕐᒪᑕᑭᐊᖅ ᐱᓕᕆᖃᑦᑕᕋᑦᑕ. 

 

ᑖᓐᓇ ᐃᓱᒫᓘᑎᒋᖁᙱᑕᕋ ᐊᑐᐊᒐᖅ ᐅᓪᓗᖅ ᖃᓂᓐᓂᖓᓂᒃ ᑕᕝᕙᓂ. ᐊᒻᒪᓗ ᑖᓐᓇ 

ᐱᓕᕆᖃᑎᒋᑦᑎᐊᕐᓂᐊᖅᓱᒍ ᒥᓂᔅᑕᐅᖃᑎᒐ ᑖᒃᑯᐊ ᐊᑐᐊᒐᖁᑏᑦ ᐋᖅᑭᒋᐊᕆᐊᖃᖅᐸᑕ ᐊᒻᒪᓗ 

ᑕᐃᒪᓐᓇᐃᑦᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐱᕕᑭᑦᑐᑯᓘᓕᖅᑐᓂ ᑕᖅᑭᕆᓂᐊᖅᑕᑎᓐᓂ ᑖᓐᓇ ᐊᑐᐊᒐᖅ ᕿᒥᕐᕈᐊᓂᐊᕐᓂᖅ 

ᐱᒻᒪᕆᐅᑎᓪᓗᒍ ᐊᑦᑐᐃᓂᖃᖃᑦᑕᕐᖓᑕ ᑕᒪᒃᑯᐊ ᐊᑐᐊᒐᓕᐊᖑᓯᒪᔪᐃᑦ ᑕᕝᕙᓂ ᒐᕙᒪᐅᑉ ᐃᓗᐊᓂ. ᑖᓐᓇ 

ᐱᕕᑭᑦᑑᓕᖅᑎᓪᓗᒍ ᕿᒥᕐᕈᔭᐅᖃᑦᑕᖅᑰᔨᕙᓗᑎᒻᒪᑦ ᑕᑯᓇᒃᑕᐅᓯᒪᖅᑰᔨᕙᓗᒐᓂᓗ. 

 

ᑕᐃᒪᐃᓐᓂᑯᖓᓄᑦ ᑕᒪᓐᓇ ᐸᕐᓇᒍᑎᑎᒍᑦ ᐱᓗᐊᖅᑐᒥᒃ ᓯᕗᓪᓕᐅᔾᔨᓂᕐᒥᒃ ᑕᒪᓐᓇ ᕿᓯᓐᓂᒃ 

ᓂᐅᕕᕋᕐᓂᐅᖃᑦᑕᖅᐸᑦᑐᖅ ᓂᐅᕕᕈᓐᓇᕐᓂᐅᖃᑦᑕᖅᐸᑦᑐᖅ ᐃᖅᑲᓇᐃᔭᖅᑎᖁᑎᖏᓐᓄᑦ ᐃᓕᓐᓂᐊᖅᑎᑦᑎᓂᕐᒥᒃ 

ᐅᔾᔨᖅᓱᕆᐊᒃᑲᓐᓂᕐᓂᕐᒥᒃ, ᖃᓄᖅ ᖃᐅᔨᒪᒋᐊᖃᕐᓂᑦ ᓂᐅᕕᖅᑎᓪᓗᒋᑦ, ᕿᓯᒃ ᑖᓐᓇ ᖃᓄᐃᑦᑑᓂᖓᓘᓐᓃᑦ 

ᒪᓕᓪᓗᒍ. 

 

ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᒥᓂᔅᑕ ᐅᓪᓗᒥᓯᐅᑎᒧᑦ ᑎᑭᐅᑎᓯᒪᔪᒥᒃ ᑕᒪᓐᓇ ᐃᓂᓪᓚᖓᓂᖓ 

ᓈᒻᒪᒋᕕᓯᐅᒃ ᐃᖏᕐᕋᓂᕆᔭᖓᑦ ᐊᑭᖏᓐᓄᑦ ᖃᓄᐃᑦᑑᓂᖓᓗ ᕿᓯᒃ ᓂᐅᕕᖅᑎᖅᑕᐅᓂᕆᖃᑦᑕᖅᑕᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᑦᓱᕈᕐᔪᐊᖃᑦᑕᖅᑐᒍᑦ ᑖᒃᑯᐊ 

ᐃᖅᑲᓇᐃᔭᖅᑎᕗᐃᓛᒃ ᑕᒪᒃᑯᓂᖓ ᕿᓯᓂᒃ ᓂᐅᕐᕈᑎᖃᖃᕋᓱᓐᓂᖅ ᑕᕝᕙᓂ ᑲᓇᑕᒥ ᐊᒻᒪᓗ ᓄᓇᕐᔪᐊᑉ ᓯᓚᑖᓄᑦ. 

ᐱᐅᔪᒻᒪᕆᐊᓘᒻᒪᑕ ᐊᒻᒪᓗ ᐱᒻᒪᕆᐅᒋᓪᓗᑎᒍᑦ ᑕᒪᒃᑯᐊ ᕿᓰᑦ ᐊᒻᒪᓗ ᓂᕆᐅᖃᑦᑕᕋᓗᐊᖅᐳᖓ ᑖᒃᑯᐊ ᓇᓄᐃᑦ 

ᐊᒥᖏᑦ ᐊᑭᑦᑐᕆᐊᖁᔪᒥᓇᖅᑑᒐᓗᐊᖅ ᐊᒃᓱᐊᓗᒃ ᐊᑐᕋᔅᓴᐅᒥᒻᒪᑕ.  

 

ᑕᐃᒪᓐᓇᐃᑦᑎᓪᓗᒍ ᓄᖅᑲᐅᑎᓯᒪᙱᑦᑎᐊᖅᑕᕗᑦ ᐊᒻᒪᓗ ᖃᖓᕋᑖᖑᓚᐅᖅᑐᖅ ᑕᕝᕗᖓ ᐃᒡᓗᕐᔪᐊᕐᒧᑦ 

ᓴᖅᑭᓚᐅᖅᓱᖑ ᖃᓄᖅ ᐸᕐᓇᒃᐸᓪᓕᐊᒐᑦᑕᑭᐊᖅ ᑖᒃᑯᓂᖓ ᐃᖃᓗᓕᕆᓂᕐᒧᓪᓗ ᐊᒻᒪ ᓇᑦᑎᓕᕆᓂᕐᒧᑦ ᑕᐃᒪᓐᓇ 

ᑖᓐᓇ ᐱᒋᐊᕈᑎᒋᕐᔪᐊᖅᓱᑎᒍᑦ ᐊᑐᖅᓱᑎᒍᑦ ᓇᒧᑐᐃᓐᓇᖅ ᐱᓕᕆᓇᓱᖃᑦᑕᖅᑐᒍᑦ. ᐊᒻᒪᓗ ᑕᒪᐅᖓ ᓄᓇᕗᒻᒧ 

ᐅᑎᖅᑎᑦᓯᖃᑦᑕᖅᓱᑕ ᐊᔾᔨᒌᙱᑦᑐᓂᑦ ᓲᕐᓗᒃ ᒥᖅᓱᒐᐅᓂᐊᖅᑐᓂᒃ ᑕᕝᕗᖓ. ᐊᒻᒪᓗ ᕿᓂᖃᑦᑕᖅᐳᒍᑦ ᓱᓕ 

ᓄᓇᓕᓐᓂ ᑕᐃᒪᓐᓇ ᓂᐅᕕᐊᒃᓴᖃᖅᑐᖃᕈᒪᓐᓂᕈᓂ ᑖᒃᑯᐊ ᕿᓰᑦ ᕿᑐᒻᒪᔅᓴᖅᓯᒪᔪᑦ, ᖃᓄᑭᐊᖅ ᐃᓄᒃᑎᑑᒐᓗᐊᖅ. 

 

ᐄ’, ᑕᐃᒪᓐᓇᐃᓪᓕᐅᖅ ... 

 

>>ᐃᓪᓚᖅᑐᑦ 

 

ᑕᒪᒃᑯᓂᖓ ᓂᐅᕐᕈᑎᖃᕈᓐᓇᕐᒥᒐᑦᑕ ᑕᕝᕙᓂ ᖃᐅᔨᓯᒪᓕᕋᑦᑕ ᑕᒫᓂ ᓄᓇᕗᒻᒥᐅᑕᐃᑦ ᓇᒻᒥᓂᑯᓗᒃ ᑕᒪᒃᑯᓂᖓ 

ᐱᐅᔫᑎᐊᓗᓐᓂᒃ ᓴᖅᑮᑎᑦᑎᖃᑦᑕᕐᒪᑕ. ᑕᐃᒪᓐᓇ ᐊᑭᑦᑐᕆᐊᖃᑦᑕᖅᓱᓂ ᕿᓯᒃ ᑕᐃᒪᓐᓇᐃᑦᑎᓪᓗᒍ ᑖᓐᓇ 

ᐃᑲᔪᖅᑐᐃᓐᓇᕐᓂᐊᖅᑕᕗᑦ ᐊᒻᒪᓗ ᐱᓕᕆᒐᓱᐃᓐᓇᑦᑎᐊᕐᓂᐊᖅᓱᑎᒍᑦ ᑖᓐᓇ ᑖᒃᑯᐊ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᕋᕕᐅᒃ ᑕᕝᕙᓂ ᐃᓪᓗᕐᔪᐊᕐᒥ. ᒥᓂᔅᑕ 

ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕐᒥᒻᒪᑦ ᐅᔾᔨᕆᓪᓗᓂᐅᒃ ᑕᕝᕙᓂ 2024-2025-ᒥ ᒥᔅᓴᐅᑎᓯᒪᔪᓂᑦ 

ᑮᓇᐅᔭᖅᑐᕈᑎᔅᓴᐅᓇᔭᖅᑐᓂᒃ $395,000−ᖑᓯᒪᒻᒪᑕ. ᐃᓛᒃ, ᓂᐅᕕᕈᓐᓇᐅᑎᒋᒍᓐᓇᖃᑦᑕᕋᔭᖅᑕᒥᓄᑦ ᑕᕝᕗᖓ 

ᑐᕌᖓᔪᓂᑦ.  

 

ᑕᐃᒪᐃᓐᓂᑯᖓᓄᑦ ᒥᓂᔅᑖ ᓇᓗᓇᐃᕆᔪᓐᓇᖅᐹ ᑕᒪᓐᓇ ᐊᑭᓕᖅᓱᐃᓂᐅᖃᑦᑕᖅᑐᖅ ᐊᑭᓖᒃ− ᐃᓛᒃ, 

ᓂᐅᕕᕐᓂᐅᖃᑦᑕᖅᑐᖅ ᐅᓪᓗᒥᒨᓕᖓᔪᒥᒃ ᑲᖏᖅᑐᒑᐱᒻᒧᑦ ᕿᑭᖅᑕᕐᔪᐊᕐᒧᓪᓗ, ᓂᐅᕕᖃᑦᑕᕐᓂᕆᕙᑦᑕᖓᑦ 

ᐃᖏᕐᕋᓂᕆᔭᖓᑦ ᐃᖏᕐᕋᑦᑎᐊᕐᒪᖔᖅ? ᓂᐅᕕᖃᑦᑕᕐᓂᐅᖃᑦᑕᕐᓂᕆᕙᑦᑕᖓ ᐊᒻᒪᓗᑦᑕᐅᖅ ᐅᓇ ᐊᐃᑉᐸᑲᓐᓂᖓ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᒃ, ᐊᑭᖓ ᑕᒪᓐᓇ ᖃᖓᒃᑯᑦ ᖁᕝᕙᓯᒋᐊᖅᑕᐅᔪᒪᒐᔭᕐᒪᖔᖅ ᐅᖃᐅᓯᕆᐱᓪᓚᖅᑲᐅᔭᕋᓗᐊᑦ ᕿᒥᕐᕈᖃᑦᑕᕐᓂᕐᒥᒃ 

ᑲᒪᒋᑦᑎᐊᕈᒪᓂᕐᒥᒃ.  

 

ᑭᓯᐊᓂ ᑕᕝᕙ 2025-2026-ᒨᓕᖓᔪᒥᒃ ᑖᓐᓇ ᖁᕝᕙᕆᐊᖅᑕᐅᓯᒪᑦᑕᐅᑎᒋᓂᐊᕐᒪᖔᕐᓘᓐᓃᑦ ᓇᓗᓇᐃᕈᓐᓇᖅᑲᒍ 

ᑐᓴᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᕿᓰᑦ ᓂᐅᕐᕈᑎᒋᔭᐅᖃᑦᑕᖅᑐᐃᑦ ᑕᐅᓄᖓ 

ᖃᓪᓗᓈᓅᖅᑕᐅᖃᑦᑕᕐᒪᑕ ᕿᓯᓐᓂᒃ ᐊᒥᕐᓂᓪᓗ ᓂᐅᕐᕈᑎᖃᕋᓱᓲᓂᑦ ᐊᑭᑦᑐᕋᐅᑎᓂᒃᑯᑎᒎᖃᑦᑕᕐᒪᑕ. ᑖᒃᑯᐊ ᑭᓱᐃᑦ 

ᐱᔭᐅᔪᒪᒻᒪᑕᑭᐊᖅ. ᓇᑦᑏᑦ, ᐊᒪᕈᐃᑦ, ᓇᓄᐃᑦ ᑕᒪᒃᑯᐊᕈᔪᐃᑦ ᐊᔾᔨᒌᑦᑐᓄᑦ ᑕᐃᑯᖓ ᐊᑕᐅᓯᕐᒨᖅᑕᐅᓪᓗᑎᑦ. 

 

ᐊᕐᕌᒎᒃ ᒪᕐᕈᐃᓱᖅᓱᑎᒃ ᓂᐅᕐᕈᑎᖃᖃᑦᑕᕐᒪᑕ ᓇᒧᑐᐃᓐᓇᖅ. ᓲᕐᓗᒃ ᓇᑦᑎᐅᑉ ᕿᓯᖏᑦ ᖁᕝᕙᕆᐊᖅᐸᑕ, ᑕᐃᒪ 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᐃᑦ ᑕᐃᒪᓐᓇ ᐋᖅᑭᔅᓯᒪᔪᑦ. ᐃᖅᑲᐅᒪᒍᑦᑕ ᓇᓄᐃᑦ ᐊᑭᑐᓱᖓᖅᑎᓪᓗᒋᑦ 

ᑮᓇᐅᔭᖅᑖᖅᑎᑕᐅᑲᐅᑎᒋᖃᑦᑕᓚᐅᖅᓯᒪᔫᒐᓗᐊᑦ.  

 

ᐱᔾᔪᑎᒋᓪᓗᒍ ᑕᐅᓇᓂ ᑖᒃᑯᐊ ᓇᓄᕋᐃᑦ ᓂᐅᕐᕈᑕᐅᓇᓱᒃᑎᓪᓗᒋᑦ ᐊᑭᑐᖃᑦᑕᓚᐅᖅᓯᒪᓂᖏᓐᓄᑦ ᑕᐃᒪ ᒫᓐᓇ 

ᐊᑭᑐᔪᓐᓃᕐᓂᖓᓐᓄᑦ ᑲᑕᒃᓯᒪᓂᖏᓐᓄᑦ ᓂᐅᕕᖃᑦᑕᖅᓯᒪᕈᓐᓃᖅᓯᒪᑲᐃᓐᓇᖅᑕᕗᑦ. ᐊᒻᒪᓗ ᑖᒃᑯᐊ ᕿᓰᑦ ᓱᓕ 

ᐱᔭᐅᔪᒪᖃᑦᑕᕐᒪᑕ ᑕᒪᐃᓐᓇ ᐊᑭᖏᓐᓄᑦ ᐱᓪᓗᑕ.  

 

ᑖᒃᑯᐊᓪᓗ ᐊᕙᑎᓕᕆᔨᒃᑯᑦ ᐱᓕᕆᔨᓪᓗᑎᒍᑦ ᑕᐃᒪᓐᓇ ᕿᓯᒃ ᐊᖏᓂᖅᓴᒥᒃ ᑮᓇᐅᔭᒥᒃ ᑐᓂᔭᐅᓚᐅᖅᑕᖏᓐᓂᒃ 

ᓂᐅᕐᕈᑕᐅᓐᓂᕈᓂ, ᑕᐃᓐᓇ ᐊᖑᓇᓱᒃᑎ ᑮᓇᐅᔭᓂᒃ ᑐᓂᐅᒃᑲᓐᓂᖃᑦᑕᖅᑐᖅ. ᐊᑖᓃᒃᑯᓂ ᑐᓂᔭᐅᖃᑦᑕᕐᓇᓂ. 

ᑕᐃᒪᓐᓇ ᐊᑭᓕᔅᓴᐅᑎᑕᐅᖃᑦᑕᕐᓇᓂ. ᑕᐃᒪᓐᓇ ᐋᖅᑭᒃᓱᖅᓯᒪᔭᕗᑦ ᑖᒃᑯᐊ ᐱᒻᒪᕆᐅᒋᒐᑦᑎᒍᐃᓛᒃ 

ᐊᖑᓇᓱᒃᑎᖁᑎᑯᓗᒃᐳᑦ ᑕᒪᒃᑯᓂᖓ ᐊᒥᕐᓂᓪᓗ ᕿᓯᓐᓂᒡᓗ ᓂᐅᕐᕈᑎᖃᕋᓱᖃᑦᑕᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1068 - 6(2): ᐊᒪᖅᑯᓂᒃ ᖃᐅᔨᓵᖃᕈᑎᒃᓴᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᑦᓯᐊᒃᑰᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᒥᓂᔅᑕ ᐊᕙᑎᓕᕆᓂᕐᒧᑦ. ᐅᖃᖅᑏ, ᐃᓚᖓᑦ ᐱᓕᕆᐊᖓᑕ ᒥᓂᔅᑕᐅᑉ ᐊᕙᑎᓕᕆᔨᒃᑯᓐᓄᑦ 

ᐊᐅᓚᓲᖓ ᐊᒪᕈᕐᓂᑦ ᐃᓚᖓᓂᒃ ᓄᐊᑦᑎᓂᕐᒧᑦ ᖃᐅᔨᓵᖑᓂᐊᖅᑐᒧᑦ ᐱᓕᕆᐊᖓ. ᐃᑲᔪᖅᑐᖅᑎᐊᖅᑐᒍ 

ᐊᑐᖅᑕᓪᓚᕆᐅᓲᖑᒻᒪᑦ ᐊᒥᓱᓄᑦ ᐊᕐᕕᐊᕐᒥᐅᑕᓄᑦ ᓂᕈᐊᖅᑎᓐᓄᑦ. ᐊᒻᒪᓗ ᐊᓯᖏᑦ ᐊᒥᓱᑦ ᐊᖑᓇᓱᒃᑏᑦ ᑭᕙᓪᓕᕐᒥ 

ᐊᑐᓲᕆᒻᒪᒍ ᐊᒪᕈᑦ ᐃᓚᖓᓂᒃ ᓄᐊᑦᑎᓂᕐᒧᑦ ᐱᓕᕆᐊᖅ. 

 

ᐅᖃᖅᑏ, ᑭᓯᐊᓂ ᐅᓐᓂᕐᓘᑕᐅᕙᒻᒪᑦ ᐃᓛᓐᓂᒃᑯᑦ ᐊᑯᓂᐊᓗᒃ ᐊᖑᓇᓱᒃᑎ ᑐᓂᓪᓗᓂᐅᒃ ᐃᓚᖓ ᖃᐅᔨᓵᒃᓴᖅ 

ᐊᒪᕈᖅ ᐊᒻᒪᓗ ᐊᑭᓕᖅᑕᐅᓇᓱᒃᑐᓂ ᑐᓂᓯᓯᒪᓂᖓᓄᑦ. ᐊᒻᒪᓗ ᓂᕈᐊᖅᑎᒃᑲ ᐅᖃᖅᓯᒪᔪᑦ 

ᑮᓇᐅᔭᖅᑖᕋᓱᐊᓲᖑᒻᒪᑕᒎᖅ ᑕᖅᑭᐅᔪᖅ ᐊᑕᐅᓯᕐᒥᒃ ᐊᑯᓂᐅᑎᒋᔪᖅ. ᑖᒃᑯᐊᓗ ᐊᖑᓇᓱᒃᑏᑦ ᐊᑭᓕᖅᑕᐅᔾᔪᑎᒥᓂᒃ 

ᑕᑎᖃᓲᑦ ᑐᓂᔭᒥᓂᕐᒥᓂᒃ ᖃᐅᔨᓵᒃᓴᓂᒃ ᓂᐅᕕᕈᓐᓇᖁᓪᓗᒋᑦ ᒑᓯᓂᑦ, ᐊᒻᒪᓗᖃᐃ ᖃᒧᑕᐅᔭᐃᑦ ᐃᓚᒃᓴᖏᓐᓂᒃ 

ᓱᕋᒃᓯᒪᔪᓂᑦ ᐊᐅᓪᓚᕈᓐᓇᖁᓪᓗᒋᑦ ᐊᒪᕈᕐᓂᐊᒃᑲᓐᓂᕆᐊᖅᑐᕐᓗᑎᑦ. 

 

ᒥᓂᔅᑕ ᓇᓗᓇᐃᔭᐃᒍᓐᓇᖅᑳ ᓱᒻᒪᑦ ᐊᑯᓂᐊᓗᒃ ᐊᖑᓇᓱᒃᑏᑦ ᐊᑭᓕᖅᑕᐅᓇᓱᐊᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᔪᐊᓇᓯ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᑐᓴᕈᒥᓇᖅᐳᖅ ᐃᑲᔪᖅᑐᖅᑕᐅᔾᔪᑎᑕᖃᕐᒪᑦ ᑖᔅᓱᒧᖓ ᐱᓕᕆᐊᕐᒧᑦ. ᐊᒻᒪᓗ ᖃᐅᔨᒪᑦᑎᐊᕈᒪᖃᑦᑕᖅᑐᒍᑦ 

ᐊᖑᓇᓱᒃᑏᑦ ᐊᑭᓕᖅᑕᐅᖃᑦᑕᕋᓗᐊᕐᒪᖔᑕ ᐱᓕᕆᐊᕐᒧᑦ ᓴᖅᑭᑕᐅᕋᑖᓚᐅᖅᑑᒐᓗᐊᖅ.  

 

ᒫᓐᓇᐅᔪᖅ ᐱᓕᕆᕝᕕᒃ ᐊᑭᓕᖅᓱᐃᓲᑦ ᐊᖑᓇᓱᒃᑎᓂᒃ ᖃᕋᓴᐅᔭᒃᑯᑦ ᐴᖅᓯᓪᓗᑎᑦ ᓯᒃᑮᓂᓪᓘᓐᓃᑦ 

ᐊᐅᓪᓚᖅᑎᑦᑎᓪᓗᑎᑦ ᑎᑎᖅᑲᓂᐊᕐᕕᒃᑯᑎᖑᑦ. ᐊᒻᒪᓗ ᐆᒪᔪᕐᓂᐊᖅᑏᑦ ᓇᒻᒥᓂᖅ 

ᓯᒃᑭᓕᐅᕈᓐᓇᖅᓯᑎᒐᓱᑦᑕᕋᓗᐊᕗᑦ ᐊᒻᒪᓗ ᒪᓕᑦᑎᐊᕋᓱᑦᑐᑕ ᐊᑭᓕᕆᐊᓕᓐᓄᑦ ᐊᑐᐊᒐᑦᑎᓐᓂᒃ ᑭᓯᐊᓂ ᑕᒪᓐᓇ 

ᐃᓂᓪᓚᔅᓯᒪᙱᒻᒪᑦ ᐱᓕᕆᐊᕋᓗᐊᕗᑦ ᐊᑭᓕᖅᑕᐅᓴᕋᐃᒍᓐᓇᖁᓪᓗᒋᑦ ᐊᖑᓇᓱᑦᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᑐᖅᑕᐅᓯᒪᓕᖅᑐᖅ ᓯᕗᓪᓕᐅᔪᓄᓪᓗ ᐃᒡᓗᒥ 

ᑕᕝᕙᓂ ᑕᒪᓐᓇ ᓴᖅᑭᓚᐅᖅᓯᒪᔪᖅ. ᐊᑯᓂᑲᓪᓚᒃ ᑕᐃᒪᐃᓕᖓᓕᖅᑐᓂ ᐊᑭᓕᖅᑕᐅᔾᔪᑎᔅᓴᑦ 

ᐊᑲᐅᓈᙲᓐᓇᖃᑕᖅᓯᒪᔪᑦ.  

 

ᐅᖃᖅᑏ, ᒥᓂᔅᑕ ᐅᖃᕋᑖᕐᖓᑦ ᐆᒪᔪᕐᓂᐊᖅᑏᑦ ᓇᒻᒥᓂᖅ ᓯᒃᑭᓕᐅᖃᑦᑕᕈᓐᓇᓕᖁᓪᓗᒋᑦ ᑐᓂᓯᒐᐃᑉᐸᑕ 

ᐊᖑᓇᓱᑦᑏᑦ ᑖᓐᓇᓗ ᐃᑲᔪᖅᓱᑦᑎᐊᖅᑕᕋ ᓴᖅᑭᕆᐊᓕᓪᓚᕆᒃ.  

 

ᓲᕐᓗ ᐆᑦᑑᑎᒋᓗᒍ ᖃᓅᒻᒪᖔᖅ ᕿᓰᖅᑐᖃᕋᐃᒻᒪᑦ ᐊᖑᓇᓱᑦᑎᒥᒃ ᐊᒪᕈᕋᔭᕐᒥᒃ ᑎᕆᒐᓂᐊᔭᒥᓪᓘᓐᓃᑦ 

ᐊᑭᓕᖅᑕᐅᑦᑕᐅᑎᒋᓗᑎᒃ ᓯᒃᑭᑖᑦᑕᐅᑎᒋᓗᑎᒃ ᐆᒪᔪᕐᓂᐊᖅᑎᒧᑦ ᓴᓇᔭᒥᒃ. ᓱᒻᒪᒃᑭᐊᖓᐃ ᑕᐃᒫᔅᓴᐃᓐᓇᖅ 

ᐱᔪᓐᓇᙱᓚᑦ ᑕᐃᒫᒃ ᐊᑭᓕᖅᑕᐅᕙᒻᒪᑕ ᕿᓯᓐᓂᒃ ᐋᑦᑎᔪᖅᑎᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᓛᒃᑯᖓᕙᒻᒪᑕ ᕿᓰᑦ. 

ᐊᒪᕈᕋᔭᐃᑦ ᑲᒪᒋᔭᐅᓂᖏᑦ ᐊᓯᐊᒎᖅᐸᒻᒪᑕ ᓄᐊᑕᐅᓂᖏᑦ, ᑕᒪᓇ ᕿᒥᕐᕈᑲᓐᓂᕆᐊᖃᖅᑕᕗᑦ ᑕᐃᒪᐃᒐᔅᓴᐅᒻᒪᖔᑕ 

ᐃᖅᑲᓇᐃᔭᖃᑎᒪ ᐃᓱᒪᒋᔭᖓᑐᑦ. ᖃᐅᔨᒪᙱᑦᑐᖓ ᓱᒻᒪᑦ ᐋᖅᑭᑦᑕᐅᓚᐅᕐᓂᖏᒻᒪᖔᖅ ᑕᒪᓐᓇ ᐱᒋᐊᕐᖓᑦ, 

ᑭᓯᐊᓂ ᐃᓱᒪᒋᒋᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᑦᑎᐊᖅᓱᖓ ᑖᒃᑯᐊ ᐊᑭᖏᑦ ᒥᖅᑯᓕᓐᓄᑦ 

ᐊᔾᔨᒌᙱᒻᒪᑕ ᑮᓇᐅᔭᕐᓂᒃ ᓇᑭᙶᖅᐸᓐᓂᖏᑦ ᑕᒪᒃᑯᐊ ᐊᑭᓕᐅᑕᐅᕙᙱᒃᓱᑎᒃ ᑭᓱᑯᑦᑎᐊᓂ ᓇᕝᕚᖅᑕᓂ 

ᐊᒪᕈᕋᔭᓂᒃ. ᑭᓯᐊᓂ ᐱᐅᓯᐅᓂᖓ ᖃᓄᖅ ᐱᕙᓪᓕᐊᔭᐅᕙᓐᓂᖓ ᓲᕐᓗ ᐊᖑᓇᓱᑦᑎᐅᔪᖅ ᒥᖅᑯᓕᒻᒥᒃ ᑐᓂᓯᒐᒥ 

ᐊᒪᕈᔭᒻᒥᒃ ᓯᒃᑭᓕᐅᖅᑕᐅᓪᓗᓂ.  

ᑖᓐᓇᓴᐃᓐᓇᖅ ᐊᑐᖅᑕᐅᓪᓗᐊᕋᓗᐊᖅᑐᖅ ᐊᓯᐊᓂᒃ ᑮᓇᐅᔭᓂᒃ ᐱᒐᓗᐊᖅᐸᑦ. ᖃᐅᔨᔭᒃᑯᓪᓕ ᐊᑐᖅᑕᐅᔪᓐᓇᖅᑐᖅ 

ᓲᕐᓗ ᐊᒪᕈᔭᒥᒃ ᑭᓱᒥᒃ ᑐᓂᓯᒍᓂ ᑕᐃᒪᓐᓇ ᐊᑭᓕᖅᑕᐅᓪᓗᐊᖅᑕᒥᓐᓂᒃ ᐊᑭᓕᖅᑕᐅᓕᕐᓗᓂ. ᑕᖅᑭᓕᒫᕌᓗᒃ 

ᐊᑯᓂᓗᐊᕐᓘᓐᓃᑦ ᐅᑕᖅᑭᑐᐃᓐᓇᖏᓪᓗᓂ. ᐊᖏᕈᓐᓇᖅᐸ ᒥᓂᔅᑕ ᑖᓐᓇ ᒫᔅᓯ ᐃᓱᓕᓚᐅᙱᓐᓂᖓᓂ ᑕᒪᓐᓇ 

ᐊᑐᖅᑕᐅᓂᐊᕐᓂᖓᓂᒃ ᐊᒪᕈᕐᓇᓱᑉᐸᑦᑐᑦ ᑭᕙᓪᓕᕐᒥ ᓇᒥᑐᐃᓐᓇᕐᓗ ᓄᓇᕗᒻᒥ ᐊᑭᓕᖅᑕᐅᑲᐅᑎᒋᔪᓐᓇᕐᓗᑎᒃ 

ᐊᒪᕈᒥᓂᕐᒥᒃ ᑭᓱᑯᑦᑎᐊᓂᒃ ᑐᓂᓯᑦᑕᕌᖓᑕ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐆᒪᔪᓕᕆᓂᕐᒧᑦ 

ᐊᐅᓚᓂᕆᔭᖏᑦ ᐃᖅᑲᓇᐃᔮᖃᖅᐸᓪᓕᐊᓯᒪᔪᑦ ᐊᑐᓕᖅᑎᑕᐅᓂᐊᖅᑐᒥᒃ ᓄᑖᒥᒃ ᐊᔾᔨᐸᓗᒋᓂᐊᖅᑕᖓᓂᒃ ᓲᕐᓗ 

ᓇᑦᓯᕕᓂᖅᑖᕈᑎᐅᕙᑦᑐᑎᒍᑦ ᐅᖃᕈᓐᓇᙱᓚᖓ ᐃᒫᓪᓚᑦᑖᖅ ᑭᓱᒥᒃ ᐋᖅᑮᓯᒪᓛᕐᒪᖔᑕ ᒐᕙᒪᐅᓂᑦᑎᓐᓂ ᑭᓯᐊᓂ 

ᐱᓕᕆᔨᒃᑲ ᐊᒃᓱᕉᑎᓂᐊᖅᐸᒃᑲ ᑭᓱᒥᒃ ᐊᑐᐃᓐᓇᖅᑕᖃᓛᖁᓪᓗᒋᑦ ᐃᖏᕐᕋᑦᓯᐊᕈᑕᐅᒃᑲᓐᓂᕈᓐᓇᕐᓂᐊᖅᑐᒥᒃ 

ᐊᓯᕙᖅᑎᓄᑦ ᐊᕐᕕᐊᓂᑑᙱᑦᑐᖅ ᓇᒥᑐᐃᓐᓇᖅ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑕᒪᒃᑯᐊᓗ ᑮᓇᐅᔭᐃᑦ ᓇᕝᕚᖅᓯᒪᔭᕗᑦ ᐊᖑᓇᓱᑦᑏᑦ ᓄᐊᑦᑎᖃᑦᑕᖁᓪᓗᒋᑦ ᐊᒪᕉᑉ ᑭᓱᑯᑦᑎᖏᓐᓂᒃ 

ᑖᓐᓇᓗ ᐅᖃᕈᒪᖅᑲᐅᓪᓗᒍ ᑐᑦᑐᐃᑦ ᐃᓱᒫᓘ ᐃᓛᒃ ᑭᑐᑦ ᐆᒪᔪᖅ ᐃᓱᒫᓘᑕᐅᓂᖏᑦ 900-ᐅᓗᐊᓂᒃ 

ᑐᓂᔭᐅᓯᒪᓕᕐᒥᒐᑦᑕ ᐊᓯᕙᖅᑏᑦ ᐊᑭᓕᑲᐅᑎᒋᖃᑦᑕᕈᒪᐃᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒻᒧᑦ, ᒥᔅ ᖁᐊᓴ.  

 

ᐊᐱᖅᑯᑦ 1069 - 6(2): ᑐᐊᕕᕐᓇᖅᑐᓕᕆᓂᒻᒧᑦ ᐸᕐᓇᒃᓯᒪᓂᕆᓲᖏᑦ ᐋᓐᓂᐊᕕᖁᑎᒋᔭᕗᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᐱᕆᔪᒪᓪᓗᖓ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐅᖃᖃᑎᖃᖅᓯᒪᓪᓗᖓ ᐃᑯᐊᓪᓚᓐᓂᐅᓚᐅᖅᑐᖅ ᐃᒡᓗᓕᒻᒥ ᓱᕋᑦᑕᐅᓪᓗᓂ ᑎᑉᓯᒐᖅ ᐊᓐᓂᑭᑦᑐᕐᕕᖓᑦ 

ᐊᓯᐅᔨᓪᓚᕆᓚᐅᖅᑐᑦ ᓄᓇᖃᖅᑐᑦ. ᐊᑲᐅᓈᕈᔾᔭᐅᓯᒪᑦᓯᐊᖅᐳᒍᑦ ᑖᓐᓇ ᐃᑯᐊᓚᔪᖅ ᓯᐊᒻᒪᓚᐅᙱᒻᒪᑦ ᐱᓗᐊᖅᑐᒥᒃ 

ᐋᓐᓂᐊᕐᕕᒻᒧᑦ ᐊᑭᑦᓯᐊᖓᓃᒻᒪᑦ ᑖᑉᓱᒪ ᐊᓐᓂᑭᑦᑐᕐᕕᐅᑉ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᐃᓕᐅᓚᐅᕐᒪᖔᑕ ᐱᓕᕆᔨᖏᑦ ᑖᓐᓇ ᐃᒡᓗᓕᒻᒥ ᐋᓐᓂᐊᕐᕕᖓ 

ᐊᑐᖅᑕᐅᔪᓐᓇᐃᓪᓕᑳᓪᓚᓂᖅᐸᑦ ᓱᕋᑦᑕᐅᓂᖅᐸᓘᓐᓃᑦ ᓯᐊᒻᒪᓐᓂᕈᓂ ᐃᑭᓚᐅᖅᑐᖅ ᐊᓐᓂᑭᑦᑐᕐᕕᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩᑦ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

ᐃᒡᓗᓕᖕᒥᐅᑉ ᐃᑉᐱᒋᖃᑎᒋᒃᖢᒋᑦ ᓯᕗᓪᓕᖅᐹᒥ, ᑕᒪᓐᓇ ᐃᑯᐊᓪᓚᓐᓂᐅᓚᐅᖅᑐᖅ.   

 

ᐋᓐᓂᐊᕐᕕᒃ ᐊᒃᑐᖅᑕᐅᓗᐊᙱᓚᐅᕐᒪᑦ ᐃᓯᖅᑐᒧᑦ ᐊᑦᑐᖅᑕᐅᓚᐅᖅᑑᒐᓗᐊᖅ ᑎᐹᕿᓚᐅᖅᑑᒐᓗᐊᖅ ᐃᓗᐊ 

ᑕᒪᓐᓇ ᐊᒃᑐᐃᓚᐅᖅᑑᒐᓗᐊᖅ ᑕᐃᑲᓂ ᐱᓕᕆᕝᕕᓐᓂ ᓅᓯᒪᒋᐊᖃᓕᓚᐅᕐᒪᑕ ᓇᔭᙳᐃᑦ ᐊᒻᒪ ᐊᓯᖏᑦ 

ᐃᖅᑲᓇᐃᔭᖅᑐᑦ ᐱᓕᕆᔪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓅᑦᓴᕆᐊᑲᐃᓐᓇᓚᐅᕋᑦᑎᒍ ᐃᖅᑲᓇᐃᔭᖅᑏᑦ ᐋᓐᓂᐊᕐᕕᒻᒥ 

ᐃᖅᑲᓇᐃᔭᕐᕕᔅᓴᐅᓚᐅᙱᒻᒪᑦ ᐳᔪᖓ ᐱᓪᓗᒍ ᐃᖅᑲᓇᐃᔭᕐᕕᖓᓂ ᐃᑭᓚᐅᖅᑐᖅ ᐱᓪᓗᒍ. ᖁᔭᓐᓇᒦᖅᐸᒃᑲ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᑐᐃᓐᓇᐅᑎᑦᑎᓚᐅᕐᒪᑕ ᒥᑦᑕᕐᕕᐅᑉ ᐅᑕᖅᑭᕕᖓᓂᒃ. 

ᐋᓐᓂᐊᕐᕕᐅᑲᐃᓐᓇᖏᒃᑲᓗᐊᖅᑐᓂ ᑭᓯᐊᓂ ᐃᓂᔅᓴᐅᔪᓐᓇᑲᐃᓐᓇᓚᐅᕐᒪᑦ ᐅᕙᑦᑎᓐᓄᑦ.  

 

ᐅᐸᓗᖓᐃᖅᓯᒪᑦᑎᐊᓂᕐᓕ ᐃᒃᑯᐊᓪᓚ ᐱᓪᓗᒍ ᐋᓐᓂᐊᕐᕕᒻᒧᑦ ᓯᐊᕐᒪᓂᖅᐸᑦ ᑐᐊᕕᕐᓇᖅᑐᒥᒃ ᐃᓂᑦᓴᖃᕈᓐᓇᕐᓗᑕ 

ᐃᓂᓪᓚᖓᐅᑎᔅᓴᖃᕈᓐᓇᓚᐅᖅᑐᒍᑦ ᓄᓇᓕᓐᓂᓪᓗ ᐱᔨᔅᓯᖅᑎᒃᑯᑦ ᐃᓚᒋᓗᒋᑦ ᐊᓯᖏᓪᓗ ᒐᕙᒪᒃᑯᑦ ᑎᒥᖁᑎᖏᑦ 

ᓅᑦᑕᕆᐊᖃᕐᓂᕈᑦᑕ ᐊᓯᐊᓄᑦ. ᐃᒡᓗᓕᒻᒥᐅᑕᑦ ᐱᔨᔅᓯᖅᑕᐅᑎᐊᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᐄᓛᒃ ᑕᐃᓐᓇ ᓯᐊᕐᕆᔮᕐᕕᒃ ᐊᐃᑦᑖᖑᓚᐅᖅᑑᒐᓗᐊᖅ 

ᑭᓯᐊᓂ ᐃᑭᑎᓪᓗᒍ ᐳᔪᐊᓗᐊ ᐋᓐᓂᐊᕕᒻᒧᑦ ᐊᖅᑯᓵᑦᑎᐊᓚᐅᕐᒪᑦ ᐊᖅᑯᓯᓂᕐᒦᑦᑎᐊᓚᐅᕐᒪᑦ ᐳᔫᕐᕕᐅᓂᒻᒧᑦ 

ᒪᑐᔭᕆᐊᖃᓚᐅᖅᖢᓂᓗ ᐄ’. ᑕᒪᐅᙵᕐᓂᐊᓕᓵᖅᑐᖓ ᑕᐃᑲᓃᓚᐅᑲᓚᐅᕋᒪ ᑭᓯᐊᓂ ᓱᓕ ᐳᔪᖅᓱᓐᓂᐊᓘᒻᒪᑦ.  

 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᐃᓗᐊ ᖃᓄᒃᑲᓐᓂᖅ ᐅᓗᕆᐊᓇᕈᓐᓃᖅᑎᑕᐅᓇᓱᒃᑲᓐᓂᕈᓐᓇᖅᐸ 

ᑕᐃᑯᙵᖃᑦᑕᕆᐊᓖᑦ ᑕᐃᑯᙵᖃᑦᑕᖅᑐᓪᓗ ᑕᒪᑐᒥᖓ ᐳᔪᖅᓱᓐᓂᐊᓗᒻᒥᑦ ᓇᐃᒪᖁᓇᒋᑦ ᐊᒻᒪ ᐱᓕᕆᔨᖏᑦ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᖃᑦᑎᐊᖁᒧᑦ ᑖᔅᓱᒧᖓ ᐃᑭᓚᐅᖅᑑᑉ ᐳᔪᐊᓗᒋᓚᐅᖅᑕᖓ ᓱᓕ ᑎᐹᕿᒻᒪᑦ. ᖃᓄᐃᓕᐅᒃᑲᓐᓂᕐᓂᐊᖅᐸᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᓗᒻᒪᖅᓴᐃᓂᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᒧᑦ ᒥᓂᔅᑕ, ᒥᔅᑕ ᒪᐃᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩᑦ. ᐱᓕᕆᖃᑎᒋᓂᐊᒃᑲᕗᑦ ᓱᓕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᕋᖅᑐᓕᕆᔩᑦ. ᑖᒃᑯᐊ ᑖᓐᓇ ᐋᓐᓂᐊᕐᕕᒃ ᐃᒡᓗᓕᒻᒥᑦ ᓴᓗᒻᒪᓴᖅᑕᐅᓚᐅᖅᑑᒐᓗᐊᖅ ᖃᐅᔨᒪᔭᒃᑯᑦ ᑕᐃᑯᖓ 

ᐅᑎᖅᑳᖅᑎᓐᓇᑕ ᖃᓄᖅ ᒪᓕᒐᖅᑕᖃᕐᒪᑦ ᖃᓄᖅ ᐊᓂᖅᓵᖅᑐᖅᑕᕗᑦ ᓈᒪᑦᓯᐊᕋᓗᐊᕐᒪᖔᑦ ᐊᓂᕐᓂᖅ 

ᓈᒪᑦᓯᐊᕋᓗᐊᕐᒪᖔᑦ ᑖᒃᑯᐊ ᒪᓕᒐᐃᑦ ᑕᐅᑐᒃᓱᒋᑦ ᑐᑭᓯᐅᒪᔭᒃᑯᑦ ᐅᓗᕆᐊᓇᕐᓂᖅᑕᖃᙱᑦᑐᖅ ᐃᓛᒃ 

ᐅᓕᕆᐊᓇᖅᑐᖅᑕᖃᙱᓐᓂᕋᖅᑕᐅᓯᒪᒻᒪᑦ ᑭᓯᐊᓂ ᐊᑐᖅᑕᐅᑕᖅᐳᖅ ᒫᓐᓇ.  

 

ᑭᓯᐊᓂ ᐃᓱᐃᒋᔭᐅᑦᑕᕐᓂᖅᐸᑦ ᓱᓕ ᐃᒡᓗᓕᒻᒥᐅᓄᑦ ᐃᓛᒃ ᓈᒪᒋᔭᐅᑦᑕᖏᓐᓂᖅᐸᑦ ᒪᒪᐃᒋᔭᐅᑦᑕᕐᓂᖅᐸᓪᓗ 

ᖃᓄᖅᑑᖃᑎᒋᔫᓪᓗᐊᕐᓂᐊᒃᑲᕗᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑐᓕᕆ ᓴᓗᒻᒪᖅᓴᐃᒃᑲᓐᓂᕆᐊᖃᖅᐱᑕ 

ᑖᒃᑯᐊᓘᓐᓃᑦ (ᑐᓵᔨᑎᒎᓕᖅᑐᖅ) ᑖᒃᑯᐊ ᖃᓄᖅᑑᒃᑲᓐᓂᕈᓐᓇᕐᒥᔭᕗᑦ ᑖᒃᑯᐊ ᐊᓂᖅᑎᕆᔾᔪᑎᖏᑦ ᐃᒡᓗᒥ 

ᓴᓗᒻᒪᖅᑕᐅᒋᐊᖃᕐᓂᕈᑎᒃ.  

 

ᖃᓄᕐᓘᓐᓃᑦ ᑖᓐᓇ ᐃᒡᓗ ᐊᑲᕐᕆᔪᒥᓇᑦᓯᐊᕐᓗᓂ ᓄᓇᖃᖅᑑᔪᓄᑦ ᐃᒡᓗᓕᒻᒥ 

ᐃᖅᑲᓇᐃᔭᖅᑎᖁᑎᑦᑎᐊᕚᓗᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ, ᑭᓯᐊᓂ ᐃᓚᖓ ᑭᐅᖅᑲᐅᔭᕋᓗᐊᖓᓂᑦ 

ᐊᐱᕆᒋᐊᓪᓚᒃᑲᓐᓂᕈᒪᕙ.  

 

(ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᒃᑯᑦ ᐅᖃᖅᑏ, ᓄᓇᓕᓕᒫᑦ ᓇᒻᒥᓂᖅ ᐅᐸᓗᖓᐃᔭᕈᑎᖃᕐᒪᑕ ᖃᓄᐃᑦᑐᖃᕐᓂᖅᐸᑦ. 

ᓄᓇᖃᖅᑑᔪᑦ ᐊᑦᑕᓇᖅᑐᒦᖁᓇᒋᑦ ᐊᒻᒪ ᓂᕿᑦᓴᖃᑦᑎᐊᖁᓪᓗᒋᑦ ᐊᒻᒪᓗ ᐃᒥᕋᔅᓴᖃᑦᑎᐊᖁᓪᓗᒋᑦ 

ᖃᓄᐃᑦᑐᖃᓗᐊᕐᓂᖅᐸᑦ.  

 

ᐋᓐᓂᐊᖅᑐᓕᕆᔨᒃᑯᑦ ᐄ ᑐᐊᕕᕐᓇᖅᑐᖅᓯᐅᒻᒥᑦ ᐸᕐᓇᐅᑎᖃᖅᑑᒐᓗᐊᖅ ᐋᓐᓂᐊᖃᓕᕐᓂᖅᐸᑦ ᐅᕝᕙᓗ 

ᖃᓄᐃᑐᖃᕐᔪᐊᕐᓂᖅᐸᑦ ᓄᓇᓕᒻᒥ ᖃᓄᐃᑦᑐᖃᕐᔪᐊᕐᓂᖅᐸᑦ ᑐᖁᔪᖃᕐᓗᓂᓘᓐᓂᑦ ᒐᓗᐊᕐᓗᓂ 

ᐋᓐᓂᐊᖅᑐᓕᕆᓂᖅ ᐱᔨᑦᑎᕋᐅᑎᐅᓂᖓ ᑲᓱᓰᓇᖁᓪᓗᒍ ᐋᓐᓂᐊᕐᕕᖃᕈᓐᓃᖅᐸᑦ ᑕᐃᒪᐃᑦᑐᖃᕐᓂᕈᓂ ᓲᕐᓗ 

ᐃᑯᒪᒧᑦ ᐅᓕᑦᑐᒧᓪᓘᓐᓃᑦ ᖃᓄᐃᑦᑐᒧᓪᓘᓐᓃᑦ.  

 

ᐅᖃᕈᓐᓇᖅᐸ ᒥᓂᔅᑕ ᐸᕐᓇᐅᑎᖃᑦᑎᐊᕐᒪᖔᑦ ᓄᓇᕗᒻᒥ ᓄᓇᖃᖅᑑᔪᐃᑦ ᐱᔨᔅᓯᖅᑕᐅᑦᑎᐊᖏᓐᓇᖁᓪᓗᒋᑦ 

ᐋᓐᓂᐊᕕᓐᓂ ᓄᓇᓕᐅᔪᑦ ᐋᓐᓂᐊᕐᕕᖓᓐᓂᑦ ᐊᑐᕈᓐᓇᐃᓕᓕᕐᓂᕈᑎᒃ. ᐋᒻᒪ ᑕᐃᒪᐃᒍᓂ ᑭᑑᕙᑦ ᑕᐃᒪ 

ᐸᕐᓇᐅᑎᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᒻᒧᑦ ᒥᓂᔅᑕ, ᒥᔅᑕ ᒪᐃᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩᑦ. (ᑐᓵᔨᑎᒎᓕᖅᑐᖅ) ᖃᐅᔨᒪᙱᓚᖓ ᓄᓇᕗᒻᒥ ᐸᕐᓇᐅᑎᒥᒃ 

ᐃᑯᐊᓪᓚ ᐱᔾᔪᑕᐅᓐᓂᕈᓂ. ᐸᕐᓇᐅᑎᖃᖅᑑᒐᓗᐊᑦ ᓄᓇᓖᑦ ᐊᑐᓂᒃ ᒪᓕᑦᑐᒋᑦᑕᐅᖅ. ᓲᕐᓗ ᑭᑐ ᖄᒃᑲᓐᓂᐊᒍᑦ 

ᐸᕐᓇᐅᑎᖃᕐᒪᖔᖅ ᐃᑭᑦᑐᖃᕐᓂᖅᐸᑦ ᐋᓐᓂᐊᕐᕕᒻᒥᒃ. ᑖᒃᑯᐊ ᒪᓕᒐᓕᐅᖅᑎᐅ ᓯᕗᓕᖅᑎᐅᖃᑎᒃᑲ 

ᐅᖃᖃᑎᒋᒋᐊᖃᕐᓂᐊᑕᒃᑲ ᑖᒃᑯᐊᓗ ᓄᓇᓕᓐᓂ ᐱᔨᔅᓯᖅᑎᒃᑯᑦ ᐱᓗᐊᖅᑐᒥᒃ ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᑦᑎᔪᔅᓴᒥᒃ.  

 

ᑖᓐᓇᓕ ᖃᓄᐃᓕᐅᕐᓂᐊᕐᓗᒍ ᐃᑭᑦᑐᖃᕐᒪᑦ ᐅᖃᕈᒪᕗᖓ ᖁᔭᓐᓇᒦᓪᓚᕆᑉᐸᒃᑲ ᐱᓕᕆᑦᓯᐊᓚᐅᖅᑐᑦ 

ᐱᓕᕆᑦᓯᐊᒻᒪᕆᓚᐅᖅᑐᑦ ᖃᑦᑎᕆᔨᒃᑯᑦ ᓄᓇᓖᑦ Hᐋᒻᒪᓚᒃᑯᖏᑦ ᐊᒻᒪ ᓄᓇᖃᖅᑐᓗᑦᑖᑦ ᐃᑲᔪᖅᑐᐃᑦᑎᐊᓚᐅᕐᒪᑕ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᖃᑎᒌᑎᐊᓚᐅᕋᒥᒃ ᑐᓴᐅᒪᔭᒃᑯᑦ. ᐊᒻᒪ ᓄᓇᓖᑦ ᑯᐊᐸᒃᑯᓪᓗ ᓂᕿᑦᓴᓂᒃ ᐸᔪᐃᖃᑦᑕᓚᐅᖅᑐᑦ 

ᐋᓐᓂᐊᖅᑐᓕᕆᔨᓄᑦ ᑐᐊᕕᕐᓇᖅᑐᓕᕆᔨᓄᑦ ᐊᒃᓱᐊᓗᒃ ᖁᔭᒋᔭᐅᑦᑎᐊᓚᐅᖅᑐᑦ. ᖁᔭᓐᓇᒦᒃ ᐃᒡᓗᓕᒻᒥᐅᑕᑦ 

ᐃᑲᔪᖅᓱᐃᑦᑎᐊᓚᐅᕐᒪᑕ.  

 

ᐊᒻᒪᓗ ᑐᑭᓯᓯᒪᕗᒍᑦ ᐊᓯᐅᔨᓚᐅᕐᓂᖅ ᐊᓐᓂᑭᑦᑐᕐᕕᒻᒥᑦ ᐱᓗᐊᖅᑐᒥᒃ ᐱᙳᐊᕐᕕᒋᔭᐅᕙᑦᑐᖅ ᓄᓇᖃᖅᑐᓄᑦ 

ᑲᑐᔾᔨᖃᑎᖃᑦᓴᐃᓐᓇᕋᓱᑉᐳᒍᑦ ᐊᑦᑐᐃᒍᑕᐅᓂᐊᕐᓂᖓ ᑕᒪᓐᓇ ᐋᓐᓂᐊᖅᑐᓕᕆᔨᒃᑯᓪᓗ ᐃᑲᔪᖅᑕᐃᓕᙱᑦᓯᐊᖅᑐᑦ 

ᖃᓄᑐᐃᓐᓇᖅ ᐃᑲᔪᖁᔭᐅᓐᓂᕈᑦᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1070 - 6(2): ᐃᓄᐃᑦ ᓱᕈᓯᖏᑦ ᓯᕗᓪᓕᐅᑎᑕᐅᓂᖏᓄᑦ ᐱᒋᐊᖅᑎᓯᒪᔭᒧᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ. ᐅᖃᖅᑏ ᐅᖃᔪᒐᒪ ᐃᓱᒫᓘᑎᓐᓂᒃ ᐱᓕᕆᐊᒃᓴᐅᕙᑦᑐᓂᒃ ᖃᒪᓂᖅᑐᐊᕐᒥ ᐃᓕᓐᓂᐊᕐᕕᐊᓗᐊᓂᒃ. 

ᑐᑭᓯᐅᒪᔭᒃᑯᑦ ᐃᓚᖏᑦ ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᓯᒪᓕᖅᑐᑦ ᓄᓇᓕᐅᑉ ᐃᓕᓐᓂᐊᖅᑐᓕᕆᔨᖏᓐᓄᑦ 

ᑮᓇᐅᔭᖃᖅᑎᑕᐅᓪᓗᑎᒃ ᐃᓄᐃᑦ ᓄᑕᖅᑲᑦ ᓯᕗᓪᓕᖅᐹᑦ ᐱᓕᕆᐊᒃᓴᒥᒃ.  

 

ᒥᓂᔅᑕᐅᔪᖅ ᑐᓴᐅᒪᒻᒪᖔᑦ ᖃᒪᓂᖅᑐᐊᕐᒥ ᐃᓕᓐᓂᐊᖅᑐᓕᕆᔨᖏᑦ ᓇᕝᕚᖃᑦᑕᕐᓂᖏᑦ ᑮᓇᐅᔭᓂᒃ ᐃᓄᐃᑦ 

ᓄᑕᖅᑲᑦ ᓯᕗᓪᓕᐅᑎᔭᐅᔪᓄᑦ ᑮᓇᐅᔭᓂᒃ, ᑕᐃᒪᐃᑉᐸᑦ ᖃᑦᓯᑦ ᑮᓇᐅᔭᖃᖅᑎᑕᐅᓯᒪᕙᑦ ᑕᐃᑲᙵᑦ ᐃᓕᓴᐃᔩᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. ᑖᒻᓇ 

ᐃᓄᐃᑦ ᓄᑕᖅᑲᑦ ᓯᕗᓪᓕᐅᔾᔭᐅᓂᖏᓐᓄᑦ ᑮᓇᐅᔭᐃᑦ ᐊᑐᐃᓐᓇᐅᕙᑦᑐᑦ ᑲᔪᓯᙲᓐᓇᑐᐃᓐᓇᕆᐊᖃᕐᓂᖏᑕᓗ 

ᐱᓕᕆᕝᕕᕗᑦ ᐅᖃᖃᑎᖃᑦᓴᐃᓐᓇᕋᓱᑉᐳᒍᑦ ᑕᒪᒃᑯᐊ ᐱᓕᕆᐊᑦᓴᐅᕙᑦᑐᑦ ᑮᓇᐅᔭᖃᖅᑎᑕᐅᓗᑎᒃ ᑖᑦᓱᑎᒎᓇ 

ᑲᑐᔾᔨᖃᑎᒋᕙᑦᑕᕗᑦ ᐱᓕᕆᕙᓪᓕᐊᔭᕗᑦ ᑐᑦᓯᕋᐅᑎᐅᓯᒪᔪᑦ ᕿᒥᕐᕈᕙᓪᓕᐊᓪᓗᑎᒍᑦ, ᑭᓱᓪᓗ ᐊᑦᑐᐊᓂᖃᕐᒪᖔᑦ 

ᐋᖅᑭᒍᑎᑦᓴᖃᕐᓂᐊᕐᒪᖔᓪᓘᓐᓃᑦ  

 

ᑮᓇᐅᔭᐃᑦ ᑎᒍᒥᐊᑦᓴᐃᓐᓇᖁᑉᓗᒋᑦ ᑕᒪᒃᑯᓇᙵᑦ ᑮᓇᐅᔭᓂᒃ ᐱᓯᒪᔪᑦ ᐱᖓᓲᔪᑦ. ᑕᐃᒪ ᐃᓄᐃᑦ ᓄᑕᖅᑲᑦ 

ᓯᕗᓪᓕᖅᐹᕐᓂᒃ ᑮᓇᐅᔭᓂᒃ ᑮᓇᐅᔭᑦ ᐊᑐᖅᓱᒋᑦ ᐃᓕᓴᐃᔨᓄᑦ ᐊᑐᖅᑕᐅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ. ᐅᖃᖅᑏ, ᑕᑯᓯᒪᒐᑉᑕ ᐱᒻᒪᕆᐅᑎᒋᓂᖓᓂᒃ 

ᐃᖅᑲᓇᐃᔭᖅᑎᖃᑦᓯᐊᕆᐊᖃᕐᓂᖅ ᐃᓕᓴᕐᕕᑎᓐᓂ ᐃᓕᓴᐅᑎᖃᑦᑎᐊᖁᑉᓗᒋᑦ ᓄᑕᖅᑲᑎᓐᓄᑦ. 

ᐃᓕᓴᐃᔨᖃᕈᓐᓃᕐᓂᖅ ᐃᖅᑲᓇᐃᔭᖅᐸᓚᐅᖅᑐᓂᒃ ᐃᓕᓴᐃᔨᒻᒪᕆᓐᓂᒃ ᐊᑦᑐᖅᑕᐅᓪᓚᕆᒃᑲᔭᕐᒪᑦ ᖃᒪᓂ’ᑐᐊᕐᒥ 

ᐃᓕᓴᐃᓂᐅᕙᑦᑐᖅ ᐊᒻᒪ ᓄᑕᖅᑲᕗᑦ ᐃᓕᓐᓂᐊᑦᓯᐊᑎᓂᖅᓴᐅᑦᓯᐊᓕᕐᓗᑎᑦ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᖓ ᐸᕐᓇᐅᑎᖃᕐᓂᐊᕐᒪᖔᑦᑕ ᐃᓕᓴᐅᑎᖃᑦᓯᐊᑦᓴᐃᓐᓇᖁᑉᓗᒍ ᓈᒻᒪᑦᑐᒥᒃ 

ᖃᒪᓂ’ᑐᐊᑉ ᐃᓕᓐᓂᐊᕐᕕᐊᓗᖓᓂᒃ ᑖᒃᑯᓇᙵᑦ ᐃᓄᐃᑦ ᓯᕗᓪᓕᐅ ᓄᑕᖅᑲᑦ ᑮᓇᐅᔭᓂᒃ ᐱᕙᑦᑐᑦ 

ᑕᕝᕙᐅᒍᓐᓃᖅᑎᓪᓗᒍ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᖕᒪᒍ ᑕᒪᓐᓇ. ᐃᓕᓐᓂᐊᖅᑐᓕᕆᔨᒃᑰᓪᓗᑕ ᓇᓖᕌᕈᑎᓂᒃ ᕿᒥᕐᕈᓇᒃᑐᒍᑦ ᐃᓄᐃᑦ ᓱᕈᓰᑦ 

ᓯᕗᓪᓕᐅᔾᔭᐅᓂᖏᑦᑕ ᑮᓇᐅᔭᓂᒃ ᐃᓱᓕᓐᓂᐊᓕᖅᑎᓪᓗᒋᑦ. ᐊᒻᒪᓗ ᑕᒪᒃᑯᓂᖓ ᐱᔨᑦᑎᕈᑏᑦ ᑮᓇᐅᔭᑦ 

ᑖᒃᑯᓇᙶᖅᑐᑦ ᑮᓇᐅᔭᑦ.  

 

ᖃᐅᔨᒪᓪᓗᑕᓗ ᐃᓛᒃ, ᐅᖃᐅᔾᔭᐅᓯᒪᓪᓗᑕ ᒫᑦᓯ 31-ᒥᒎᖅ ᑖᓐᓇ ᐃᓱᓕᓐᓂᐊᕐᒪᑦ ᐊᒃᑐᐃᓂᖃᓪᓚᕆᓐᓂᐊᖅᖢᓂᓗ 

ᐃᓕᓐᓂᐊᕐᕕᖕᓂᒃ. ᑐᓴᐅᒪᒃᑲᓐᓂᓕᕆᑦᑕ ᑕᒪᒃᑯᐊ ᖃᓄᖅᑑᕈᑎᒋᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᔾᔨᕆᓚᐅᖅᖢᖓ ᐃᓕᓐᓂᐊᖅᑏᑦ ᑕᐃᒃᑯᐊ ᐃᖅᑲᓇᐃᔭᖅᑎᑕᐅᔪᑦ 

ᑲᑎᒪᔨᓄᑦ ᐃᓕᓐᓂᐊᖅ− ᐃᒃᑯᐊ ᐃᖅᑲᓇᐃᔭᐃᓐᓇᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ 

ᐃᖅᑲᓇᐃᔮᖅᑖᖅᑎᑕᐅᔪᑦ ᐱᓕᒻᒪᒃᓴᖅᑎᑕᐅᖃᑦᑕᕐᒪᑕ ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓄᑦ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ ᐃᓕᓐᓂᐊᕈᑎᒃᓴᓂᑦ ᐱᖃᖃᑦᑕᙱᖦᖢᓂᒃ.  

 

ᐊᑐᐃᓐᓇᐅᔪᓐᓃᖅᐸᑕ ᑖᒃᑯᐊ ᑮᓇᐅᔭᑦ ᕿᒥᕐᕈᓇᒃᑕᐅᔪᓐᓇᖅᐹ ᑕᐃᒃᑯᐊ ᒫᓐᓇ ᓱᕈᓰᑦ ᐃᓄᐃᑦ 

ᓯᕗᓪᓕᐅᔾᔭᐅᓯᒪᓂᖏᖕᓄᑦ ᑮᓇᐅᔭᖃᖅᑎᑕᐅᔪᑦ ᖃᓄᖅᑑᕈᑎᒋᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂᒃ. ᐄ’, ᐱᓕᒻᒪᒃᓴᐅᑎᓂᒃ ᐊᑐᐃᓐᓇᕈᐃᑎᑦᑎᖃᑦᑕᖅᑐᒍᑦ. ᓈᓴᐅᑎᓕᒃ 16 ᐊᖏᕈᑎ ᐃᓗᐊᓃᑦᑐᖅ 

ᒪᓕᖦᖢᒍ ᐊᒻᒪᓗ ᑮᓇᐅᔭᓂᒃ ᐋᖅᑭᒃᓯᓯᒪᔪᒍᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᖐᖏᖕᓄᑦ ᐃᓚᒋᔭᐅᔪᑦ 

ᐱᓕᒻᒪᒃᓴᐅᑎᒃᓴᖏᑦ.  

 

ᐃᓕᓴᖅᑏᑦ ᐃᑲᔪᖅᓲᑎᖏᑦᑕ ᒥᒃᓵᓄᑦ, ᖃᕋᓴᐅᔭᒃᑯᑦ ᑕᐃᒃᑯᐊ ᐃᑲᔪᖅᑏᑦ ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ. 

ᐱᓕᒻᒪᒃᓴᓚᐅᖅᖢᑎᒡᓗ ᑕᒪᑐᒪᓂ ᐊᕐᕌᒍᒥ. ᐄ’, ᑕᒪᒃᑯᐊ ᐃᓚᒋᔭᐅᖃᑕᐅᓚᐅᖅᑐᑦ ᑖᒃᑯᐊ ᑲᑎᒪᑎᑕᐅᑎᓪᓗᒋᑦ 

ᐃᓕᓴᐃᔩᑦ ᖃᓄᖅᑑᕈᑎᒋᔭᐅᓪᓗᑎᒡᓗ ᐃᓕᓴᖅᑏᑦ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᖔᑦᑕ. ᐊᒻᒪᓗ 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᓴᓇᔭᐅᕙᓪᓕᐊᓂᖏᑦ ᐃᓚᒋᔭᐅᖃᑕᐅᓚᐅᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1071 - 6(2): ᐅᑭᐅᖅᑕᖅᑐᒥ ᐅᓗᕆᐋᓇᕈᑎᓲᑦ ᓇᖕᒥᓂᖃᐅᓯᕆᔭᕗᓪᓗ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑲᓇᑕᒥᐅᑕᐅᖃᑎᕗᑦ ᓵᓚᒃᓴᖅᑐᐊᓘᓚᐅᕐᒪᑕ 

ᖁᕕᐊᓲᑎᒋᕙᕗᑦ. ᐊᑎᖓ ᑕᐃᔾᔮᙱᖦᖢᒍ ᑕᐃᓐᓇ ᐊᖓᔪᖅᑳᕈᓗᒃ ᐊᐃᑦᑖᕈᓱᑦᑐᒃᓴᐅᓕᖅᐳᖅ ᑕᐃᒃᑯᐊ 

ᓵᓚᒃᓴᖅᑐᐊᓘᓚᐅᕐᒪᑕ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ. ᐊᑦᑕᓇᔾᔭᐃᖅᓯᒪᓂᖅ ᑲᓇᑕᒥᐅᑕᐅᓂᖅᐳᓪᓗ 

ᐱᓪᓗᒋᑦ. ᐊᒃᓱᕈᕐᓇᖅᑐᖅᓯᐅᕋᑦᑕ ᒫᓐᓇ. ᓯᕘᕋᓂᖅ ᑕᒪᔾᔭᐅᓕᖅᑐᖅ ᐊᑐᓕᖅᑕᕗᑦ ᐃᓱᒫᓗᓐᓂᕐᓗ. 

ᒫᓐᓇᕈᓘᓚᐅᖅᑐᓂᒃ ᐅᖃᐅᓯᕆᔭᐅᓯᒪᓕᕐᒪᑦ ᐃᓚᓕᐅᔾᔭᐅᔪᒪᓂᖅᐳᑦ ᒥᐊᓕᒐᐃᑦ ᓄᓇᖏᖕᓄᑦ. ᐊᒻᒪᓗ 

ᐅᑭᐅᖅᑕᖅᑐᒥᐅᑕᐅᓂᖅᐳᑦ ᑲᓇᑕᒥᐅᓪᓗ ᖃᓄᖅᑑᕈᑎᖃᕆᐊᖃᓕᖅᑐᑦ. 

 

ᕖᕝᕗᐊᕆ 7−ᖑᑎᓪᓗᒍ ᖃᕆᓴᐅᔭᒃᑯᑦ ᑎᑎᖃᓚᐅᖅᑐᖓ ᓯᕗᓕᖅᑎᒧᑦ ᑲᑐᔾᔨᖃᑎᒌᓂᒃ ᑲᑎᒪᓚᐅᙱᑦᑎᓪᓗᒋᑦ 

ᕙᓯᖕᑕᓐ−ᓕᐊᓚᐅᙱᑦᑎᓪᓗᒋᓪᓗ. ᑕᐃᔅᓱᒪᓂ ᑐᒃᓯᕋᕐᕕᒋᓚᐅᖅᓯᒪᔭᕋ ᑖᓐᓇ ᓯᕗᓕᖅᑎ ᐊᔭᐅᖅᑐᐃᖁᓪᓗᒍ 

ᐋᖅᑭᒃᓯᓗᑕᓗ ᑲᓇᑕᒥ ᐅᓇᑕᖅᑐᒃᓴᒃᑯᕕᖕᒥ ᑕᒫᓂ ᐃᖃᓗᖕᓂ. ᓄᓇᕗᒻᒥ ᐅᓇᑕᖅᑐᒃᓴᓂᒃ 

ᓇᔪᒐᖃᖅᑐᖃᓕᕐᓂᐊᕐᒪᑦ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐸᐃᓚᐅᕆᓪᓗᖓ ᑕᐃᒪᐃᑦᑐᑦ ᐊᔾᔨᐸᓗᒃᑎᐊᖏᓐᓂᒃ ᐅᖃᓪᓚᒃᑐᖃᓚᐅᖅᓯᒪᖕᒪᑦ ᕖᕝᕗᐊᕆ 

10−ᖑᓕᖅᑎᓪᓗᒍ. ᑕᒫᓂ ᐅᓇᑕᖅᑐᒃᓴᒃᑯᕕᒃᑕᖃᓕᖅᐸᑦ ᐃᖃᓗᖕᓂ ᐃᖅᑲᓇᐃᔮᒃᓴᐃᑦ ᐅᓄᑲᓪᓚᑦᑐᑦ 

ᓴᖅᑭᓐᓂᐊᖅᑐᑦ. ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓕᖅᓯᓗᑎᒃ ᑕᒪᒃᑯᓄᖓ ᐱᖁᑎᕐᔪᐊᓄᑦ 

ᓴᓇᔾᔪᑎᒋᔭᐅᓂᐊᖅᑐᓂᒃ. ᑕᐃᒪᐃᑦᑑᑉᐸᑦ ᒫᓐᓇ ᐱᕚᓪᓕᐅᑎᓪᓚᕆᐅᖓᔭᖅᑐᑦ. 

 

ᒪᒃᑯᑦᑐᓪᓕ ᑕᐃᒃᑯᐊ ᐃᓱᒪᒋᓪᓗᐊᑕᖅᖢᒋᑦ ᑕᒪᓐᓇ ᐊᐱᖅᑯᑎᒋᔭᕋ. ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐹ 

ᐃᑲᔪᖅᓱᐃᒻᒪᖔᖓ ᐅᓇᑕᖅᑐᒃᓴᐃᑦ ᑕᒫᓂ ᓇᔪᒐᖃᓕᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐄ’, ᑕᐃᓐᓇ ᑎᑎᕋᓚᐅᖅᓯᒪᔪᖅ ᕖᕝᕗᐊᕆ 7−ᖑᑎᓪᓗᒍ. ᐊᒻᒪᓗ 

ᐃᑉᐱᒍᓱᑦᑐᐃᓐᓈᓘᓚᐅᖅᓯᒪᒐᑦᑕ ᐅᕙᒍᑐᐊᖑᙱᑦᑐᖅ ᓄᓇᕗᒻᒥᐅᓕᒫᑦ ᑲᓇᑕᒥᐅᑕᐃᓪᓗ 

ᐃᓚᓕᐅᔾᔭᐅᔪᒪᓕᖅᑎᓪᓗᒍ ᑲᓇᑕ ᒥᐊᓕᒐᐃᑦ ᓄᓇᓕᖏᖕᓄᑦ ᓄᓇᖁᑎᖏᖕᓄᑦ. 

 

ᑕᒪᓐᓇ ᒪᓗᒋᓪᓗᑎᒃᑯᑦ ᑲᓇᑕᒥᐅᑕᐅᓪᓗᑕ ᐊᒃᓱᕉᑎᒋᔭᕗᑦ. ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᓇᓗᓇᐃᖅᓯᔪᓐᓇᓚᐅᕋᒪ ᕚᓯᖕᑕᓐ ᑏᓰ−ᒨᕈᓐᓇᓚᐅᖅᑐᒍᑦ ᒥᐊᓕᒐᐃᑦ ᓄᓇᖏᓐᓂᒃ. ᐃᓛᒃ, ᑲᑎᙵ ᐊᑕᐅᓯᐅᒐᑦᑕ 

ᑲᓇᑕᒥᐅᑕᐅᑎᒍᑦ ᐅᕙᒍᓪᓗ ᑲᓇᑕᒥ ᓄᓇᖃᖅᑎᓪᓗᑕ ᑐᒃᓯᑦᑎᐊᖅᐸᒋᑦ ᓇᑭᙶᕐᒪᖔᑦ. 

 

ᐊᒻᒪᓗ ᖃᓄᖅᑑᕈᑎᒋᔭᕗᑦ ᑲᓇᑕᒥᐅᓕᒫᑦ ᖃᓄᐃᓕᐅᕈᓐᓇᕐᒪᖔᑦ ᐃᒃᓯᖕᓇᑯᒋᔭᐅᖃᑦᑕᖅᓯᒪᖓᑦᑕ. ᐊᒻᒪᓗ 

ᕚᓯᖕᑕᓐ−ᓕᐊᕐᓂᖅ ᑕᒪᓐᓇ ᓂᓪᓕᐅᑎᒋᓚᐅᕋᒃᑯ ᐃᑉᐸᒃᓴᖅ ᑲᓇᑕᒥ ᓯᕗᓕᖅᑎᕐᔪᐊᖓ ᐊᒻᒪᓗ ᒥᓂᔅᑕ ᕕᓕᐅᕐ 

ᑲᑎᒪᖃᑎᒋᓯᒪᔭᕗᑦ. ᐅᐸᒃᓯᒪᖃᑕᐅᓚᐅᖅᖢᑎᒡᓗ ᐅᑭᐅᖅᑕᖅᑐᖅ ᐅᖃᐅᓯᕆᔭᐅᑎᓪᓗᒍ ᐊᒻᒪᓗ ᐱᕐᔪᐊᖑᓂᖓ 

ᑮᓇᐅᔭᓕᖅᑕᐅᓂᖅ ᑕᒪᓐᓇ.  

 

ᐊᐱᖅᑯᑏᑦ ᐅᑎᕐᕕᒋᓗᒍ, ᐃᑲᔪᖅᓱᕐᒪᖔᑦᑕ ᐃᑲᔪᖅᓱᙱᒻᒪᖔᑦᑕᓘᓐᓃᑦ ᐅᓇᑕᖅᑐᒃᓴᐃᑦ ᑕᒪᐅᙵᖅᑕᐅᒃᐸᑕ 

ᑭᓯᐊᓂ  

ᐅᖃᐅᓯᕆᔭᕆᐊᖃᖅᑕᕗᑦ ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑦ ᓄᓇᕗᒻᒥᐅᓄᑦ ᓴᖅᑭᑕᐅᓚᐅᕐᒪᓪᓗ 

ᓂᓪᓕᐅᑎᒋᔭᐅᓚᐅᕐᒪᑦ ᒪᑐᐃᖓᔪᒍᑦ. ᖃᓄᖅᑑᕈᑎᒋᒃᑲᓐᓂᕐᓂᐊᖅᑕᕗᑦ ᖃᓄᐃᓕᖓᓂᐊᕐᒪᖔᖅ ᓯᕗᓂᒃᓴᑦᑎᓐᓂ. 

ᐅᕙᓃᖃᑎᒋᔭᕗᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ ᑕᐃᒃᑯᐊ ᐅᖃᓪᓚᖃᑎᒋᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓯᕗᓕᖅᑎ ᑖᔅᓱᒥᖓ ᑭᐅᖕᒪᑦ. ᒥᔅᑕ 

ᐸᐅᓗᓯ ᐊᕿᐊᕈᖅ ᐅᖃᖅᑲᐅᖕᒪᑦ ᑲᓇᑕᒥ ᓯᕗᓕᖅᑏᑦ ᑲᑎᒪᖃᑎᒋᒪᐅᕐᒪᒋᑦ ᕚᓯᖕᑕᓐ−ᓕᐊᖃᑎᒋᓪᓗᓂᒋᓪᓗ. 

ᓯᕗᓕᖅᑎ ᐊᐱᕆᔪᒪᓪᓗᒍ ᑭᓱᓂᒃ ᐅᖃᐅᓯᖃᖃᑦᑕᓚᐅᖅᐱᓯ ᒥᐊᓕᒐᐃᑦ ᓄᓇᖏᓐᓃᑦᑐᑦ ᐊᖓᔪᖅᑲᐅᑎᖏᑦ 

ᑲᑎᒪᖃᑎᒋᓪᓗᒋᑦ? ᖃᓄᕐᓗ ᐃᑉᐱᒍᓱᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᖕᒪᒍ. 

ᕚᓯᖕᑕᓐ−ᓕᐊᓚᐅᖅᑐᒍᑦ ᐅᖃᐅᓯᕆᔭᖅᑐᖅᖢᑎᒃᑯᑦ ᐱᓗᐊᖅᖢᒋᑦ ᑕᐃᒃᑯᐊ ᐅᑭᐅᖅᑕᖅᑐᒥᐅᑕᐃᑦ ᓯᕗᓕᖅᑎᖏᑦ, 

ᐅᕙᖓᓗ, ᓄᓇᑦᓯᐊᕐᒥᓗ, ᔫᑳᓐ−ᓗ ᓯᕗᓕᖅᑎᖏᑦ ᐅᕙᒍᑦ ᑲᑐᔾᔨᖃᑎᒌᖕᓂᕐᒥᒃ ᐅᖃᐅᓯᖃᓚᐅᖅᑐᒍᑦ. ᐊᒻᒪᓗ 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᖃᖅᑲᐅᒐᒪ ᑲᑐᔾᔨᖃᑎᖏᖕᓂᖅ ᑕᒪᓐᓇ ᐊᒃᓱᕉᑎᒋᓂᐊᖅᑕᕗᑦ. ᐱᓗᐊᕐᓗᒍ ᑕᐃᓐᓇ 

ᒍᕋᐃᔅ ᕙᐃ ᐊᖅᑯᓯᐅᕐᓂᖓ ᐱᓗᐊᕐᓗᒍ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᑭᕙᓪᓕᕐᒥᓗ ᑕᐃᒃᑯᐊ ᐃᒥᕐᒥᒃ ᐊᑐᕐᓗᑎᒃ ᐆᒻᒪᖅᑯᓯᐅᕐᓂᒥᒃ ᐅᖃᐅᓯᕆᓚᐅᖅᓯᒪᖕᒥᔭᕋ. ᐊᒻᒪᓗ ᐃᖃᓗᖕᓂ ᐃᒥᕐᒥᒃ 

ᐊᑐᕐᓗᑎᒃ ᐆᒻᒪᖅᑯᓯᐅᕐᓂᖅ ᓂᓪᓕᐅᑎᒋᖃᓯᐅᑎᓚᐅᖅᓯᒪᖕᒥᔭᕋ. ᐆᒻᒪᖅᑯᑎᑐᖅᑐᓪᓚᕆᐅᒐᑦᑕ ᐅᖅᓱᐊᓗᖕᒥᒃ 

ᐊᑐᖅᑐᓂᒃ.  

 

ᑕᐃᒃᑯᐊᓗ ᐅᓇᑕᖅᑐᒃᓴᒃᑯᕕᒃ ᐃᒡᓗᖁᑎᖏᑦ ᐊᕙᓃᑦᑐᑦ ᑕᐃᒃᑯᐊ ᓂᓪᓕᐅᑎᒋᖃᓯᐅᑎᒋᓚᐅᖅᓯᒪᔭᒃᑲ 

ᐃᑲᔪᖅᓲᑎᒃᑲᓐᓂᐅᖁᓐᓇᕐᓂᐊᕐᒪᑕ ᐊᓯᖏᖕᓄᑦ. ᐊᒻᒪᓗ ᕿᑭᖅᑕᕐᔪᐊᕐᒥ ᑕᐃᓐᓇ ᑐᓚᒃᑕᕐᕕᒃ ᒫᓐᓇ 

ᓴᓇᔭᐅᕙᓪᓕᐊᕐᒪᑦ ᐃᑦᑐᐊᖅᑐᕐᕕᖕᒧᒡᓗ ᑕᐃᒪ ᐊᑭᑦᑎᐊᖓᓃᑲᐅᑎᒋᓪᓗᓂ. 

 

ᐱᖁᑎᕐᔪᐊᓕᕆᓂᖅ ᐅᖃᐅᓯᕆᓚᐅᖅᖢᑎᒃᑯᑦ ᐆᒻᒪᖅᑯᑏᑦ ᐱᓗᐊᕐᓗᒋᑦ ᐊᒻᒪᓗ ᓄᓇᒥᐅᑕᐃᑦ 

ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ. ᑕᖅᑲᐅᖓ ᒪᑐᐃᖅᐸᓪᓕᐊᖕᒪᑦ ᓄᓇᕗᑦ ᐊᒃᓱᐊᓗᒃ ᑮᓇᐅᔭᓕᐅᕈᑎᒃᓴᓂᒃ 

ᐱᑕᖃᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᐊᑯᑭᑦᑐᓪᓗ, ᐊᑯᑭᑦᑐᐃᓪᓗ ᐃᓅᖃᑎᒌᑦᑎᐊᕐᒪᑕ 

ᐃᓅᓪᓗᑎᑦ ᐅᖃᐅᓯᕐᒥᑎᒍᓪᓗ ᐊᔾᔨᒌᐸᓗᖦᖢᑎᑦ. ᑕᐃᒃᑯᐊ ᐃᑲᔪᖅᓱᖅᐸᒃᑲ ᐊᑯᑭᑦᑐᐃᑦ ᓂᐅᕐᕈᑎᒃᓴᐅᙱᑦᑐᖅ 

ᐊᑯᑭᑦᑐᐃᑦ ᓄᓇᖓᑦ. ᑕᐃᒃᑯᐊ ᐅᖃᓪᓚᖃᑎᒋᓯᒪᕕᓯᐅᒃ ᐊᑯᑭᑦᑐᐃᑦ ᓄᓇᖏᖕᓂ ᐊᖓᔪᖅᑲᐅᑎᒋᔭᐅᔪᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕚᓯᖕᑕᓐ−ᒥ ᑕᐃᑲᓂ ᑲᑎᒪᑎᓪᓗᑕ 

ᐊᑯᑭᑦᑐᕐᒥᐅᑦ ᑭᒡᒐᖅᑐᐃᔨᖏᑦ ᑕᐃᑲᓃᖃᑕᐅᓚᐅᖅᓯᒪᔪᑦ ᑎᐊᓐᒫᒃ−ᒥᓗ. ᐄ’, ᐅᖃᐅᓯᖃᑎᒌᑦᑐᒍᑦ 

ᐱᖅᑯᓯᖃᑎᒌᑦᑐᒍᑦ ᑕᒪᓐᓇᓗ ᐃᑎᔪᐊᓘᓪᓗᓂ. 

 

2022-ᒥ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᐊᑎᓕᐅᖃᑎᒋᓚᐅᖅᓯᒪᔭᕗᑦ ᑕᒪᓐᓇ ᐃᓛᒃ, ᐊᑎᓕᐅᕈᑎᒋᓯᒪᔭᕗᑦ 

ᓴᙱᑦᑎᒃᑲᓐᓂᖁᓪᓗᒋᑦ. ᐳᓚᕋᖅᑐᓕᕆᓂᖅ ᑕᒪᓐᓇ ᑲᔪᓯᑦᑎᐊᖅᓯᒪᓕᖅᑐᖅ ᐃᖃᓗᐃᑦ ᓅᒻᒧᓪᓗ 

ᖃᖓᑕᓲᖅᑕᖃᖃᑦᑕᒃᑲᓐᓂᓕᕐᒪᑦ.  

 

ᖃᓄᖅᑑᕈᑎᒃᑲᓐᓂᖅᑕᕗᑦ ᖃᓄᒃᑲᓐᓂᖅ ᐱᓕᕆᔪᓐᓇᕐᒪᖔᑕ ᑕᒪᓐᓇ ᐃᖅᑲᓇᐃᔭᖃᑎᒌᖕᓂᖅ ᐱᔾᔪᑎᒋᓪᓗᒍ 

ᐱᙳᐊᕐᓂᒃᑯᑦ ᐊᓯᖏᑦᑎᒍᓪᓗ. ᑕᐃᓐᓇ ᒥᐊᓕᒐᐃᑦ ᐊᖓᔪᖅᑳᖓᑦ ᐊᑯᑭᑦᑐᓄᓪᓕ ᑕᒪᓐᓇ ᐃᓱᒪᖅᓲᑎᒋᔭᐅᔪᖅ 

ᖃᓄᐃᓕᖓᔪᓐᓇᕐᒪᖔᑦ. ᐅᑭᐅᖅᑕᖅᑐᒥᐅᑕᐅᓪᓗᑕ ᐃᑲᔪᖅᓱᐃᖅᐸᕗᑦ ᑕᐃᒃᑯᐊ ᐊᑯᑭᑦᑐᕐᒥᐅᑦ ᖃᓄᑐᐃᓐᓇᖅ 

ᐃᓱᒪᓕᐅᕋᓗᐊᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1072 - 6(2): ᒥᑦᑕᕝᕕᑦᑎᓐᓂ ᐱᖁᑎᔾᔪᐊᖑᔪᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ. ᐊᒻᒪᓗ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖅᓯᐅᕐᒥᑦ 

ᑲᑎᒪᕐᔪᐊᖅᑎᓪᓗᑕ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ ᐱᖁᔨᕗᖔᓕᐊᕕᓃᑦ 

ᐊᔾᔨᖏᓐᓂᑦ ᓴᖅᑭᑦᑎᓚᐅᕐᒪᑦ ᐋᒃᑑᕙᒥ ᑲᑎᒪᑎᓪᓗᒋᑦ ᑭᕙᓪᓕᕐᒥᐅᑦ ᒪᐃᔭᖏᑦ. 

 

ᐅᖃᖅᑏ, ᐃᓚᖓᑦᑕ ᐱᖁᔨᕗᖔᓕᐊᖑᓚᐅᖅᑐᖅ ᐱᔾᔪᑎᖃᓚᐅᖅᑐᖅ ᓇᐅᔮᑦ ᒥᕝᕕᖓ ᑕᒃᖠᒋᐊᖅᑕᐅᖁᓪᓗᒍ. 

ᒥᓂᔅᑕ ᖃᐅᔨᒪᔪᖅ ᓇᐅᔮᑦ ᒥᕝᕕᖓ ᓇᐃᓐᓂᖅᐹᖑᒻᒪᑦ ᑭᕙᓪᓕᕐᒥ ᐊᒻᒪᓗ ᐱᔭᕐᓂᖏᔾᔪᑎᒋᔭᐅᖃᑦᑕᖅᖢᓂ 

ᖃᖓᑕᓲᓄᑦ ᑕᐃᑯᖓ ᑎᑭᑉᐸᒃᑐᓄᑦ. ᒫᓐᓇᕈᓘᓚᐅᖅᑐᖅ ᐅᑭᐊᒃᓵᔅᓯᐅᕐᒥᑦ ᑲᑎᒪᕐᔪᐊᖅᑎᓪᓗᑕ ᑕᒪᓐᓇ 

ᓂᓪᓕᐅᑎᒋᓚᐅᖅᑕᕋ, ᒥᓂᔅᑕᓗ ᐅᖃᓚᐅᖅᖢᓂ ᖃᓄᖅᑑᕈᑎᒋᓂᐊᕐᓂᕋᖅᖢᓂᐅᒃ. 

 

ᐅᓪᓗᒥᖃᐃ ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ ᒥᕝᕕᒃ ᑕᒃᖠᒋᐊᖅᑕᐅᓂᐊᕐᒪᖔᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊᓕᒫᑦ ᑐᒃᓯᕌᕆᔭᐅᓯᒪᔪᑦ 

ᕿᒥᕐᕈᓇᑦᑕᕗᑦ ᓱᓕ ᒫᓐᓇ. ᓇᐅᔮᑦ ᐱᓗᐊᕐᓗᒍ, ᑖᓐᓇ ᐊᐱᖅᑯᑎᒋᔭᐅᓚᐅᖅᑎᓪᓗᒍ ᑭᖑᓪᓕᖅᐹᒥ 

ᐱᓕᕆᐊᖑᓚᐅᖅᓯᒪᔪᖅ ᑕᒃᖠᒋᐊᖅᑕᐅᔪᒪᓂᖓᓗ ᑕᐃᓐᓇ ᒥᕝᕕᒃ. 

 

ᑕᒪᓐᓇ ᐱᓕᕆᐊᕆᔭᐅᕌᓂᒃᓯᒪᓕᖅᑐᖅ ᕿᒥᕐᕈᓇᑦᑕᐅᓂᖓ. ᑕᐃᒪ ᑮᓇᐅᔭᖅᑐᕈᑎᖏᑦ ᑕᒪᔾᔭᐅᓕᕋᔭᖅᐳᑦ, 

ᑕᒃᖠᒋᐊᖅᓯᓂᖅ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ ᐱᓇᓱᒃᓯᒪᔭᕗᑦ ᒥᕝᕕᓐᓄᑦ ᑐᕌᖓᔪᑦ ᑕᒪᒃᑯᐊ 

ᐱᐅᓯᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐅᔮᕐᒥᐅᑦ ᑖᒃᑯᐊ ᖁᕕᐊᓱᑦᑐᑦ ᐅᑕᖅᑭᕕᓕᐅᓚᐅᕐᒪᑕ, ᓴᓇᔭᐅᓕᕐᒪᑦ 

ᑕᐃᓐᓇ ᒥᑦᑕᕐᕕᒻᒥ ᐅᑕᖅᑭᕕᒃ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᖓᒃᑯᑦ ᑖᓐᓇ ᐊᑐᓕᖅᑕᐅᓂᐊᕐᒪᖔᑦ, 

ᖃᖓᓗ ᐃᖅᑲᓇᐃᖅᑕᐅᓂᐊᕐᒪᖔᑦ. ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒃ ᑖᓐᓇ ᖃᓄᐃᑦᑐᓂᑦ ᐸᕐᓇᐅᑎᖃᕐᒪᖔᑕ 

ᐅᑕᖅᑭᕕᑐᖃᖅ ᒥᑦᑕᕕᒻᒥ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔾᔪᑎᕆᓕᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊᑦ ᐅᓪᓗᖏᑦ 

ᐊᓯᔾᔨᖅᑕᑲᑕᖃᑦᑕᕐᒪᑕ ᖃᐅᔨᒪᓂᐊᖅᐳᒍᑦ ᑭᓱᐃᑦ ᓴᓇᔭᐅᔪᐃᑦ ᐊᓯᔾᔨᑳᓪᓚᒐᐃᒻᒪᑕ ᐅᓪᓗᖏᑦ.  

 

ᐅᓪᓗᒥ ᖃᓄᐃᑦᑐᖃᖏᑦᑎᐊᕈᓂ ᒫᓐᓇᒧᑦ ᓴᓇᔭᐅᔾᔪᑎᖓ ᑖᓐᓇ ᓂᕆᐅᒋᔭᕗᑦ ᐄᑉᐳᓗ 2025ᒥ 

ᒪᑐᐃᕐᕕᑦᓴᐅᑎᖃᕐᓗᓂ. ᑖᒃᑯᐊ ᐃᓗᓕᒫᑯᓗᖏᑦ ᐱᔭᕇᖅᑕᐅᖁᔪᒥᓇᖅᑑᒐᓗᐊᑦ ᑕᕝᕗᖓ. ᐊᒻᒪᓗ 

ᖁᕕᐊᒋᑦᑎᐊᖅᖢᒍ ᑕᐃᓐᓇ ᓴᓇᔭᐅᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.      

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑏᑦ ᑭᖑᓪᓕᖅᐹᒥᓗ ᐊᐱᖅᑯᑎᒋᔭᐃᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒥᓂᔅᑕ ᑐᙵᓱᖁᓛᖅᐸᕋ 

ᓇᐅᔮᓅᙵᐅᖁᓪᓗᒍ ᐅᒃᑯᐃᖅᓯᕙᖅᑐᕐᓗᓂ. ᖁᕕᐊᓇᕐᒪᑦ ᑖᓐᓇ, ᑕᑯᔪᒥᓇᖅᖢᓂᓗ ᐊᖏᔾᔫᒥᓪᓗᓂ 

ᓂᕈᑭᑦᑑᖏᖦᖢᓂ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᒻᒪᑦ, ᑖᓐᓇ ᓴᖅᑭᑦᑎᓚᐅᕐᒪᑦ ᓄᓇᕗᒻᒥ ᒥᑦᑕᕐᕕᓐᓄᑦ ᐊᕐᕌᒍᓄᑦ ᐊᕙᑎᓄᑦ 

ᐊᑭᑐᔪᖅᑐᕈᑎᔅᓴᓄᑦ ᑭᖒᒪᔭᖏᓐᓂᑦ, ᖃᐅᔨᓴᐃᓚᐅᖅᑎᓪᓗᒋᑦ ᓄᑖᕈᕆᐊᖅᑐᑦ. ᒫᑦᓯ 2023ᖑᑎᓪᓗᒍ, 

ᓇᓗᓇᐃᖅᓯᓚᐅᕐᒥᔪᖅ ᓴᓪᓕᕐᒥ ᒥᑦᑕᕐᕕᒻᒥᑦ ᑖᒃᑯᓂᖓ ᐃᓱᒫᓗᓐᓇᖅᑐᓂᑦ ᐅᓄᑲᒡᓚᑦᑐᓂᑦ, ᕿᒪᑦᑕᐅᓂᑯᕕᓃᑦ 

ᐃᒡᓗᖁᑎᒋᔭᐅᔪᑦ ᐱᓪᓗᒋᑦ ᐱᖁᑎᒋᔭᐅᔪᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ, ᖃᓄᖅ ᑖᒃᑯᐊ ᐱᔾᔪᑎᐅᔪᑦ ᖃᓄᖅ 

ᑭᐅᔭᐅᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒡᓕᐊ ᐊᐱᖅᑯᑎᒋᔭᖓ.  

 

ᒥᑦᑕᕝᕕᒻᒥ ᐅᑕᖅᑭᕕᖕᓂ ᑕᐃᒃᑯᐊ, ᐸᕐᓇᑦᑐᒍᑦ ᐲᕈᒪᔭᕗᑦ ᑕᐃᑲᖓᑦ ᐃᓂᖓᓂ ᐲᕐᓗᑎᒍ, ᑖᓐᓇ ᐱᓕᕆᔭᑦᑕ 

ᐃᓚᒋᒻᒪᒍ. ᑖᓐᓇ ᒪᑐᐃᖅᑕᐅᑐᐊᖅᐸᑦ ᐅᑕᖅᑭᕕᒃ, ᑕᐃᒃᑯᐊ ᐱᑐᖃᐃᑦ ᕿᒻᒪᑯᐃᑦ ᐃᒡᓗᑐᖃᐃᑦ 

ᓱᕋᖅᑎᔭᐅᔭᕆᐊᓖᑦ. ᑖᒃᑯᐊ ᐱᓕᕆᔭᐅᒻᒪᑕ ᓱᕈᓐᓇᖅᑐᖃᕐᓂᖏᑦ ᐃᒡᓗᐃᑦ ᐱᔾᔪᑎᒋᓪᓗᒋᑦ 

ᐸᕐᓇᐅᑎᓕᐅᖅᑕᐅᓂᐊᕐᒪᑕ ᑖᒃᑯᐊ ᐃᓗᓕᕆᔭᖏᑦ ᑖᒃᑯᐊ ᓴᓗᒻᒪᖅᓴᑕᐅᓂᐊᕐᒥᒻᒪᑕ.  

 

ᖁᕕᐊᓱᑦᑐᖓ ᐅᖃᕆᐊᑦᓴᖅ ᒐᕙᒪᑐᖃᒃᑯᑦ ᐱᓕᕆᐊᖃᕐᓂᐊᓕᕐᒪᑕ ᓄᓇᓕᓐᓂ ᐊᖏᔪᒥᒃ ᓴᓗᒻᒪᖅᓴᐃᓗᑎᒃ 

ᑕᒪᒃᑯᓂᖓ. ᑲᔪᓯᓂᐊᖅᑰᖅᑐᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.      

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᖓ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1073 - 6(2): ᐃᓄᐃᑦ ᓱᕈᓯᖏᑦ ᓯᕗᓪᓕᐅᑎᑕᐅᓂᖏᓄᑦ ᐱᒋᐊᖅᑎᓯᒪᔭᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ ᓯᕗᓕᖅᑎᒧᑦ. 

ᐅᖃᖅᑏ, ᑲᑎᒪᔪᑦ ᐅᖃᐅᓯᑦᓴᖏᑎᒍᑦ ᐆᑦᑑᑎᖃᖅᑲᐅᒐᒪ ᒪᕐᕉᓐᓂᒃ. ᐊᒃᓱᐊᓗᒃ ᐱᒻᒪᕆᐅᔫᓐᓂᒃ ᐱᓕᕆᐊᒃᓵᓐᓂᒃ 

ᒫᓐᓇᐅᔪᖅ ᑮᓇᐅᔭᖃᖅᑎᑕᐅᔪᖅ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓂᖏᓐᓄᑦ ᐱᓕᕆᐊᒥ. 

 

ᓯᕗᓕᖅᑎ, ᐅᖃᐅᑎᔪᓐᓇᖅᐹᑎᒍᑦ ᒪᓕᒐᓕᐅᕐᕕᒻᒥ ᖃᓄᖅ ᐅᖃᖃᑎᖃᖅᓯᒪᓕᕐᒪᖔᑕ ᒥᓂᔅᑕᐅᖃᑎᒋᔭᖏᓐᓂᑦ 

ᐱᔾᔪᑎᒋᓪᓗᒍ ᑖᒃᑯᐊ ᐊᑦᑐᐃᓂᖃᓪᓚᕆᓐᓂᐊᕐᒪᑦ ᓄᓇᕗᒻᒥ ᓄᓇᕗᒻᒥᐅᑕᓄᑦ ᑖᒃᑯᐊ ᐲᖅᑕᐅᑉᐸᑕ ᓱᕈᓯᕐᓄᑦ 

ᐃᑲᔪᕈᑎᐅᖃᑦᑕᖅᑐᒃ ᑮᓇᐅᔭᖃᖅᑎᐅᔪᓐᓃᖅᐸᑕ ᒐᕙᒪᑐᖃᒃᑯᓐᓂᑦ ᑭᖑᕐᖓᕈᑦ ᒫᑦᓯ 31, 2025. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖓ ᐱᔾᔪᑎᒋᓪᓗᒍ. ᑐᓴᖃᑦᑕᖅᓯᒪᒐᒪ ᓄᓇᕗᒻᒥᐅᓄᑦ ᐅᓄᖅᑐᓂᑦ ᓇᓛᒎᖅᑐᒃᑯᑦ ᐊᑦᑐᐃᓂᖃᕐᒪᑦ ᑖᓐᓇ, 

ᐊᒃᓱᐊᓗᒃ ᐱᐅᔪᒃᑯᑦ ᐃᑲᔪᕐᓂᖃᕐᒪᑦ ᓱᕈᓯᕐᓄᑦ ᐃᑲᔪᕈᑎᐅᖃᑦᑕᖅᑐᖅ. ᑕᑯᔭᖅᑐᓚᐅᕐᒥᒐᒪ ᓄᓇᓕᓐᓂ 

ᐃᓕᓐᓂᐊᕐᕕᓐᓂ ᐳᓛᕆᐊᖅᑎᓪᓗᖓ, ᑕᐃᒃᑯᐊ ᐅᓪᓛᕈᕐᒥᓴᖃᑦᑕᖅᑎᑕᐅᖃᑦᑕᕐᒥᖕᒪᑕ ᑑᒃᑯᑎᒎᓇ. ᐊᒃᓱᐊᓗᓪᓗ 

ᐊᒃᑐᐃᓂᖃᓚᐅᖅᑐᖅ ᑕᑯᓚᐅᖅᑕᕋ ᓇᖕᒥᓂᖅ. ᑖᒃᑯᐊ ᓱᕈᓰᓪᓗ ᐃᓕᓐᓂᐊᕈᒪᓂᖅᓴᐅᓕᓚᐅᖅᑐᑦ, ᑖᒃᑯᐊ 

ᐅᖃᐅᓯᕆᔪᒪᓵᕋᒃᑯ.  

 

ᐊᒻᒪᓗᑦᑕᐅᖅ ᐅᖃᖃᑎᖃᖅᓯᒪᓕᖅᑐᖓ ᑖᒃᑯᓂᖓ ᒐᕙᒪᑦᑕ ᐃᓗᐊᓂ, ᐱᓗᐊᖑᐊᖅᑐᒥᑦ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᐱᓕᕆᕕᖏᓐᓄᑦ ᐃᑲᔪᖅᑐᐃᓪᓗᑎᒃ ᑎᑎᖅᑲᓂᑦ 

ᑎᑎᕋᖅᓯᒪᓕᖅᑐᑦ. ᐊᒻᒪ ᐅᖃᖃᑎᖃᖅᓯᒪᓕᖅᑐᖓ ᐱᖁᔭᓕᐅᕐᕕᔾᔪᐊᖓᓂ ᑲᓇᑕᐅᑉ ᒪᓕᒐᓕᐅᖅᑎᐅᖃᑕᐅᔪᒥᑦ 

ᑕᐃᑲᓂ. 

ᑖᒃᑯᐊ ᖃᓄᕐᓗ ᓇᓛᒎᖅᑐᒃᑯᑦ ᐊᒃᑐᐊᓂᖃᓪᓚᕆᔅᓯᒪᒻᒪᖔᑦ ᐃᓄᖕᓂᑦ. ᖁᔭᓐᓇᒦᒃ, ᐅᖃᖅᑏ.      

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐸᒥᒃ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᓚᐅᕋᒪ ᒪᕐᕉᓐᓂᒃ ᐱᒻᒪᕆᐅᔫᓐᓂᒃ 

ᐱᔨᔅᓯᖅᑕᕈᑕᐅᔫᓂᑦ ᑲᖏᖅᖠᓂᕐᒥ ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓇᖓᑦ ᐃᓄᐃᑦ ᐃᓄᖕᓄᑦ ᓱᕈᓯᓕᕆᔾᔪᑎᓄᑦ 

ᐃᑲᔪᕈᑎᐅᖃᑦᑕᖅᑐᓂᑦ. ᑖᒃᑯᐊ ᐃᑲᔪᕐᓂᖃᓪᓚᕆᔅᓯᒪᒻᒪᑕ ᓱᕈᓯᓐᓄᑦ ᐃᓚᒋᔭᖏᓐᓄᓪᓗ ᓄᓇᓕᖏᓐᓂ. 

 

ᐃᓕᓴᖅᓯᒐᓗᐊᖅᑐᖓ ᑖᓐᓇ ᐱᓕᕆᔾᔪᑎ ᓄᓇᕘ ᒐᕙᒪᒃᑯᖏᑕ ᐱᓕᕆᕕᖏᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐃᓄᓕᕆᔨᒃᑯᓪᓗ ᑕᐃᒪᓐᓇᐃᑦᑐᓂᑦ ᑳᓗᐊᖁᓇᒋᑦ, ᐊᔪᖅᓴᓗᐊᖁᓇᒋᓪᓗ ᐃᑲᔪᖃᑦᑕᕐᒪᑕ. ᓇᓗᓇᖏᑦᑐᖅ ᓱᓕ, 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᕈᓐᓃᖅᑐᖅ ᐃᑲᔪᖅᑐᖅᑕᐅᙱᓗᐊᕐᒪᑕ. ᐃᑲᔪᖅᑐᖅᑕᐅᑲᓐᓂᕐᓗᑎᒃ ᐃᓄᖕᓂᑦ ᓱᕈᓯᓕᕆᔾᔪᑎᓄᑦ 

ᒐᕙᒪᑐᖃᒃᑯᓐᓂ.  

 

ᓯᕗᓕᖅᑎ ᑐᓴᖅᑎᑦᑎᔪᓐᓇᖅᐹ, ᖃᓄᐃᑦᑐᑎᒍᑦ ᐅᖃᖃᑎᖃᖅᐸᓪᓕᐊᓯᒪᒻᒪᖔᑦ ᓄᓇᕗᑦ ᑐᙵᕕᒃᑯᑦ 

ᑎᒥᖁᑎᖓᓐᓂᑦ ᑖᒃᑯᐊ ᐃᓚᒋᐊᖅᑕᐅᖁᓪᓗᒋᑦ ᑮᓇᐅᔭᐃᑦ, ᐊᑐᐃᓐᓇᕈᖅᑕᐅᓗᑎᓪᓗ ᑕᒪᒃᑯᐊ ᒐᕙᒪᑐᖃᒃᑯᓐᓂᑦ 

ᐊᑐᖅᑕᐅᔪᓐᓃᖅᐸᑦ ᐃᓄᐃᑦ ᓱᕈᓯᕐᓄᑦ ᐃᑲᔪᕈᑎᓄᑦ ᑲᔪᓯᖏᑉᐸᑦ ᒫᑦᓯ 31, 2025ᒥ. ᐃᑲᔪᕈᓐᓇᕐᒪᖔᑕ 

ᐅᖃᖃᑎᒋᓯᒪᒻᒪᖔᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᐊᖓᔪᖅᑲᐅᑎᓄᑦ, ᐊᖓᔪᖅᑳᖓ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖅᑖᓵᖓᓂᑦ ᐅᖃᖃᑎᖃᓚᐅᖅᑐᖓ ᑖᒃᑯᐊ 

ᐊᔭᐅᖅᑐᐃᖃᑦᑕᖅᓯᒪᒻᒪᑕ ᑖᔅᓱᒪᖓ ᐃᑲᔪᖅᑕᐅᖁᓪᓗᒍ, ᑲᔪᓯᑎᑕᐅᖁᓪᓗᒍ ᒫᑦᓯ 31, ᐅᖓᑖᒍᑦ 2025ᒥ. ᑖᒃᑯᐊ 

ᓂᕆᐅᒋᔭᕗᑦ ᓄᖅᑲᖅᑎᑕᐅᓂᐊᕐᓂᖓᓂᑦ. 

 

ᐊᒻᒪᓗᑦᑕᐅᖅ ᖃᐅᔨᒪᔪᒍᑦ ᒐᕙᒪᒃᑰᓪᓗᑕ ᐱᓕᕆᖃᑕᐅᔪᒍᑦ ᐊᔾᔨᒌᖏᑦᑐᓄᑦ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᓐᓄᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᔨᖏᓐᓄᑦ ᐊᒻᒪ ᑐᙵᕕᒃᑯᓐᓂ, ᐊᒻᒪ ᐅᕙᒍᑦ, ᐅᖃᖅᑲᐅᒐᒪᐃᓛᒃ. ᑖᒃᑯᑎᒎᓇᖅ 

ᐊᔭᐅᖅᑐᐃᖃᑦᑕᖅᓯᒪᔪᒍᑦ, ᐱᓗᐊᖑᐊᖅᑐᒥ ᑲᑎᒪᔨᐅᑉ ᐊᐱᖅᑯᑎᒋᔭᖓᓄᑦ. ᐅᖃᓚᐅᕋᒪᐃᓛᒃ, ᐊᖓᔪᖅᑲᐅᑎᓂᑦ 

ᑲᑎᒪᖃᑎᖃᖅᓯᒪᓕᕋᒪ ᑖᒃᑯᐊ ᑲᔪᓯᑎᑦᑐᒪᓂᐊᖅᑕᒃᑲ ᐅᖃᖃᑎᒋᓗᒍ ᐊᖓᔪᖅᑳᖅ ᑑᕐᖔᓗᒃ ᐱᓕᕆᖃᑎᒋᓗᒍ 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. 

 

ᖃᐅᔨᒪᔪᒍᑦ ᒫᓐᓇ ᐱᓕᕆᔪᓐᓇᕐᓂᓕᒫᑦᑎᐊᖅᑎᓐᓂ ᐱᓕᕆᔪᒍᑦ, ᓯᕗᒧᐊᑦᑎᐊᖁᓪᓗᒋᑦ ᑖᒃᑯᐊ ᓱᕈᓰᑦ ᐱᓗᐊᖅᑐᒥ 

ᐅᓪᓛᕈᕐᒥᓴᖃᑦᑕᖁᓪᓗᒋᑦ ᐊᒻᒪ ᐊᓯᖏᑦᑕᐅᖅ ᑕᐃᒃᑯᐊ ᐅᖃᐅᓯᕆᓚᐅᖅᑕᕗᑦ ᑖᒃᑯᑎᒎᓇᖅ. ᐃᑲᔪᕐᓂᖃᓪᓚᕆᒻᒪᑦ 

ᑕᒪᓐᓇ ᓱᕈᓯᕐᓄᑦ ᐃᑲᔪᖃᑦᑕᕐᓂᖅ, ᑖᒃᑯᐊᓗ ᐱᐅᓯᒋᐊᖁᓪᓗᒋᓪᓗ, ᐱᐅᓯᕙᓪᓕᐊᖏᓐᓇᖁᓪᓗᒋᓂᓛᒃ 

ᐃᓕᓐᓂᐊᕐᓂᓕᕆᓂᖅ ᓂᕿᑦᑎᐊᕙᖕᓂᒃ ᓂᕆᖃᑦᑕᕐᓗᑎᒃ. ᒥᓂᔅᑕ ᒍᕌᔅ, ᐊᔭᐅᖅᑐᐃᓪᓗᓂ ᓴᙱᔪᒃᑯᑦ 

ᐊᔭᐅᖅᑐᐃᖃᑦᑕᖅᓯᒪᔪᖅ, ᖃᓄᖅ ᐱᓕᕆᒃᑲᓐᓂᕈᓐᓇᕐᒪᖔᑕ ᑖᒃᑯᓂᖓ ᓯᕗᓪᓕᐅᑎᔭᐅᓯᒪᔪᒥᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎᓐᓄᑦ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᑦᑎᐊᖅᑐᖓ ᒐᕙᒪᕗᑦ ᐱᓕᕆᔪᓐᓇᖅᑕᒥᓐᓂᑦ 

ᐱᓕᕆᓇᓱᒻᒪᑕ ᑭᒡᓕᖃᐅᕋᓗᐊᖅᑎᓪᓗᒋᑦ ᑮᓇᐅᔭᖅᑐᕈᑎᔅᓴᖏᑦ. 

 

ᐃᖅᑲᓇᐃᔭᖅᑎᑭᔅᓱᕋᓗᐊᖅᑎᓪᓗᑕᓗ. ᐊᒻᒪᓗᑦᑕᐅᖅ ᑕᐃᒃᑯᐊᓕ ᐃᖅᑲᒋᔭᐅᓪᓗᑎᒃ ᑭᖑᓂᑦᑎᓐᓂ ᕿᒻᒪᑯᕗᑦ. 

ᑕᒪᒃᑯᐊ ᐅᓄᖅᑐᓂᑦ ᐊᔅᓱᕉᓴᕐᓇᖅᑐᖃᕋᓗᐊᖅᑎᓪᓗᒍ ᓄᓇᕗᒻᒥ ᓯᕗᓂᒃᓴᕗᑦ ᐊᒃᓱᐊᓗᒃ ᐱᑕᖃᕐᒪᑦ ᐱᐅᔪᓂᑦ, 

ᑖᒃᑯᐊ ᓯᕗᓂᒃᓴᕗᑦ ᒪᒃᑯᑐᑦ ᓱᕈᓰᓪᓗ ᐱᕈᖅᑎᐊᕆᐊᖃᕐᒪᑕ, ᓴᙱᔫᓗᑎᒃ. ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕆᐊᓖᑦ 

ᓯᓚᑎᖃᑎᑦᑎᓐᓂᑦ ᑎᒥᖁᑎᒋᐅᔪᓂᑦ, ᐃᑲᔪᖅᑕᐅᖏᓐᓇᖁᓪᓗᒍ ᑕᒪᓐᓇ ᐱᔨᔅᓯᕈᑕᐅᔪᖅ, ᐊᑐᐃᓐᓇᐅᓗᓂ ᓄᓇᕗᒥ 

ᓱᕈᓯᕐᓄᑦ ᒪᒃᑯᑦᑐᖏᓐᓄᓪᓗ.  

 

ᓯᕗᓕᖅᑎ, ᐊᖏᕈᓐᓇᖅᐹ ᑭᐅᔪᓐᓇᕐᓂᐊᕐᒪᖔᑕ ᑮᓇᐅᔭᕐᓂᑦ ᐱᒃᑲᓐᓂᖁᓪᓗᒋᑦ ᑖᒃᑯᐊ ᐱᑕᖃᕈᓐᓃᖅᑐᑦ 

ᑭᖑᕝᕕᖅᑕᐅᓂᐊᕐᒪᑕ ᐊᑐᖅᑕᐅᔪᓐᓃᖅᐸᑦ ᐃᓄᐃᓐᓄᑦ ᓱᕈᓯᕐᓄᑦ ᐃᑲᔪᕈᑏᑦ ᑮᓇᐅᔭᖁᑎᖓ ᒪᓕᒐᓕᖑᕐᕕᒻᒥ 

ᑭᖑᓪᓕᕐᒥ ᐅᓂᒃᑳᕈᓐᓇᓛᕐᒪᖔᑦ, ᑲᑎᒪᕐᔪᐊᓕᕈᑦᑕ ᑭᖑᓪᓕᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔭᐅᖅᑐᖅᑎᐊᕐᒪᑦ ᖁᔭᓐᓇᒦᖅᑐᖓ ᒐᕙᒪᑐᖃᒃᑯᑦ 

ᑕᒪᑐᒥᖓ ᑲᔪᓯᓗᑎᒃ ᐱᓕᕆᖁᓪᓗᒋᒃ ᑕᒪᒃᑯᐊ ᓂᕈᐊᖅᑎᒋᓯᒪᔭᕗᑦ ᐅᓄᖅᑐᐊᓗᐃᑦ ᐃᑲᔪᖅᑕᐅᓯᒪᒻᒪᑕ ᑕᕝᕘᓇ 

ᑮᓇᐅᔭᑎᒍᑦ. ᐊᒻᒪᓗᑦᑕᐅᖅ, ᐅᖃᖅᑏ, ᖃᐅᔨᒪᔪᖓ ᓄᓇᕗᑦ ᑐᙵᕕᒃᑯᑦ 24−ᖑᓕᖅᐸᑦ ᑲᑎᒪᖃᑎᒋᓛᖅᑕᕗᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᑦ ᒪᓕᓪᓗᒍ. 

 

ᐊᖏᕈᓐᓇᖅᑐᖓ ᑖᔅᓱᒧᖓ ᐊᔭᐅᖅᑐᐃᖏᓐᓇᕈᒪᓗᖓ ᐱᓕᕆᖃᑎᒌᓪᓗᑕ, ᑲᑐᔾᔨᓗᑕ, ᑕᐱᕇᓪᓗᑕ ᐃᑲᔪᕐᓂᖓᓂᑦ 

ᐅᖃᐅᓯᖃᕈᒪᓪᓗᑕ ᑕᒪᑐᒪ ᐱᓕᕆᔾᔪᑎᐅᔫᑉ.  ᐊᒻᒪ ᐃᓚᒋᐊᒃᑲᓂᕐᓗᒍ, ᒫᓐᓇᕋᑖᖑᓚᐅᖅᑐᖅ ᒥᓂᔅᑕ 

ᐃᓄᓕᕆᔨᑐᖃᒃᑯᓐᓄᑦ ᓄᓇᕗᒨᓚᐅᕐᒪᑦ, ᑕᐃᔅᓱᒪᓂ ᑲᑎᒪᑎᓪᓗᒍ ᑕᐃᑲᓂ ᐅᖃᐅᓯᕆᔪᓐᓇᖅᓯᓚᐅᕋᒃᑯ ᑕᒪᓐᓇ 

ᐃᓗᐊᓂ ᑲᒪᒋᖏᑕᖓᓂ. 

 

ᑭᓯᐊᓂ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ ᐃᓄᓕᕆᔨᑐᖃᒃᑯᓐᓄᑦ ᐅᖃᐅᓯᕆᓚᐅᖅᑕᕋ ᐱᒻᒪᕆᐅᓂᖓᓂᑦ. 

ᑕᐃᒃᑯᐊ ᐊᔭᐅᖅᑐᖁᓪᓗᒍ ᒪᓕᒐᓕᐅᖅᑎᐅᖃᑎᒋᔭᖏᓐᓂ ᒥᓂᔅᑕᐅᖃᑎᖏᓐᓄᑦ ᑕᐅᕙᓂ. ᑖᓐᓇ ᐊᔅᓱᐊᓗᒃ 

ᐃᑲᔪᕐᓂᖃᓪᓚᕆᔅᓯᒪᒻᒪᑦ, ᐊᑦᑐᐃᓂᖃᑦᑎᐊᖅᓯᒪᓪᓗᓂᓗ. ᐊᔭᐅᖅᑐᐃᓐᓇᑦᑎᐊᕐᓂᐊᖅᐳᒍᑦ ᐊᔅᓱᕈᕐᓗᑕ, 

ᑕᐃᒪᓐᓇᐃᑦᑐᓂᑦ ᒐᕙᒪᑐᖃᒃᑯᓐᓂᑦ ᐃᑲᔪᕈᑎᐅᖃᑦᑕᖅᑐᓂᑦ ᑲᔪᓯᖁᓪᓗᑕ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓕᑦ ᑲᑎᒪᔨᐅᖃᑕᐅᔪᑦ ᑖᒃᑯᐊ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕉᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᐃᒍᒋᐊᕈᒪᓪᓗᒍ 

ᑐᒃᓯᕋᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᐅᖓᕙᕆᐊᖁᓪᓗᒍ 

ᐊᐱᖅᓱᕐᓇᖅ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ. ᐊᐱᖅᓱᕐᓇᖅ ᑖᓐᓇ ᐃᑲᕐᕋᐅᑉ ᐊᕝᕙᖓᓄᑦ ᐃᓚᒋᐊᖅᑕᐅᕗᖅ. 

ᐊᐱᖅᓱᑲᑕᒍᓐᓇᓂᐊᖅᑐᒍᑦ. ᑲᔪᓯᓚᐅᖏᓂᑦᑎᓐᓂᑦ 15 ᒥᓂᑦᓯᒥᑦ ᕿᑲᕐᓂᐊᖅᐳᒍᑦ. ᐃᖅᓱᖅᑏ, ᐃᖅᓱᒐᐃᑦ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:46ᒥ ᐅᑎᖅᖢᑎᒃ 11:05ᒥ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐅᐃᒍᔭᐅᒍᒪᕋᑖᕐᖓᑦ ᐃᑲᕐᕋᐅ ᐊᕝᕙᖓᓄᑦ ᐃᓚᔭᐅᑲᓂᖅᑐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1074 - 6(2): ᑰᒐᕐᔪᒻᒥ ᐆᒻᒪᖅᑯᑎᓕᕆᕝᕕᐊᑕ ᐃᒡᓗᔾᔪᐊᖓ (ᖂᖅᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᐅᔪᒧᑦ ᑲᒪᔨᐅᔪᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᐱᕆᓪᓚᕆᓚᐅᙱᓂᕐᓂᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ 

ᐅᖃᖅᑲᓐᓂᕈᒪᒐᒃᑭᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒋᐊᕆᓯᒪᒻᒪᑕ ᒪᓕᓐᓂᐊᖅᑕᖏᓐᓂᑦ ᐊᒻᒪᑦᑕᐅᖅ 

ᐱᓕᕆᐊᕆᖃᑦᑕᕐᓂᐊᖅᑕᖏᓐᓂᑦ ᓴᖅᑭᔮᖅᑎᐊᕈᓐᓇᓂᖅᓴᐅᓂᐊᕐᖓᑕ ᐊᖏᖅᓯᒪᓂᕆᔭᖏᑦ ᓄᓇᕗᒻᒥ ᓄᓇᓕᓐᓄᑦ. 

 

ᑖᓐᓇ ᐱᒋᐊᖅᑎᑕᐅᓚᐅᖅᓯᒪᒻᒪ ᐅᓪᓗᒥᒻᒧᑦ ᓄᑖᕈᕆᐊᖅᓯᒍᒪᓪᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᖏᓐᓂᑦ ᒪᓕᑦᑎᐊᕈᒪᓪᓗᑎᑦ ᐊᓯᖏᑕ ᐊᐅᓚᑦᑎᐊᕐᓂᕆᕙᑦᑕᖏᓐᓂᑦ, ᓄᓇᓖᓪᓗ ᐱᒋᐊᓕᖏᓐᓂᒃ 

ᐱᑎᑦᑎᒐᓱᐊᖅᑐᑎᑦ, ᐊᑐᖅᑎᑦᑎᒐᓱᐊᖅᑐᑎᓪᓗ ᐃᓄᐃᑦ ᖃᐅᒪᔨᔭᖏᓐᓂᑦ. ᑰᒑᕐᕈᒃ ᑖᓐᓇ 

ᐆᒻᒪᖅᑯᑎᓕᐅᕐᕕᒋᒐᔭᖅᑕ ᐅᖃᐅᓯᕆᒃᑲᓐᓂᕈᒪᒐᒃᑯ, ᒥᓂᔅᑕ ᖃᐅᒪᔨᒪᒻᒪᑦ ᐆᒻᒪᖅᑯᑎᓕᕆᐅᕆᔨᕗᑦ, 

ᖃᐅᒪᓕᐅᕈᑎᕗᑦ 50-ᐅᓗᐊᖅᑐᓂᑦ ᐅᑭᐅᖃᓕᕐᖓᑦ. ᐃᓐᓇᑐᖃᐅᙱᑦᑑᒐᓗᐊᖅ, ᑭᓯᐊᓂ 

ᐃᓐᓇᒻᒪᕆᐅᑎᒐᔅᓴᐅᓕᖅᑐᖅ. 

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᓪᓗᖏᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᓴᓇᐅᔭᓂᖓᑕᒎ 

ᓄᑖᖅ ᖃᐅᒻᒪᖅᑯᑎᓕᐅᕐᕕᐅᑉ ᓯᕗᓪᓕᐅᑎᑕᐅᒻᒪᑦ ᓱᓕᒎᖅ.  

 

ᐅᖃᖅᑏ, ᓅᕖᕝᕙᐅᑎᓪᓗᒍ ᐊᕐᕌᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᒥ ᐱᒐᓱᐊᕋᔅᓴᒥᑦ ᑐᓂᓯᓚᐅᖅᓯᒪᒻᒪᑕ 

ᑎᑎᕋᐅᔭᕋᔭᖅᑐᓂᑦ ᖃᐅᔨᒪᓕᐅᕐᕕᔅᓴᓂᑦ ᐃᖃᓗᑦᑑᑦᑎᐊᕐᒥ, ᐅᖅᓱᖅᑑᒥ, ᐃᓪᓗᓕᒻᒥᓗ. ᓄᓇᓖᑦ ᑕᐃᒃᑯᐊ 

ᖁᕕᐊᓱᒍᑎᒋᕙᒃᑲ. ᐊᐱᕆᕗᖓᓕ ᒥᓂᔅᑕᒥ, ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑲ ᖃᖓ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓ ᐱᒋᐊᓛᕐᒪᖔᑕ ᑳᓐᑐᕌᒃᓂ ᓴᖅᑭᖅᓯᕙᓪᓕᐊᓕᕐᓗᑎᑦ ᑰᒑᕐᕈᒃ ᖃᐅᔨᒪᓕᐅᕐᕕᔅᓴᖓᓐᓄᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᖓᓐᓄ ᒥᓂᔅᑕᐅᔪᖅ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑖᒻᓇ ᑰᒑᕐᕈᒻᒥ 

ᐅᒃᑳᓕᐅᕈᑦ ᓄᑖᕐᒥᑦ ᓴᓇᕝᕕᐅᔭᕆᐊᖃᕐᓂᖓ ᖃᐅᔨᒪᓕᖅᑲᒻᒥᖏᑕᕗᑦ, ᑖᑉᑯᐊ ᑮᓇᐅᔭᑦ ᒐᕙᒪᑐᖃᒃᑯᓃᖔᖅᓯᒪᔪᑦ, 

ᐅᑭᐅᖅᑕᖅᑐᒧᑦ ᐆᒻᒪᖅᑯᑎᓕᐅᕐᓂᕐᒧᑦ ᑮᓇᐅᔭᖑᓂᕋᖅᑕᐅᔪᑦ ᓴᖅᑭᓵᓚᐅᖅᑎᓪᓗᒋ ᓂᕆᐅᓚᐅᖅᑐᒎᒐᓗᐊᖅ ᑖᓐᓇ 

ᑰᒑᕐᕈᒻᒥᑦ ᐅᒃᑳᓕᐅᕈᑦ ᓄᑖᒥ ᑕᐃᒃᑯᐊ ᑮᓇᐅᔭᑦ ᐊᑐᕐᓗᒋᑦ ᓄᑖᒥ ᓴᓇᔫᓪᓗᐊᕋᔭᕋᑉᑕ ᐃᓱᒪᖃᔫᒪᐅᕋᓗᐊᖅᑐᒍᑦ. 

 

ᑭᓯᐊᓂ ᐊᑭᑦᑐᖅᐸᓪᓕᐊᓂᕆᔭᐅᔪᑦ ᐱᖁᑎᕐᔪᐃᑦ ᒥᒃᓵᓄᑦ ᐱᔾᔪᑎᒋᑉᓗᒋᑦ ᐲᖅᑕᐅᔭᕆᐊᖃᓚᐅᕐᒪᑦ 

ᓴᓇᔭᐅᓂᐊᕐᓂᕋᖅᑕᐅᓯᒪᔪᓂᑦ ᑕᐃᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᕐᓗᒋ, ᑭᓯᐊᓂ ᓱᓕ ᑎᑎᕋᖅᑕᐅᓯᒪᓗᓂ 

ᓇᓗᓇᔭᐃᖅᑕᐅᓯᒪᔪᖅ. 

 

** No interpretation - 11:15:00-11:18:03 

 

ᑭᓯᐊᓂᓕ (ᑐᓵᔨᒃᑰᓕᖅᑐᖅ) ** ᐅᖃᖅᑎᑦᑎᔩ, ᑕᕝᕙᓂ ᐊᕐᕌᒍᓄᑦ ᖁᓕᓄᑦ ᐸᕐᓇᐅᑎᑦᑎᓐᓂ ᐱᖁᑎᔾᔪᐊᓄᑦ, 

ᑯᕌᔾᔪᒃ ᓇᓗᓇᐃᖅᑕᖅ ᓯᕗᓕᐅᕆᓯᒪᔭᐅᓂᐊᓄᑦ ᓄᓇᓕᓐᓂᑦ ᐱᔭᕆᐊᖃᓕᖅᑐᖅ ᓄᑖᒥᒃ ᐆᒻᒪᖅᑯᓯᐅᕆᔾᔪᑎᒥᒃ 

ᓄᓇᓕᖓᓄᑦ, ᐊᔾᔨᖓᑐᑦ ᐊᓯᖏᑕ ᓄᓇᓖᑦ ᓄᓇᕘᑉ ᐃᓗᐊᓂ, ᐊᒻᒪᓗᑦᑕᐅᖅ ᑕᑯᓪᓗᒍ ᑕᒪᒃᑯᐊ ᐅᓪᓗᖁᑎᖏᑦ 

ᓂᐅᕕᕋᓐᓂᒻᒧᑦ, ᑕᒪᓐᓇ ᒪᓕᒃᑲᔭᖅᑐᖅ ᖃᓄᑎᒋ ᐱᖁᑎᔾᔪᐊᓄᑦ ᑮᓇᐅᔭᒃᓴᓂᒃ ᐱᔪᓐᓇᒻᒪᖔᑦᑕ ᐱᓕᕆᐊᒃᓴᒧᑦ.  

 

ᐱᑕᖃᖏᒃᑯᓂ ᖄᒃᑲᓐᓂᐊᒍᑦ ᐃᑲᔫᓯᐊᕈᑎᓂᒃ ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᒋᔭᕗᑦ, ᑕᑯᓇᒋᐊᖃᕋᔭᖅᑐᒍᑦ ᐅᑯᓂᖓ 

ᓇᓪᓕᐊᒃ ᓂᕈᐊᕆᐊᓕᒃ ᓲᕐᓗ ᐊᑭᓕᒃᓴᒃᑲᓐᓂᒻᒥᒃ ᑎᒍᓯᓗᑕ, ᑕᒪᓐᓇ ᐊᒃᓱᕈᓐᓇᓪᓚᕆᒃᖢᓂ ᐅᕙᑦᑎᓐᓄᑦ, 

ᐅᕝᕙᓘᓐᓃᑦ ᕿᓂᒃᑲᓐᓂᓪᓗᑕ ᐊᑭᓕᐅᑎᒃᑯᑦ ᖁᕝᕙᓯᒋᐊᕆᓂᒻᒥᒃ ᐊᑐᖃᑦᑕᕋᔭᖅᑕᕗᑦ 

ᐱᖁᑎᔾᔪᐋᑖᕆᔭᕆᐊᓕᑦᑎᓐᓄᑦ ᐆᒻᒪᖅᑯᓯᕆᓂᒻᒧᑦ ᓲᕐᓗ ᑖᓐᓇ ᐆᒻᒪᖅᑯᓯᕆᕝᕕᒃ ᑰᕌᔾᔪᒻᒥ.  

 

ᖁᕝᕙᓯᒋᐊᕆᔪᒪᖏᑦᑐᒍᑦ ᐆᒻᒪᖅᑯᑎᒧᑦ ᐊᑭᓕᐅᑕᐅᓲᓂᒃ ᖄᒃᑲᓐᓂᐊᒍᑦ, ᑕᒪᒃᑯᐊᓗ ᑕᑯᓇᓕᕈᑦᑎᒍᑦ ᐊᑭᑐᔫᑎᓐ 

ᐱᖁᑎᔾᔪᐊᑦ, ᕿᓂᖅᑐᒍᑦ ᖄᒃᑲᓐᓂᐊᒍᑦ ᐃᑲᔫᓯᐊᕈᑎᓂᒃ ᒐᕙᒪᑐᖃᒃᑯᓐᓂ ᓄᓇᓖᑦ ᓲᕐᓗ ᑰᕋᔾᔪᒃ 

ᐱᑖᕈᓐᓇᖁᓪᓗᒋᑦ ᓄᑖᓂᒃ, ᐊᐅᓚᑦᑎᐊᖅᑐᓂᒃ ᐆᒻᒪᖅᑯᓯᐅᕆᕝᕕᓐᓂᒃ ᐅᐊᔭᖃᐅᓯᖏᒍᑦ. (ᑐᓵᔨᒃᑯᑦ) ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᐅᓯᕆᑎᓪᓗᒍ ᑖᓐᓇ ᐅᑭᐊᒃᓵᖑᓚᐅᖅᑐᒥᑦ 

ᑲᑎᒪᑎᓪᓗᑕ, ᒥᓂᔅᑕ ᐅᖃᓚᐅᖅᑐᖅ ᑕᐃᒫᒃ ᑯᐊᐳᕇᓴᖓ ᓱᓕ ᕿᓂᖅᑐᖅ ᖄᒃᑲᓐᓂᐊᒍᑦ ᓱᓇᒃᑯᑖᒃᓴᓂᒃ 

ᒐᕙᒪᑐᖃᒃᑯᓐᓂ ᓴᓇᓂᐊᕈᑎᒃ ᓄᑖᒥᒃ ᐆᒻᒪᖅᑯᑎᓄᑦ ᓄᒃᑭᓪᓚᐅᑎᖃᕝᕕᒃᓴᒥᒃ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᓇᓚᐅᑦᑖᖅᓯᒪᔭᖃᒻᒪᖔᑕ ᐊᑭᓪᓗᐊᒐᔭᖅᑐᒥᒃ ᓄᑖᒥᒃ 

ᐆᒻᒪᖅᑯᑎᒧᑦ ᐃᒡᓗᔾᔪᐊᒥᒃ  

ᑰᕌᔾᔪᒻᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᓇᓕᐊᑐᐃᓐᓇᖅ 

ᓇᓚᐅᑦᑖᒐᐅᔪᖅ ᐅᓪᓗᒥ ᐱᓯᒪᔭᑦ ᑎᒍᒥᐊᖅᑕᐅᔪᑦ ᓇᓚᐅᑦᑖᐸᓗᒃᓯᒪᑐᐃᓐᓇᖅᑐᓐ ᐊᑭᓪᓗᐊᐸᓗᖏᓂᒃ. ᑖᓐᓇ 

ᐊᑭᓪᓚᕆᖓ ᑖᔅᓱᒪ ᑰᕌᔾᔫᑉ ᐆᒻᒪᖅᑯᑎᐊᑕ ᐃᒡᓗᔾᔪᐊᒃᓴᖓ ᒪᓕᒃᑲᔭᒻᒪᑦ ᓴᓇᔭᐅᒪᓂᐊᓄᑦ ᑎᑎᕋᐅᔭᖅᓯᒪᓂᐊᓄᑦ, 

ᐊᒻᒪᑦᑕᐅᖅ ᒪᓕᒃᖢᒍ ᑖᓐᓇ ᓴᓇᔭᐅᒪᓂᒃᓴᖓ, ᑕᐃᑲᓂ ᑕᒪᒃᑯᐊ ᐊᑭᓪᓚᕆᖏᑦ ᐊᑐᕋᔭᖅᑕᕗᑦ 

ᓴᖅᑭᓪᓚᕆᑕᐃᓐᓇᕋᔭᖅᖢᑎᒃ ᖃᐅᔨᒪᔭᐅᓕᕈᑎᒃ ᖃᓄᐃᑦᑑᓂᒃᓴᖏᑦ.  

 

ᖃᐅᔨᒪᔪᒎᒐᓗᐊᖅ ᐆᒻᒪᖅᑯᑎᖃᕆᐊᓕᒃ ᓄᑖᒥᒃ ᓄᓇᓕᖓ. ᑖᓐᓇ ᖃᐅᔨᒪᔭᕗᑦ ᐱᓗᐊᖅᑐᒥᓪᓗ ᐊᑐᕋᑦᑎᒍᑦ 

ᑕᒪᒃᑯᐊ ᐱᑐᖄᓗᐃᑦ ᐆᒻᒪᖅᑯᑎᖃᐅᓰᑦ ᓲᕐᓗ ᑰᕌᔾᔪᑦᑐᑦ, ᖄᒃᑲᓐᓂᐊᒍᑦ ᐊᑭᓕᒐᒃᓴᓂᒃ ᐊᑭᓕᖅᓱᐃᓕᓲᖑᔪᒍᑦ 

ᐊᐅᓚᑦᑎᓂᑦᑎᓐᓄᑦ ᓲᕐᓗ ᐊᐅᓚᑦᑎᐊᖏᑦᑐᓄᑦ. ᑕᒪᒃᑯᐊ ᑲᒪᒋᔭᐅᓂᖅᓴᐅᔭᕆᐊᖃᓲᑦ; ᐅᖅᓱᐋᓗᖏᓂᒃ 

ᐊᑐᑦᑎᐊᓐᓂᒻᒧᑦ ᐃᓗᐊᖏᓕᐅᕈᑎᖃᓲᑦ; ᐊᖏᓂᖅᓴᑦ ᐅᓗᕆᐋᓇᐅᑎᔪᑦ ᓱᕋᓪᓚᕆᒃᑐᒥᒃ ᐊᐅᓚᐅᔾᔮᕋᔭᓐᓂᒻᒥᒃ 

ᐆᒻᒪᖅᑯᓯᐅᕆᓗᑕ.  

 

ᑕᒪᒃᑯᐊ ᑕᕝᕙ ᐃᓱᒫᓘᑎᒃᓴᑦ ᐊᒻᒪᑦᑕᐅᖅ ᐱᔭᕆᐊᖃᖅᑕᕗᑦ ᓴᖅᑭᖃᑦᑕᓲᕗᑦ ᒐᕙᒪᑐᖃᒃᑯᑦ ᑎᒥᖁᑎᒐᓚᖏᓄᑦ, 

ᖃᐅᔨᒪᑎᑕᕗᑦ ᑕᒪᒃᑯᐊ ᑲᒪᒋᔭᕗᑦ ᑭᒡᒐᖅᑐᖅᖢᒋᑦ ᓄᓇᕘᒥᐅᑦ ᐃᓚᒋᒻᒪᒋᑦ ᑲᓇᑕᒥᒃ ᓇᖕᒥᓂᖃᖅᑎᑦᑎᓂᒻᒥᒃ 

ᐊᒻᒪᓗ ᐅᓗᕆᐋᓇᖅᑕᐃᓕᒪᔾᔪᑎᑦ ᐅᑭᐅᖅᑕᖅᑐᒥ ᐸᖅᑭᔭᖃᓯᐅᑎᓲᕗᑦ ᓄᓇᖃᖅᑎᐅᓪᓗᑕ.  

 

ᖃᒪᓴᕋᐃᖏᑦᑐᒥᒃ ᐆᒻᒪᖅᑯᓯᐅᕈᑎᖃᖏᒃᑯᑎᒃ, ᓄᓇᓕᖁᑎᕗᑦ ᓲᕐᓗ ᑰᕌᕐᔪᒃ ᐱᓯᒪᑎᑕᐅᖏᒃᑯᑎᒃ ᓈᒻᒪᒃᑎᒥᒃ 

ᐆᒻᒪᖅᑯᑎᒧᑦ− ᐊᐅᓚᔾᔭᐃᔾᔪᑎᓄᑦ ᐱᖁᑎᔾᔪᐊᖏᓂᒃ, ᖃᐅᔨᒪᖁᔨᓪᓗᑕ, ᑲᓇᑕᐅᑉ ᐅᑭᐅᖅᑕᖅᑐᒧᑦ 

ᓇᖕᒥᓂᖃᓐᓂᕋᐃᓂᖓ ᐊᒻᒪᓗ ᐅᓗᕆᐋᓇᐅᑎᐅᓲᑦ ᐊᒃᑐᖅᑕᐅᑲᐅᑎᒋᒐᔭᖅᑐᑦ. ᐱᔾᔪᑎᒋᓪᓗᒍ 

ᐆᒻᒪᖅᑯᑎᖃᖏᒃᑯᑎᒃ, ᓄᓇᓕᒻᒥ ᐋᓐᓂᐊᓯᐅᑎᑦ ᑲᒪᔪᓐᓇᖏᑦᑐᑦ ᐃᓄᖕᓂᒃ ᓄᓇᓕᓐᓂ. ᐃᓕᓐᓂᐊᕝᕕᑦ 

ᐃᖏᕐᕋᔾᔪᑎᐅᓲᓪᓗ ᐊᐅᓚᔪᓐᓇᕋᔭᕐᒥᓇᑎᒃ.  

 

ᑕᐃᒫᓪᓕ ᐊᑑᑎᖃᕈᑎᒋᕚ ᐊᐅᓚᓂᕆᓲᖓ ᑕᒪᓐᓇ ᓄᓇᕘᒥᐅᑕᑐᐃᓐᓇᐅᖏᑦᑐᓄᑦ, ᑭᓯᐊᓂᓗ ᒐᕙᒪᐃᑦ 

ᐱᓕᕆᕝᕕᖏᓄᑦ, ᐃᓚᐅᔪᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᑎᒥᖁᑎᖏᑦ ᐃᓄᖁᑎᖏᓪᓗ. ᑕᐃᒪᐃᓐᓂᐊᓄᑦ 

ᐊᒃᓱᕉᑎᒋᔭᕗᓐ ᑕᒪᓐᓇ, ᐱᓗᐊᖅᑐᒥᓪᓗ ᖄᒃᑲᓐᓂᐊᒍᑦ ᐃᑲᔪᖅᑕᐅᔭᕆᐊᖃᓐᓂᑦᑎᓐᓄᑦ ᑭᖑᕝᕖᓇᓱᓐᓂᐊᕈᑦᑕ 

ᐆᒻᒪᖅᑯᓯᓕᕆᕝᕕᓂᒃ ᓲᕐᓗ ᑰᕋᔾᔪᒻᒥ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᓪᓗ ᐅᐃᒍᔭᒃᓴᐃᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ, ᓄᓇᓕᐅᑉ ᒐᕙᒪᖁᑎᖏᑦ ᑰᕌᔾᔪᒻᒥ 

ᖄᖏᖅᑎᑦᑎᓚᐅᖅᑐᑦ ᐱᖁᔨᕗᖔᕈᑎᒥᒃ ᐊᕐᕌᒍᐊᓂ 2021 ᐱᔾᔪᑎᖃᖅᖢᑎᒃ ᐃᓂᒃᓴᕆᔪᒪᔭᐅᔫᑉ ᐆᒻᒪᖅᑯᑎᒧᑦ 

ᓄᓇᖁᑎᒃᓵᓄᑦ ᐱᔾᔪᑎᖃᖅᖢᑎᒃ.   

 

ᐅᖃᖅᑏ, ᒥᓂᔅᑕ ᓇᓗᓇᐃᕆᔪᓐᓇᖅᐹ ᓱᓕᒻᒪᖔᑦ ᐅᓪᓗᒥ ᓄᓇᓕᐅᑉ ᑲᑎᒪᔨᖏᑦ ᐊᖏᖃᑎᖃᖅᓯᒪᓕᓐᓂᖏᑕ 

ᐅᒃᑑᑕᐅᓯᒪᔪᒥᒃ ᓄᓇᒥᒃ ᐊᑐᖅᑕᐅᔪᒪᔪᖅ ᐆᒻᒪᖅᑯᑎᖃᕝᕕᒃᓴᓕᐊᖑᔪᒪᔪᒨᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓᓂᒃ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᑕᐃᒪ ᑕᑯᓪᓗᒍ 

ᐃᓚᐅᓂᕆᓲᖏᑦ ᓄᓇᓖᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐅᖃᐅᓯᖃᑎᒌᓐᓂᖏᑕ ᐊᑯᓐᓂᐊᒍᑦ ᖁᓪᓗᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᐊ ᐊᒻᒪᓗ ᓄᓇᓕᒋᔭᔅᓯ, ᑖᓐᓇ ᐅᓪᓗᒥ ᖃᐅᔨᒪᓗᐊᕌᓗᙱᑕᕋ ᖃᓄᐃᓪᓚᑦᑖᒻᒪᖔᑦ.  

 

ᑐᓴᖅᑕᕗᑦ ᓄᓇᓕᓐᓂ ᐊᒃᓱᐋᓗᒃ ᐱᔾᔪᐋᕆᓲᕗᑦ ᑕᒪᒃᑯᐊ ᓄᓇᓕᒻᒥ ᕿᒥᕐᕈᔭᐅᓕᕌᖓᑕ ᓄᑖᑦ ᐆᒻᒪᖅᑯᓯᓕᕆᕝᕖᑦ. 

ᑐᓴᕆᐊᖅᖢᑕ ᓄᓇᓖᑦ ᒐᕙᒪᖏᓐᓂᒃ ᐊᒻᒪᓗᑦᑕᐅᖅ ᐃᓄᖁᑎᖏᓐᓂᒃ ᐱᑕᖃᕈᑎᒡᓗ ᐊᓯᖏᑦ ᐃᓚᐅᖃᑕᐅᓂᓖᑦ 

ᓄᓇᖓᑕ ᐊᕙᑖᒍᑦ. ᑖᒃᑯᐊ ᓯᕗᓕᐅᕆᔭᐅᒐᔪᒃᑐᑦ ᐅᕝᕙᓘᓐᓃᑦ ᐃᓗᓕᕆᔭᖏᑦ ᓇᒧᑦ ᐃᓂᖃᓐᓂᐊᓐᓂᖓ ᓄᑖᖅ 

ᐆᒻᒪᖅᑯᓯᕆᕝᕕᒃᓴᖅ, ᐊᒻᒪᓗ ᑖᓐᓇ ᓄᓇᓖᑦ ᐅᖅᓱᐋᓗᖃᐅᑎᖃᕝᕕᖓ ᐃᓱᒪᒋᔭᕆᐊᓕᒃ, ᐱᔾᔪᑎᒋᓪᓗᒍ 

ᐅᖅᓱᐋᓗᒃᓴᖓ ᑕᕝᕙᙵᑦ ᐱᑲᐅᑎᒋᖃᑦᑕᓐᓂᖓᓗ ᐊᑑᑎᖃᓛᖑᒻᒪᑦ.  

 

ᖃᓄᐃᓕᖓᓂᐊ ᓄᓇᓕᐅᑉ ᐅᐋᔭᖃᕈᑎᐊ ᐊᒻᒪᓗ ᐊᓯᖏᑦ ᐃᓱᒪᒋᔭᕆᐊᖃᖅᑐᑦ ᐊᒃᑐᐊᓂᖃᖅᑐᑦ ᓄᓇᐅᑉ 

ᓴᓇᐅᒪᓂᐊᓄᑦ ᐊᒻᒪᓗ ᐱᔭᕆᐊᑐᔫᑕᐅᓲᑦ. ᐆᒻᒪᖅᑯᓯᕆᕝᕕᑦ ᐊᐅᓚᔪᓂᒃ ᐊᐅᓚᐆᑎᖃᕋᒥᒃ ᓴᔪᒃᓴᕋᐃᖏᑦᑐᒥᒃ 

ᓄᓇᒥᒃ ᑐᙵᕕᖃᕆᐊᓕᑦ. ᑕᒪᒃᑯᐊ ᓴᔪᒃᑐᔾᔪᐋᖑᓲᖑᒻᒪᑕ. ᐊᐅᓚᐅᑎᐋᓗᐃᑦ ᐆᓇᖅᑐᐊᓘᕙᒻᒥᔪᑦ ᐊᐅᓚᑎᓪᓗᒋᑦ 

ᐆᒻᒪᖅᑯᓯᐅᖅᖢᑎᒃ. ᑕᒪᒃᑯᐊ ᐅᓂᒃᑳᕆᕙᒃᑲ ᖃᐅᔨᒪᖁᓪᓗᓯ ᐱᑐᐃᓐᓇᐅᖏᒻᒪᑦ ᑕᒪᓐᓇ ᐅᖃᑐᐃᓐᓇᕆᐊᒃᓴᖅ 

ᐃᒪᓐᓇ, ᐅᓇ ᓄᓇ ᐃᒡᓗᑕᖃᖏᑦᑐᖅ, ᐊᑏ, ᑖᓐᓇ ᓄᓇᖓ ᐆᒻᒪᖅᑯᓯᕆᕝᕕᒻᒥ ᐃᓪᓕᕆᓯᕝᕕᒋᓕᓪᓚᕗᑦ.  

 

ᑕᒪᓐᓇᑦᑕᐅᖅ ᐱᖃᓯᐅᔾᔨᕗᖅ ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᖓ ᐃᓱᒪᖃᕆᐊᖃᓲᖑᒻᒥᒻᒪᑦ ᐊᑭᑐᔫᑎᑦ 

ᑭᒡᓕᖃᖅᑎᑕᐅᓂᖏᑕ ᓇᐅᒃᑯᑐᐃᓐᓇᖅ, ᖃᐅᔨᒪᓗᒋᑦ, ᑕᒪᒃᑯᐊ ᐃᓱᒫᓘᑕᐅᔪᒃᓴᑦ, ᓄᓇᓕᒻᒥᓗ ᐃᓱᒫᓘᑕᐅᓲᑦ 

ᐃᓯᐊᕿᕙᓪᓕᐊᔭᖏᑕ ᐊᐅᓚᐅᑎᐋᓗᐃᑦ ᐆᒻᒪᖅᑯᓯᐅᖅᐸᓪᓕᐊᑎᓪᓗᒋᑦ ᐊᑐᖅᖢᑎᒃ ᐃᒐᓯᐅᑎᕋᔭᒻᒥᒃ.  

 

ᖃᐅᔨᒪᓪᓗᒋᑦ ᑕᒪᒃᑯᐊ, ᐅᖃᖅᑐᖃᕈᓂ ᐃᓪᓕᕆᓯᖁᔨᒍᑎᒃ ᐆᒻᒪᖅᑯᓯᕆᕝᕕᒻᒥ 10 ᑭᓛᒥᑕᒥᒃ ᓄᓇᓕᐅᑉ ᓯᓚᑖᓂ, 

ᐅᖃᕆᐊᓕᕗᑦ ᐃᓚᖃᖅᑐᖅ ᐃᒪᓐᓇ, ᑕᒪᓐᓇ ᐊᒃᓱᕈᓐᓇᐅᑎᖃᓐᓂᐊᖅᑐᖅ ᐅᕙᑦᑎᓐᓄᑦ ᐊᐅᓚᔾᔪᓯᕆᔭᐅᓲᒃᑯᑦ 

ᐃᖅᑲᓇᐃᔭᖅᑎᕗᑦ ᖃᐅᑕᒫᑦ ᐅᐸᒋᐊᖃᓲᑦ. ᐅᐋᔭᐃᓪᓗ ᓇᑉᐸᖅᑯᑎᖏᓪᓗ ᑕᒪᐃᓐᓂᒃ ᐃᓕᓯᒪᔭᕆᐊᖃᕆᕗᑦ 

ᑕᐃᑲᖓ ᐅᑎᒧᓪᓗ ᓄᓇᓕᐅᔪᒧᑦ ᑕᕝᕙᙵᑦ.  

 

ᑕᒪᓐᓇ ᐱᑐᐃᓐᓇᐅᖏᓪᓚᕆᒃᑑᒻᒪᑦ. ᑕᒪᒃᑯᐊ ᑲᒪᒋᔭᕗᑦ ᓱᓕ ᐅᓪᓗᒥ ᕼᐋᒻᒪᓚᒃᑯᖏᑦ ᑰᕌᔾᔫᑉ ᐱᔨᕆᖃᑎᒋᓪᓗᑎᒍᑦ 

ᑕᒪᒃᑯᓄᖓ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 1075 - 6(2): ᑲᒪᒋᔭᖃᓐᓂᖅ ᓱᕈᓱᐊᕿᔾᔪᑎᑦ ᓄᓇᓯᐅᑎᑦ ᐊᐅᓚᓂᖏᓄᑦ ᐱᔨᑦᑎᐅᑎᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᒥᓂᔅᑐᒋᔭᐅᔪᒧᑦ ᐃᓕᓐᓂᐊᖅᑐᓕᕆᓂᒻᒧᑦ.   

 

ᐅᖃᖅᑏ, ᓄᓇᓕᖓ ᒥᑦᑎᒪᑕᓕᐅᑉ ᐊᒃᓱᕈᖅᓯᒪᓕᖅᑐᖅ ᑕᒪᑐᒪᓂ ᐃᓕᓐᓂᐊᖅᑎᑦ ᓱᕈᓯᕆᔾᔪᑎᖏᑦ ᓄᓇᓯᐅᑎᑦ 

ᐱᔨᑦᑎᕋᓱᒃᖢᖏᑦ ᐱᓗᐊᖅᑐᒥᑦ ᓂᒡᓚᓱᓛᖏᒍᑦ ᑕᓛᖏᒍᓪᓗ ᑕᖅᑭᖏᑕ ᐊᕐᕌᒍᖁᑎᑦᑕ ᓄᓇᓯᐅᑎᖃᕋᓂ ᒥᑭᓛᓄᑦ 

ᓱᕈᓯᕆᔾᔪᑎᒥᒃ ᐅᓛᔪᒃ ᒥᑭᓐᓂᖅᓴᓄᑦ ᐃᓕᓐᓂᐊᕝᕕᐊᓄᑦ ᐊᒻᒪᓗᑦᑕᐅᖅ ᓇᓯᕝᕕᒃ ᖁᑦᑎᓐᓂᖅᓴᓄᑦ 

ᐃᓕᓐᓂᐊᕝᕕᖓᓄᑦ. 

 

ᒥᓂᔅᑑᔪᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕝᕕᐊ ᕿᒥᕐᕈᔭᖃᓲᖑᒻᒪᖔᑦ ᓄᓇᕘᑉ ᓄᓇᓕᒋᔭᖏᑦ ᓈᒻᒪᒃᑐᒥᒃ 

ᐃᓕᓐᓂᐊᖅᑐᓄᑦ ᓱᕈᓯᕆᔾᔪᑎᖃᒻᒪᖔᑕ ᐱᔨᑦᑎᕈᓐᓇᖁᓪᓗᒋᑦ ᐃᓕᓐᓂᐊᖅᑐᖁᑎᖏᑦ ᐃᓕᓐᓂᐊᕝᕕᒻᒧᑦ 

ᑭᖑᕙᖏᓪᓗᑎᒃ ᐊᒻᒪᓗᑦᑕᐅᖅ ᐅᓗᕆᐋᓇᖅᑐᒦᖏᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓕᕙᕋ ᒪᓕᒐᓕᐅᖅᑎ ᐊᐱᖅᑯᑎᖃᒻᒪᑦ 

ᐱᔨᑦᑎᕈᑎᐅᓲᓄᑦ ᓱᕈᓯᕆᔾᔪᑎᑦ ᐸᓰᑦ ᒥᒃᓵᓄᑦ. 

 

ᖃᔅᓯᒐᓚᓐᓂᒃ ᓱᕈᓯᕆᔾᔪᑎᓂᒃ ᓄᓇᓯᐅᑎᖃᖅᑐᒍᑦ ᓄᓇᕘᒥ, ᐊᒻᒪᓗ ᐱᔨᑦᑎᕈᑎᑦ ᓄᓇᓯᐅᑎᓄᑦ ᓄᓇᓕᒻᒥ 

ᐊᑐᐃᓐᓇᐅᓚᐅᖅᑑᒐᓗᐊᑦ. ᐊᐃᑦᑖᖑᒐᓗᐊᖅ, ᐱᓂᓪᓗᒐᖅᑐᖃᓚᐅᕐᒪᑦ ᑖᓐᓇᓗ ᓄᓇᓯᐅᑎᖓ ᓱᕈᓯᕆᔾᔪᑎᖓ 

ᐅᓪᓗᒥᒧᑦ ᐊᐅᓚᔪᓐᓇᓚᐅᖏᒻᒪᑦ. 

 

ᑭᓯᐊᓂᓕ ᐅᖃᕈᓐᓇᖅᑐᖓ, ᐅᖃᖅᑏ, ᑳᑐᕌᒃᑎᖃᐅᓲᖑᔪᒍᑦ ᑲᒪᒋᔭᖃᓲᑦ ᐸᓰᑦ ᐱᔨᑦᑎᕈᑎᖏᓂᒃ, ᐊᒻᒪᓗᑦᑕᐅᖅ 

ᓄᓇᓖᑦ ᐃᓕᓐᓂᐊᕝᕕᓄᑦ ᑲᑎᒪᔨᕋᓛᖃᖅᖢᑎᒃ ᑲᒪᒋᔭᖃᓲᑦ ᓱᕈᓯᕆᔾᔪᑎᓄᑦ ᐱᔨᑦᑎᐅᑎᓂᒃ. ᑕᐃᒪᓕ 

ᓄᓇᓯᐅᑎᖓ ᐊᐅᓚᑦᑎᐊᖏᒃᑯᓂ ᓄᓇᓕᒻᒥ, ᖁᕕᐊᓱᑐᐃᓐᓇᖅᑐᒍᑦ ᐃᑲᔪᕆᐊᖓᓂᒃ ᑖᓐᓇ ᓄᓇᓯᐅᑎᖓ 

ᓱᕈᓯᕆᔾᔪᑎᖓ ᐊᐅᓚᒃᑲᓐᓂᓕᖅᑎᓐᓇᓱᓪᓗᒍ ᐱᔾᔪᐋᖑᖏᒃᑯᓂ.  

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᑐᕌᖓᔪᓂᒃ ᑮᓇᐅᔭᖃᓲᖑᔪᒍᑦ ᐊᕐᕌᒍᑕᒫᖅ ᐃᑲᔪᖅᓱᐃᔾᔪᑎᒃᓴᑦ ᓂᐅᕕᕈᑎᓄᑦ ᓄᑖᓂᒃ ᓄᓇᓯᐅᑎᓂᒃ 

ᓱᕈᓯᕆᔾᔪᑎᓄᑦ ᐱᔨᑦᑎᐅᑎᒧᑦ. ᓄᓇᓕᒃ ᐱᔪᒪᒍᖤ ᓄᑖᒥᒃ ᓄᓇᓕᐊᓄᑦ ᓄᓇᓯᐅᑎᒥᒃ, ᐱᐅᓛᖅ ᐊᖅᑯᑎᒋᔭᕆᐊᓕᒃ 

ᐱᖁᔨᕗᖔᕈᑎᒥᒃ ᓴᖅᑮᓗᑎᒃ ᓄᓇᓕᒋᔭᖓᑕ ᐃᓕᓐᓂᐊᖅᑐᓕᕆᔨᕋᓛᖏᑦ ᐊᒻᒪᓗ ᑖᓐᓇ ᓇᒃᓯᐅᑎᔭᐅᓗᓂ 

ᐱᓕᕆᕝᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᓐ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᐅᓇ ᐃᒡᓗᖁᑎᕗᑦ ᖃᖓᑦᑎᐊᕋᑖᖅ 

ᐊᖏᖅᓯᓚᐅᖅᑐᖅ $500,000 ᑮᓇᐅᔭᓂᒃ ᐃᓕᓐᓂᐊᕝᕕᑦ ᓄᓇᓯᐅᑎᒃᓴᖏᓄᑦ ᐃᓗᐊᒍᑦ ᐃᓕᓐᐊᓂᖅᑐᓕᕆᔨᒃᑯᑦ 

2025-26 ᐱᖁᑎᔾᔪᐊᓄᑦ ᐊᑭᑐᔪᖅᑑᑎᓄᑦ. 

 

ᐃᓕᓴᖅᓯᓪᓗᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᕋᓛᑦ ᑎᒥᖏᑦ ᐸᐃᑉᐹᒃᑯᑦ ᐱᔪᒪᓂᖃᕈᓐᓇᓐᓂᖏᑕ ᓄᑖᒥᒃ 

ᐃᓕᓐᓂᐊᕝᕕᒧᑦ ᓱᕈᓯᕆᔾᔪᑎᒥᒃ ᓄᓇᓯᐅᑎᒥᒃ ᐱᓕᕆᕝᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ, ᑖᒃᑯᐊᓗ ᐱᓕᕆᕝᕕᖏᑦ 

ᕿᒥᕐᕈᔭᖃᓲᑦ ᐱᔪᒪᓂᐅᔪᓂᒃ ᒪᓕᒃᖢᒍ ᐃᓕᓐᓂᐊᕝᕕᓄᑦ ᓄᓇᓯᐅᑎᓄᑦ ᐱᔨᑦᑎᐅᑎᓄᑦ ᑐᓐᓂᖅᓴᐃᓂᒻᒧᑦ 

ᐊᑐᐊᒐᖓᓂᒃ. 

 

ᒥᓂᔅᑑᔪᖃᐃ ᓱᓕᒻᒪᖔᑦ ᓇᓗᓇᐃᖅᓯᔾᔪᓐᓇᖅᐳᖅ ᐱᓯᒪᓕᒻᒪᖔᑦ ᐱᔪᒪᔾᔪᑎᖃᓐᓂᒻᒧᑦ ᐸᐃᑉᐹᒥᒃ ᓄᑖᒧᑦ 

ᓄᓇᓯᐅᑎᒧᑦ ᓱᕈᓯᕆᔾᔪᑎ ᒥᑦᑎᒪᑕᓕᐅᑉ ᐃᓕᓐᓂᐊᖅᑐᓕᕆᔨᕋᓛᑦ ᑎᒥᖓᓂᒃ, ᑕᐃᒪᐃᒃᑯᓂᓗ, ᖃᖓᓕᑭᐊᖅ 

ᓇᓗᓇᐃᖅᓯᔪᓐᓇᕋᔭᖅᐸ ᑖᓐᓇ ᐱᔪᒪᓂᕆᔭᖓᑦ ᓈᒻᒪᒋᔭᐅᓯᒪᓕᒻᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ.  

 

ᐄ, ᓄᑖᒥ ᐹᓯᕈᒫᕐᓂᐊᖅᓯᒪᓕᑦᑐᑦ ᒥᑦᑎᒪᑕᓕᒻᒥ ᐊᒻᒪᓗ ᑎᑭᑦᓯᐊᓛᖁᑉᓗᒍ ᓇᐅᑦᓯᖅᑐᑦᓯᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ, ᒥᓂᔅᑕ ᑭᐅᔾᔪᑎᒋᔭᕐᓄᑦ. ᐅᖃᖅᑏ, ᒥᑦᑎᒪᑕᓕᒻᒥ 

ᐹᓯᖓᑦ ᓄᑖᖑᕆᐊᖅᑕᐅᒻᒪᑦ, ᐊᐅᔭᖅ ᓱᕋᖅᑎᖅᑕᐅᔪᒻᒪᑦ ᐃᓕᓐᓂᐊᕐᓇᖅ ᐱᒋᐊᓚᐅᖅᑎᓐᓇᒍ, ᐊᓯᖏᓪᓗ 

ᓴᓇᔭᐅᒍᓐᓇᖏᑦᑐᐃᑦ ᐃᑯᒪᒧᑦ ᓱᕋᖅᑐᒥᓂᐅᕐᒪᑕ, ᐃᒐᓛᖏᓪᓗ ᓱᕋᐃᔭᖅᑕᐅᓪᓗᑎᒃ. ᐊᒻᒪᓗ ᐊᑕᐅᓯᑑᓪᓗᓂ ᐹᓯ 

ᓄᑕᖅᑲᓂᑦ ᐃᓕᓐᓂᐊᕐᕕᓕᐊᕈᔾᔨᕙᑦᑐᑦ. 

 

ᑕᒪᓐᓇ ᐊᑐᐃᓐᓇᐅᑦᓯᐊᕆᐊᖃᕋᓗᐊᕐᒪᑕ ᐹᓰᑦ, ᐊᑦᑕᓇᖅᑐᒦᖁᓇᒋᑦ ᓄᑕᖅᑲᕗᑦ. ᒥᓂᔅᑕᐅᔪᖅ, 

ᐅᖃᖅᑎᐊᕆᐊᒃᑲᓐᓂᕈᓐᓇᖅᐹ ᒥᑦᓯᒪᑕᓕᒻᒥ ᐃᓕᓐᓂᐊᖅᑐᓕᕆᔨᒃᑯᖏᑦ ᑐᒃᓯᕋᖅᓯᒪᒻᒪᑕ ᐊᑕᐅᓯᕐᒥᒃ, ᒪᕐᕉᓂᓪᓗ 

ᐹᓯᖃᖅᑎᑦᓯᖃᑦᑕᖁᑉᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐊᑕᐅᓯᖅ ᐹᓯ 

ᑎᑭᓵᖑᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 1076 - 6(2): ᖃᓄᐃᓕᖓᓕᓐᓂᖓ ᐃᖅᑲᓇᐃᔭᖅᑎᑦᑕ ᑭᒡᒐᖅᑐᐃᔨᖏᓂᒃ ᐋᔩᕈᑎᐅᔪᑦ (ᐳᕉᔅᑐ) 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᑕᕆᒃᑲᓐᓂᕋᕕᖓ ᐊᐃᑉᐹᓂ ᐅᓪᓗᒥ. ᐅᖃᖅᑏ, ᐊᐱᖅᑯᑎᒐ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᔨᐅᒻᒪᑦ ᐃᖅᑲᓇᐃᔭᖅᑎᓄᑦ ᐱᖁᔭᒥᑦ. ᑖᒃᑯᐊᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐃᓕᓴᐃᔩᓪᓗ ᑲᑐᔾᔨᖃᑎᒌᖏᓐᓄᑦ ᑲᒪᕙᒃᓱᓂ. 

 

ᑖᓐᓇ ᐊᖏᕈᑎᐅᔪᖅ ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ. ᓯᑏᕝᕙ 2024ᒥ ᐃᓱᓕᔪᒻᒪᑦ, ᑕᖅᑮᑦ 

ᓯᑕᒪᐅᓕᖅᑐᑦ. ᐅᖃᖅᑏ, ᐊᐱᖅᑯᑎᒋᒐᒃᑯ ᐋᔩᕈᑎᐅᓯᒪᔪᖅ ᐃᒃᓯᕙᑎᓪᓗᑕ ᐅᑭᐊᒃᓵᖅ ᑕᕝᕙᓂ ᒪᓕᒐᓕᐅᕐᕕᒻᒥ. 

ᒥᓂᔅᑕ ᐅᖃᔪᒻᒪᑦ, ᐊᔩᖃᑎᒌᓐᓂᖅ ᑕᒪᐃᓐᓂᑦ ᐱᒋᐊᖅᓯᒪᓕᕐᒪᑦ, ᐊᖏᕈᑎᖃᓛᕈᓪᓗᑎᓪᓗ ᐅᐱᕐᖓᖅᐸᑦ 

ᐊᕐᕌᒍᒋᔭᑉᑎᓐᓂ. 

 

ᐅᖃᖅᑏ, ᑐᑭᓯᓇᑦᓯᐊᖅᑐᒥᒃ ᑐᓴᖅᑎᑦᓯᔪᓐᓇᖅᐹ ᖃᓄᐃᓕᖓᓕᕐᓂᖓ ᐋᔩᖃᑎᒌᓐᓂᕆᔭᖓᑦ ᒐᕙᒪᒃᑯᓪᓗ ᑖᒃᑯᐊᓗ 

ᑲᑐᔾᔨᖃᑎᒌᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ, ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᖃᑎᖃᖅᓯᒪᕗᑦ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᐱᓇᓱᐊᕈᓯᕐᓄᑦ 

ᐱᖓᓱᓄᑦ, ᑕᕝᕙᓂᓗ ᐱᓇᓱᐊᕈᓯᕆᔭᑉᑎᓐᓂ ᐋᔩᕈᑎᒋᔭᕗᑦ ᐅᖃᐅᓯᕆᔮᖏᑕᕋ ᑕᖅᑲᐅᖓ. ᑭᓯᐊᓂ 

ᐱᕙᓪᓕᐊᓂᖏᓐᓂᑦ ᐅᖃᕈᓐᓇᑐᐃᓐᓇᖅᐳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎᓐᓄᑦ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᕈᓱᑉᐳᖓ ᑲᑎᓐᓂᖅᓴᐅᖃᑦᑕᖅᓯᒪᙱᒻᒪᑕ ᓯᕗᓂᐊᒍᑦ. ᖁᓪᓕᒃᑯᑦ 

ᐊᖏᕈᑎᖓᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓱᓕᔪᒻᒪᑦ ᓯᑏᕝᕙᒥ, ᒐᕙᒪᒃᑯᓪᓗ ᐊᖏᕈᑎᖓᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ ᐃᓱᓕᓛᓕᖅᓱᓂᑦ ᔫᓂᐅ ᓄᖑᐊᓂ. 

 

ᐅᖃᖅᑏ, ᐃᓱᒫᓘᑎᖃᕋᒪ ᐃᒪᐃᑐᐃᓐᓇᕆᐊᖃᕐᓂᕗᑦ ᑖᒃᑯᐊ ᐱᖓᓱᑦ ᐊᖏᕈᑏᑦ ᐃᓱᓕᒃᓯᒪᓛᖅᑐᑦ, 

ᐱᐊᓂᓚᐅᖏᑎᓪᓗᒍᓗ ᑖᓐᓇ ᒪᓕᒐᓕᐅᕐᕕᒃ. ᑖᒃᑯᐊ ᒐᕙᒪᒃᑯᑦ ᐋᔩᕈᑎᖃᕆᐊᖃᕐᓂᖓᑦ ᑖᒃᑯᓂᖓ ᐃᓕᓴᐃᔩᑦ 

ᑲᑐᔾᔨᖃᑎᒌᒃᑯᓐᓄᑦ ᐊᒻᒪ ᖁᓪᓕᒃᑯᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓂᑦ ᐱᓂᐊᓂᓛᕐᓂᖓᓂᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑕᒪᒃᑭᒃ ᖁᓪᓕᒃᑯᑦ ᐊᒻᒪ 

ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᒃᑯᑦ ᐋᔩᖃᑎᒌᑦᑐᒃᓴᑦ ᐊᑐᐃᓐᓇᐅᔪᑦ. ᐱᓕᕆᐊᖃᖅᐳᒍᓪᓗ 

ᐊᖏᖅᑕᐅᖁᓂᐊᖅᑕᑎᓐᓂᑦ. ᖃᐅᔨᒪᓪᓗᑕᓗ ᑲᑎᒪᓛᕐᓂᖏᓐᓂᑦ ᕕᐅᓪᓗᐊᓕᒥ ᑕᕝᕙᓂ ᑕᖅᑭᕆᔭᑉᑎᓐᓂ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᓴᖅᑮᓵᔪᒻᒪᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑦᓯᓂᕐᒧᑦ 

ᐊᑐᐊᒐᕐᒥᑦ, ᓯᓚᑖᓂᓗ ᐃᖅᑲᓇᐃᔭᖅᑐᓄᑦ ᐊᑐᐊᒐᕐᒥ, ᐊᒻᒪᓗ ᖃᕆᑕᐅᔭᒃᑯᑦ ᐊᑐᐊᒐᕐᒥ. ᐅᖃᐅᓯᕆᒐᒃᑯ ᐅᑭᐊᒃᓵᖅ 

ᐃᒃᓯᕙᑎᓪᓗᑕ, ᑐᑭᓯᓇᖅᑐᒥᑦ ᑭᐅᖁᔪᒐᒃᑯ ᐃᓱᒫᓘᑎᖃᖅᓯᒪᒻᒪᖔᑕ ᑖᒃᑯᐊ ᑲᑐᔾᔨᖃᑎᒌᑦ ᐊᑐᓕᖅᑎᑕᐅᓕᕐᓂᖓᑕ 

ᑖᒃᑯᐊ ᐊᑐᐊᒐᑦ. 

 

ᐅᖃᖁᔪᓪᓗᒍᓗ, ᑭᑐ ᐅᖃᐅᓯᐅᓯᒪᒻᒪᖔᑕ ᐊᑐᐊᒐᕐᓂᑦ ᐋᔩᕈᑎᐅᒋᐊᖃᕋᔭᕐᓗᑎᒃ, ᒫᓐᓇᐅᔪᖅ 

ᐋᔩᖃᑎᒌᑉᐸᓪᓕᐊᓂᖃᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ. ᑕᐃᑉᓱᒪᓂ ᑭᐅᒍᓐᓇᔪᙱᒻᒪᑦ ᒥᓂᔅᑕ. ᑕᕝᕙ 

ᐊᐱᕆᒃᑲᓐᓂᓕᖅᐳᖓ, ᐅᓪᓗᒥ ᑭᐅᔭᐅᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑖᒃᑯᐊ ᐊᑐᐊᒐᑦ 

ᐅᖃᐅᓯᐅᓚᐅᖅᑐᑦ, ᑭᓯᐊᓂ ᐊᒻᒪ ᐊᑐᐊᒐᐃᑦ ᐅᖃᐅᓯᐅᖃᓯᐅᖦᖢᑎᒃ. ᐋᔩᖃᑎᒌᓂᒧᓪᓕ ᐅᖃᐅᓯᐅᓯᒪᖏᓚᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1077 - 6(2): ᐅᓪᓗᖁᑎᒃᓴᖏᑦ ᑭᒡᓕᖃᕈᑎᓪᓗ ᖄᒃᑲᓐᓂᐊᒍᑦ ᐃᓗᓕᕆᔭᖏᓄᑦ ᑭᒡᒍᑎᐅᓲᓄᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕐᕕᖃᕈᒪᓪᓗᖓ ᐊᐱᖅᑯᑎᐅᕙᑦᑐᒧᑦ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᑎᒃᑯᓐᓂᑦ ᐃᑉᐸᓴᖅ ᐊᐱᖅᑯᑎᐅᓚᐅᖅᑐᒧᑦ. ᐅᖃᖅᑏ, ᑭᐅᓂᕆᓚᐅᖅᑕᖓ ᐅᕙᒻᓄᑦ ᒥᓂᔅᑕᐅᑉ. 

ᐅᐸᓗᖓᐃᖅᓯᒪᕗᖓ ᑎᑎᕋᖅᓯᒪᔪᓂᑦ ᐃᓗᓕᒃᑲᓐᓂᖏᓐᓂᑦ ᑎᑎᖅᑲᒥᒃ, ᑐᓴᖅᑎᒋᐊᕈᑎᒋᓂᐊᕐᓗᒍ. ᑖᓐᓇ 

ᑎᑎᖅᑲᖅ ᐱᓚᐅᖅᑕᖓ ᔮᓐᓄᐊᕆ 27−ᒥ. ᓄᓇᕗᑦ ᑐᙵᕕᒃᑯᑦ ᐃᑲᔪᖅᑐᐃᓂᖓᑦ ᕿᑭᖅᑖᓗᒻᒥᒃ, ᑭᕙᓪᓕᕐᒥᓪᓗ 

ᐃᒐᓚᐅᔭᒃᑯᑦ ᐅᐊᔭᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ, ᐅᑎᕐᕕᒋᒻᒪᒍ ᐊᐱᖅᑯᑎᖓ.  

 

ᐅᖃᖅᑎ, ᐃᓗᓕᒃᑲᓐᓂᖏᓐᓄᑦ ᑎᑎᕋᖃᑦᑕᕈᒫᓐᓂᐊᓚᐅᖅᓱᖓᓗ ᒪᓕᒐᓕᐅᖅᑎᐅᖃᑎᓐᓄᑦ ᑐᓴᕈᑎᒃᓴᐅᔪᓂᑦ 

ᑭᓱᓂᒃ, ᑭᕙᓪᓕᖅ, ᕿᑭᖅᑖᓗᒻᒧᑦ ᑲᓱᒪᓂᒃᓴᖓ ᐊᓕᒎᔭᒃᑯᑦ, ᑕᒪᓐᓇ ᐃᖅᑲᓇᐃᔮᖑᒋᐊᖃᓪᓗᐊᑕᖅᓯᒪᔪᖅ 

ᐱᐊᓂᒃᓯᒪᓕᖅᑑᒐᓗᐊᑦ ᐊᒻᒪ ᑐᙵᕕᒃᑯᓐᓄᑦ ᐃᑲᔪᖅᓱᖅᑕᐅᒋᐊᒃᑲᓂᖅᓯᒪᒋᓪᓗᑕ. 

 

ᓂᕆᐅᑉᐳᒍᑦ ᑲᓇᑕᒥ ᑐᓴᐅᑎᓕᕆᔨᕐᔪᐊᒃᑯᑦ ᑲᒥᓴᖏᑦ ᐱᓕᕆᑦᑎᐊᖅᐸᓪᓕᐊᒻᒪᑕ ᑖᔅᓱᒪᙵᑦ ᐊᑐᓕᖁᔭᐅᔪᒥ 

ᓯᕗᒧᑉᐸᓪᓕᐊᕈᑎᒋᓂᐊᖅᑐᓂᔾᔪᒃ, ᐊᒻᒪᓗᑦᑕᐅᖅ ᑎᑎᕋᖃᑎᖃᖅᑎᓪᓗᒍ ᑐᙵᕕᒃᑯᓐᓂᒃ ᑕᐅᑐᓚᐅᕋᑦᑕ 

ᐅᖃᐅᓯᖃᖅᓱᑕ ᑲᑐᑎᓗᑕ ᐱᖁᑎᖃᖃᑎᒌᒐᔭᕐᓗᓄ ᓴᓇᔭᐅᑉᐸᑦ. 

 

ᓱᓕ ᐃᖅᑲᓇᐃᔮᕆᔭᕗᑦ ᖃᓄᐃᑦᑐᒥᒃ ᐊᑐᕈᓐᓇᖅᑕᑎᓐᓂᒃ ᓇᓕᐊᓐᓂᓪᓗ ᐊᑐᕈᓐᓇᕋᔭᕐᒪᖔᑕ, ᑐᙵᕕᒃᑯᑦ 

ᐃᓚᒋᓪᓗᒋ ᑕᐃᒪᐃᓕᐅᖅᐳᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ ᐅᑎᕐᕕᒋᓛᕆᓪᓗᒍ ᐊᐱᖅᑯᑎᐅᔪᖅ 

ᑖᓐᓇ ᓯᕗᓪᓕᖅᐹᒥᒃ ᐊᐱᕆᑲᐃᓐᓇᕈᒪ ᑎᑎᖅᑲᒥᒃ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᓂᒃ ᒪᓕᒋᐊᓕᓐᓂᑦ 

ᐃᓗᓕᖃᓚᐅᙱᒻᒪᑦ, ᐃᓗᓕᒋᓪᓗᓂᒋᓪᓗ ᑲᑎᖅᑯᑕᐅᓯᒪᓕᖅᐸ ᐊᒻᒪ ᑲᑎᓯᒪᙱᒃᑯᑎ ᓱᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑎᑎᖅᑲᖅ ᑐᙵᕕᒃᑯᓐᓂᒃ, 

ᑎᑎᖅᑲᖅ ᐃᑲᔪᖅᑐᐃᒍᑎᐅᓂᖓᓂᒃ ᑕᑯᓐᓇᖅᑐᒍ ᓯᕗᒧᐊᓕᖁᓪᓗᒍ ᐊᐃᑉᐹᓄᑦ ᐃᖏᕐᕋᔾᔪᑎᑦᓴᒧᑦ. 

 

ᐊᒻᒪᓗ ᑕᒻᒪᙱᒃᑯᒪ ᑲᓇᑕᒥ ᑐᓴᐅᑎᓕᕆᔨᕐᔪᐊᒃᑯᑦ ᑲᒥᓴᖓᑦ ᐱᓕᕆᐊᕆᓯᒪᔭᖓᓐᓄᑦ ᑖᓐᓇ ᑎᑎᖅᑲᖅ 

ᑐᓴᖅᑕᐅᓕᓛᖅᑑᒐᓗᐊᖅ ᑭᒃᑯᓕᒫᓄᑦ, ᑭᓯᐊᓂᓕ ᐃᑲᔪᖅᑐᐃᒍᑎ ᑎᑎᖅᑲᖅ ᐅᑕᖅᑭᓪᓗᒍ ᖃᓄᑲᓂᕐᓗ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᒋᐊᓕᓐᓂᑦ ᑲᑐᔾᔨᖃᑎᒌᒃᑲᓐᓂᕈᓐᓇᕐᒪᖔᑕ ᐊᒻᒪ ᑲᓱᖅᓯᒪᒍᑎᑦᓴᖓᓄᑦ ᐊᓕᒎᔭᒃᑯᑦ ᐅᐊᔭᒥᒃ ᕿᑭᖅᑖᓗᒃ 

ᑭᕙᓪᓕᕐᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓗᐊᙱᓐᓇᒪ ᓱᓕ ᒪᓕᒋᐊᓕᓐᓂᑦ ᑎᑎᖅᑲᒦᑦᑐᖃᓚᐅᕐᒪᖔᑦ, 

ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᑦ ᑲᑎᒪᔪᒻᒪᑦ ᐊᑦᑑᕝᕙ 2024-ᒥ ᑖᓐᓇ ᐅᖃᐅᓯᐅᔪᒻᒪᓪᓗ ᓄᓇᕗᑦ ᑐᙵᕕᒃᑯᑦ 

ᓄᓇᖃᖅᑳᖅᑐᓄᑦ ᓴᓇᒋᐊᓕᓐᓄᑦ ᑮᓇᐅᔭᐃᑦ ᐱᖁᔨᕗᖔᖁᔨᒻᒪᑕ ᐃᑲᔪᖅᑐᐃᓪᓗᑎᑦ $13.4-ᒥᓕᐊᓐ ᑮᓇᐅᔭᓂᑦ 

ᐱᖁᑎᖃᑕᐅᖁᔭᐅᓪᓗᑎᑦ ᓴᓇᒋᐊᖅᐸᓪᓗᑎᓪᓗ ᑖᔅᓱᒪᙵᑦ ᐅᐊᔭᕐᒥᑦ ᐊᓕᒎᔭᕐᒥᒃ ᕿᑭᖅᑖᓗᒻᒥᑦ ᑭᕙᓪᓕᕐᒧᑦ. 

 

ᑖᓐᓇ ᑎᑎᖅᑲᒦᓚᐅᖅᐹ ᒪᓕᒋᐊᓕᓐᓄᑦ ᐃᓚᒋᔭᐅᓪᓗᓂ? ᒥᓂᔅᑕ ᐅᖃᓵᕐᒪᑦ ᐅᖃᖃᑎᖃᓚᐅᖅᑐᐃᒡᒎᖅ 

ᐱᖁᑎᖃᖃᑎᖃᕐᓂᕐᒥᐅᒃ ᐅᓪᓗᓕᐅᖅᓯᒪᕙᑦ ᑭᓪᓕᒃᓴᖓᓂᒃ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᑐᙵᕕᒃᑯᑦ ᑕᑯᒍᒪᓪᓚᕆᒻᒪᑕᑦᑕᐅᖅ 

ᑕᒪᑦᓱᒥᖓ ᐱᓕᕆᐊᔅᓴᒥᒃ, ᐊᓯᖏᓐᓂᓪᓘᒐᓗᐊᖅ, ᑮᓇᐅᔭᖅᑐᕈᑎᒋᔪᒪᔭᒥᓂᑦᑕᐅᖅ. 

 

ᐅᖃᖅᑎ, ᐅᖃᖅᓯᒪᙱᑦᑐᖅ ᑕᑯᓯᒪᔭᒃᑯᓪᓕ ᑖᓐᓇ ᐱᓕᕆᐊᔅᓴᓪᓚᑦᑖᖑᔪᖅ ᒪᓕᒋᐊᓕᓐᓂᑦ ᐃᓗᓕᖃᕆᐊᖓᓂᒃ 

ᓯᕗᒧᕈᑎᑦᓴᕆᓂᐊᖅᑕᑎᓐᓄᑦ. ᐊᒻᒪᓗ ᐅᖃᖅᑏ, ᑖᒃᑯᐊ ᕿᒥᕐᕈᓂᖓ ᐊᑐᖅᑕᐅᒍᓐᓇᖅᑐᒥᑦ ᐱᖁᑎᖃᖃᑎᒌᓐᓂᕐᒧᑦ 

ᓱᓕ ᑲᔪᓯᕙᓪᓕᐊᑦᓴᐃᓐᓇᖅᑐᑦ ᐅᖃᓪᓚᑦᑖᕈᓐᓇᖏᑦᑐᖓ ᖃᖓᒃᑯᑦ ᓴᖅᑭᑕᐅᓯᑕᐃᓐᓇᕋᔭᕐᒪᖔᖅ ᐱᐊᓂᖅᑕᐅᓗᓂ. 

 

ᑭᓯᐊᓂ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑏᓐᓇᖃᑦᑕᕐᓂᐊᖅᐸᒃᑲ ᑕᐃᒪᓗᑦᑖᖅ, ᐊᒻᒪᓗ ᐱᓕᕆᔨᖃᑎᒃᑲ 

ᑲᒪᒋᓯᒪᔭᖏᓐᓂᑦ ᐱᓪᓗᒋ ᑕᒪᑐᒪᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1078 - 6(2): ᓇᑦᑎᕋᔭᑦ ᒥᖅᑯᓖᓪᓗ ᓂᐅᕐᕈᑕᐅᖃᑦᑕᓐᓂᖏᓄᑦ ᑕᑯᒃᓴᐅᑎᑕᒧᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒃᑲᓐᓂᕈᓐᓇᕋᕕᙵ ᐊᐱᖅᓲᑎᖃᒃᑲᓐᓂᕈᒪᓪᓗᖓ ᐊᐱᖅᓱᖅᑲᐅᒐᒃᑯ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ. ᒫᓐᓇ ᑕᕝᕗᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓲᑎᖃᕈᒪᓪᓗᖓ ᑖᔅᓱᒧᖓ 

ᓱᓕ ᑐᕌᖓᔪᖅ ᕿᓯᓐᓂᒃ ᕿᓰᔭᕐᓂᐅᖃᑦᑕᖅᑐᐃᑦ ᐊᑐᐊᒐᖓᓐᓂᑦ ᐋᖅᑭᔅᓯᒪᐅᑎᒋᔭᖓᓂᒃ.  

 

ᑕᒪᓐᓇ ᐱᔾᔪᑎᒋᓪᓗᒍ ᖃᓄᕐᓕ ᑕᐃᒪ ᐊᑐᖃᑦᑕᖅᐱᓯᐅᒃ ᑕᒪᓐᓇ ᕿᓰᔭᕐᓂᖅ ᑕᐅᑦᑐᖓ ᒪᓕᑦᑐᒍ ᐅᕙᓗ 

ᐃᓱᒪᒋᑐᐃᓇᑕᔅᓯᓐᓄᑦ ᐆᑦᑑᑎᖃᖅᓯᒪᓇᓯ ᑭᓱᒥᒃ ᑕᑯᓐᓇᒐᖃᐅᑎᒋᔭᐅᓪᓗᓂ ᐃᓂᓪᓚᑎᖅᑕᐅᕙᑉᐸᑦ ᑕᒪᒃᑯᐊ 

ᐊᑭᖏᑦ ᐊᑭᔅᓴᕆᒐᔭᖅᑕᖏᑦ ᕿᓯᐅᑉ ᕿᓰᔭᕐᓂᐅᖃᑕᖅᑐᒨᓕᖓᔪᒧᑦ ᐊᐱᖅᓲᑎᖃᒃᑲᓐᓂᕆᐊᕋᒪ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕐᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐅᖅᑯᕐᒥᐅᓄᑦ 

ᑕᒪᔅᓱᒪᙵᑦ ᐊᐱᖅᓱᕆᐊᒃᑲᓐᓂᖅᓯᒪᒻᒪᑦ.  

 

ᑖᒃᑯᐊ ᕿᓰᔭᕈᑎᒋᔭᐅᖃᑦᑕᖅᑐᐃᑦ ᐊᒻᒪ ᐊᕙᑎᓕᕆᔨᒃᑯᑦ ᓂᐅᕕᖅᐸᒻᒪᑕ ᐊᖑᓇᓱᑦᑎᓂᒃ ᐅᕝᕙᓘᓐᓃᑦ ᑖᒃᑯᐊ 

ᕿᓰᑦ ᖃᐅᔨᓴᖅᑕᐅᖃᑦᑕᒥᒻᒪᑕ ᓂᐅᕕᖅᑕᐅᑎᓪᓗᒋᑦ ᖃᓄᑎᒋᒃ ᐱᐅᑎᒋᒻᒪᖔᖅ ᑖᓐᓇᓗ ᑖᓐᓇ ᕿᓯᐅᑉ ᐊᑭᖓ 

ᕿᒥᕐᕈᐊᖅᑕᐅᖃᑦᑕᕐᒪᑦ ᓲᕐᓗᒃ ᓄᓇᕐᔪᐊᕐᒥ ᑮᓇᐅᔭᐅᑉ ᖃᓄᖅ ᐊᐅᓚᓂᕆᕙᑦᑕᖓ ᐊᒥᓱᓄᑦ ᐱᔭᐅᒍᒪᑉᐸᑦ 

ᐊᑭᑦᑐᕆᐊᖃᑦᑕᖅᓱᓂ ᐊᒻᒪᓗ ᐊᒥᓱᓂᒃ ᐱᑕᖃᖅᐸᑦ ᑖᓐᓇ ᐊᑭᖓ ᑕᐃᒪᐃᖃᑦᑕᕐᒪᑦ.  



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᖃᖅᑏ, ᑖᓐᓇ ᕿᒥᕐᕈᖃᑎᒌᖃᑦᑕᖅᑐᐃᑦ ᐊᕙᑎᓕᕆᔨᒃᑯᑦ ᑖᓐᓇ ᕿᓯᐅᑉ ᐊᑭᒋᔭᖓᑕ ᒥᒃᓵᓄᑦ 

ᐱᕚᓪᓕᕈᓐᓇᖁᓪᓗ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑕᒪᓐᓇ ᓄᓇᕐᔪᐊᕐᒥ ᖃᓄᐃᓕᖓᓂᖓ ᐊᑭᖓ ᕿᒥᕐᕈᔭᐅᓪᓗᓂ 

ᐱᔭᐅᖃᑦᑕᕐᒪᑦ ᓯᓚᕐᔪᐊᕐᒥ.  

 

ᑕᐃᒪᓕ ᐊᐱᖅᑯᑎᒋᓕᖅᑲᕋ ᓯᓚᑐᔪᐃᑦ ᐃᓐᓇᒻᒪᕇᑦ ᑕᒫᙵᑦ ᐅᑭᐅᖅᑕᖅᑐᒥᑦ ᕿᓯᐅᑉ ᐱᐅᓂᖓ ᐊᒻᒪ 

ᖃᓄᐃᑦᑑᓂᖓ ᖃᐅᔨᒪᓪᓚᕆᑦᑐᑯᓘᒻᒪᑕ ᖃᐅᔨᒪᓪᓚᕆᑦᑐᐊᓗᓐᓂᒃ ᓱᓕ ᐅᓪᓗᒥ ᐱᑕᖃᕐᒪᑦ ᕿᓯᒃ ᐆᓴᕋᐃᒻᒪᖔᖅ 

ᓴᓈᔅᓴᑦᑎᐊᖑᒻᒪᖔᖅ ᑕᐃᒪ ᖃᐅᔨᒪᒻᒪᑕ.  

 

ᐃᓚᐅᑎᑕᐅᖃᑦᑕᖅᓯᒪᕚᑦ ᑐᑭᓯᒋᐊᕐᕕᐅᖃᑦᑕᖅᓯᒪᕚᑦ ᑕᒪᓐᓇ ᐊᑭᖓ ᐃᕕᖅᑎᓯᒪᑦᑎᐊᖁᒐᔅᓯᐅᒃ 

ᐃᕕᖅᑎᓯᒪᑦᑎᐊᕋᓗᐊᕐᒪᖔᖅ ᕿᓯᐅᑉ ᕿᓰᕈᑕᐅᖃᑦᑕᕐᓂᐊᖅᑐᐃᑦ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᐊᐱᕆᒋᐊᒃᑲᓐᓂᕐᒪᑦ ᒪᓕᒐᓕᐅᖅᑎᐅᖃᑎᒐ. 

ᐅᖃᖅᑏ, ᑖᒃᑯᐊ ᕿᓯᓕᕆᔨᐅᕙᑦᑐᑦ ᐊᒻᒪᓗ ᖃᓄᐃᑦᑑᒻᒪᖔᖅ ᖃᓄᖅ ᐱᐅᑎᒋᒻᒪᖔᖅ 

ᖃᐅᔨᒪᔪᕐᔪᐊᖑᖃᓯᐅᑎᒻᒪᑦᑕᑦᑕᐅᖅ ᒥᖅᓱᖅᑎᒋᔭᕗᓪᓗ ᐊᓯᖏᓪᓗ ᑕᒪᒃᑯᖓᓐᓈᑦ ᐱᓕᕆᕙᑦᑐᐃᑦ.  

 

ᐅᖃᖅᑏ, ᑖᓐᓇ ᕿᒥᕐᕈᐊᖏᓐᓇᕐᓂᐊᖅᑕᕗᑦ ᐊᒻᒪᓗ ᐅᖃᖅᑲᐅᒐᒪ ᓲᕐᓗ ᓄᓇᕐᔪᐊᕐᒥ ᐊᒻᒪᓗ ᑕᖅᑳᓂᖏᓛᒃ 

ᓂᐅᕐᕈᑕᐅᖃᑦᑕᕐᒪᑕ ᕿᓰᑦ ᓇᒥᑐᐃᓐᓇᖅ ᓂᐅᕕᖅᑕᐅᒍᓐᓇᖃᑦᑕᕆᓪᓗᑎᒃ ᐊᑯᑭᑦᑐᓂᓘᓐᓃᑦ ᑕᒫᓂ ᓄᓇᕗᒻᒥᑦ 

ᑭᓯᐊᓂ ᑖᓐᓇ ᐊᑭᖓ ᐋᖅᑭᓯᒪᖃᑦᑕᕐᒪᑦ ᐊᑐᐃᓐᓇᐅᓂᕆᔭᖏᑦ ᓂᐅᕕᖅᑕᐅᒍᓐᓇᕐᓂᖏᑦ ᒪᓕᒃᑐᒋᑦ 

ᓂᐅᕕᖅᑕᐅᔪᒪᔪᑦ ᒪᓕᑦᑐᒋᐅᒻᒪᑦ ᓲᕐᓗᒃ ᐊᑐᐃᓐᓇᐅᓂᖓ.  

 

ᐊᒻᒪᓗ ᑭᓯᐊᓂ ᑖᒃᑯᐊ ᖃᐅᔨᒪᓪᓗᒋᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᒥᓂᑦᑕᐅᖅ 

ᐱᓕᒻᒪᒃᓴᖅᐸᓪᓕᐊᖃᑦᑕᕐᓂᐊᕐᒥᔪᐃᑦᑕᐅᖅ ᖃᐅᔨᒪᑦᓯᐊᑲᓐᓂᕈᓐᓇᖁᓪᓗᒋᑦ ᖃᓄᖅ ᑖᒃᑯᐊ ᕿᓰᑦ 

ᓂᐅᕕᖅᑕᐅᑎᓪᓗᒋᑦ ᕿᒥᕐᕈᔭᐅᑦᓯᐊᖃᑦᑕᕐᓗᑎᒃ ᖃᓄᕐᓗ ᐱᐅᑎᒋᒻᒪᖔᖅ ᖃᓄᖅ ᑲᒪᒋᔭᐅᑦᑎᐊᕆᐊᖃᕐᓂᖏᓪᓗ 

ᑖᒃᑯᐊ ᐃᓱᒪᒋᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 348 - 6(2): ᑎᑎᖅᑲᐅᓯᐊᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᑦ ᐃᖅᑲᓇᐃᔭᖅᑐᓕᕆᓂᒻᒧᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᒍᔅᓯ ᑕᒪᐃᔅᓯ, ᐅᑭᐊᒃᓵᖑᑎᓪᓗᒍ ᑲᑎᒪᓂᑦᑎᒍᑦ 

ᓴᖅᑮᓚᐅᕋᒪ ᑎᑎᖅᑲᓂᒃ ᐅᑎᖅᑕᕋᕈᑎᔪᑦ ᐊᑯᓐᓂᐊᑕ ᒐᕙᒪᑐᖃᒃᑯᑦ ᓄᓇᕘᓪᓗ ᒥᓂᔅᑕᕆᔭᖏᓄᑦ 

ᐃᓯᖅᐸᓪᓕᐊᔪᓕᕆᓂᒻᒧᑦ ᑲᓇᑕᒧᑦ ᐱᓪᓗᒍ ᐃᓱᒫᓘᑎᑦ ᐃᓱᓐᓂᒻᒧᑦ ᐱᒋᐊᖅᑎᑕᐅᓯᒪᔪᓪᓗ ᑕᒪᑐᒧᖓ ᐊᑖᒍᑦ 

ᐱᖁᔭᒃᑯᑦ ᒪᓕᒐᒃᑯᓪᓗ ᐱᔪᓐᓇᖅᑎᑕᐅᓂᖏᒍᑦ.  

 

ᖁᕕᐊᓱᓪᓚᕆᒃᑐᖓ ᐅᓪᓗᒥ ᓴᖅᑮᒋᐊᒃᓴᖅ ᐊᔾᔨᖏᓐᓂᒃ ᑎᑎᖅᑲᒃᑯᑦ ᐅᖃᖃᑎᒌᒍᑎᓂᒃ ᑎᑭᕋᑖᓚᐅᖅᑐᑦ 

ᒥᓂᔅᑕᖓᓂᒃ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑐᓕᕆᓂᒻᒧᑦ ᓴᓇᕙᓪᓕᐊᔭᐅᓲᓄᑦ ᓴᓇᔪᓕᕆᓂᒻᒧᓪᓗ ᐱᔾᔪᑎᖃᖅᑐᑦ 

ᑲᒪᒋᔭᐅᓂᖏᑕ ᑕᒪᒃᑯᐊ ᐊᑯᓂᐅᖏᑦᑐᖅ ᑎᑭᓯᒪᓪᓗᑎᒃ ᓄᓇᖃᖅᑎᐅᖏᑦᑐᑦ ᐃᖅᑲᓇᐃᔭᑲᐃᓐᓇᕈᑕᐅᓲᑦ 

ᓄᓇᕘᒥᑦ, ᐊᒻᒪᓗ ᐊᔭᐅᖅᑕᒃᑲ ᑲᑎᒪᔨᐅᖃᑎᒃᑲ ᐅᖃᓕᒫᖁᓪᓗᒋᑦ ᑖᔅᓱᒥᖓ ᐳᑯᑦᑎᐊᓪᓗᒍᓗ.  ᖁᔭᓐᓇᒦᒃ, 

ᐅᖃᖅᑏ. 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑲᑎᒪᔾᔪᑎᒃᓴᖅ 13, ᓴᖅᑭᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. 

ᓴᖅᑭᑕᐅᓂᖏᑦ ᑎᑎᖅᑲᑦ, ᒥᔅᑕ ᕼᐃᒃᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 349 - 6(2): ᒪᓕᒐᒃᓴᖅ 61 − ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖓ − ᑭᖑᕙᖓᔪᑦ 

ᑲᒪᒋᔭᒃᓴᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑕᐅᓯᒻᒥᒃ ᑎᑎᖅᑲᒥᒃ ᓴᖅᑭᑕᒃᓴᖃᖅᑐᖓ ᐅᓪᓗᒥ ᐃᓂᒋᔭᕋ 

ᐊᑐᖅᖢᒍ ᐃᒃᓯᕙᐅᑕᐅᓂᓐᓄᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑐᐃᓐᓇᖅᑐᓄᑦ. ᐅᓇ ᑎᑎᖅᑲᖅ ᐊᔾᔨᖓ 

ᑎᑎᖅᑲᖅᑖᕆᓚᐅᖅᑕᒪ ᒥᓂᔅᑕᖓᓂᒃ ᓄᓇᓖᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᒃᑯᖏᓐᓂᒃ ᑭᐅᔾᔪᑎᖃᖅᑐᑦ 

ᐊᐱᖅᑯᑕᐅᓚᐅᖅᑐᓄᑦ ᑕᐃᑲᓂ ᕿᒥᕐᕈᔭᖃᖅᑎᓪᓗᑕ ᐱᓕᕆᕝᕕᐅᑉ ᐊᕐᕌᒍᒧᑦ 2025-26 ᐊᑭᑐᔪᖅᑑᑎᓄᑦ 

ᑮᓇᐅᔭᖅᑑᑎᒃᓴᑦ ᐃᓗᐊᒍᑦ ᑲᑎᒪᓂᕆᔭᖓᑕ ᑲᑎᒪᔨᕋᓛᑦ ᑲᑎᒪᔨᕋᓛᖑᑐᐃᓐᓇᖅᑐᑦ, ᑕᐃᑲᓂ ᖃᖓᑦᑎᐊᖅ 

ᐅᑭᐊᒃᓵᒥ 2024 ᑲᑎᒪᓂᖏᑕ ᓄᓇᕘᑉ ᒪᓕᒐᓕᐅᕝᕕᖓᑕ. ᐊᔭᐅᖅᑕᒃᑲ ᑲᑎᒪᔨᐅᖃᑎᒃᑲ ᐅᖃᓕᒫᖁᓪᓗᒋᑦ 

ᑖᔅᓱᒥᖓ ᐳᑯᑦᑎᐊᓪᓗᒍᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 13, ᓴᖅᑭᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. 

ᐃᓕᓴᕆᕙᕋ ᐃᒃᓯᕙᐅᑖ ᒪᓕᒐᓕᐅᑎᑐᐃᓐᓇᕐᓄᑦ ᑲᑎᒪᕝᕕᒋᔭᖏᑕ. ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 044 - 6(2): ᐅᖓᕙᕆᐊᖅᓯᓂᖅ ᑲᑎᒪᓃᑦ ᐃᑲᕐᕋᖏᓂᒃ ᐅᓪᓗᖁᑎᖏᓂᓪᓗ - ᖃᐅᔨᒃᑲᐃᒍᑦ 

(ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᕗᖓ ᖃᐅᔨᒃᑲᐃᓪᓗᖓ ᓇᒡᒐᔾᔭᐅᖑᓂᐊᖅᑐᒥ, ᕕᕗᐊᕆ 24, 

2025ᒥ ᐅᓇ ᐱᒋᐊᖅᑎᓐᓂᐊᖅᑕᕋ ᐱᖁᔨᕗᖔᕈᑦ:  

 

ᐱᒋᐊᖅᑎᑉᐸᕋ. ᐊᐃᑉᐱᖅᑕᐅᓪᓗᖓ ᑲᑎᒪᔨᖓᓄᑦ ᒪᓕᒐᓕᐅᖅᑎᖓ ᓂᒋᖓᑕ ᕿᑭᖅᑖᓘᑉ, ᑖᓐᓇ ᐅᖃᖅᑎᕗᑦ 

ᐱᔪᓐᓇᓐᓂᒻᒥᒃ ᑐᓂᔭᐅᓗᓂ ᐊᖅᑮᔭᖃᓐᓂᐊᓪᓗᓂ ᑲᑎᒪᓂᑦᑕ ᐃᑲᕐᕋᖏᓂᒃ ᐅᓪᓗᕆᓂᐊᖅᑕᖏᑕᓗ ᐅᖃᖅᑎᐅᑉ 

ᓈᒻᒪᒐᓱᒋᔭᖏᓄᑦ, ᐃᑲᔪᐃᔪᒃᓴᑦ ᑲᒪᒋᔭᐅᔭᕆᐊᓕᓐᓂᒃ ᐱᓕᕆᐋᒃᓴᖏᓄᑦ ᐃᒡᓗᒦᑦᑐᑦ ᐅᓪᓗᒥ ᑲᑎᒪᕝᕕᒋᓂᐊᖅᑕᑦᑕ 

ᓄᓇᕘᑉ ᒪᓕᒐᓕᐅᕝᕕᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓄᑦ ᐱᖁᔭᒃᓴᐃᑦ. ᐃᓕᓴᕆᕙᕋ ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐅᓗᕆᐋᓇᔾᔭᐅᒃᑯᑎᑦ ᐋᓐᓂᖅᑐᓄᓪᓗ ᐊᑭᓕᖅᓲᑎᓄᑦ ᑲᒥᓴᖓᓄᑦ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 57 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓴᓇᔨᑦ ᐊᑭᓕᖅᓱᖅᑕᐅᕙᓐᓂᖏᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑏ, ᑐᓴᖅᑎᑦᑎᕗᖓ ᖃᐅᔨᒃᑲᖅᖢᓯ 

ᓇᒡᒐᔾᔭᐅᖑᓂᐊᖅᑐᒥ, ᕕᕗᐊᕆ 24, 2025ᒥ ᑖᓐᓇ ᒪᓕᒐᒃᓴᖅ 57, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓴᓇᔨᑦ 

ᐊᑭᓕᖅᓱᖅᑕᐅᕙᓐᓂᖏᓄᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓄᑦ ᐱᖁᔭᒃᓴᐃᑦ, ᐃᓕᓴᕆᕙᕋ ᒥᓂᔅᑕᖓ ᐃᓕᓐᓂᐊᖅᑐᓕᕆᓂᒻᒧᑦ, ᒥᔅ ᒍᕌᔅ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 66 - ᐃᓕᓴᕆᐊᖅᓵᓕᔪᓄᑦ ᐊᒻᒪᓗ ᓱᕈᓯᓂᒃ ᐸᐃᕆᖃᑦᑕᓲᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᓇᒡᒐᔾᔭᐅᖑᓂᐊᖅᑐᒥ, ᕕᕗᐊᕆ 24, 2025ᒥ 

ᑖᓐᓇ ᒪᓕᒐᒃᓴᖅ 66, ᐃᓕᓴᕆᐊᖅᓵᓕᔪᓄᑦ ᐊᒻᒪᓗ ᓱᕈᙳᓂᒃ ᐸᐃᕆᖃᑦᑕᓲᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓄᑦ ᐱᖁᔭᒃᓴᐃᑦ. ᐊᖓᔪᖅᑳᖅ ᒐᕙᒪᐅᑉ ᐃᒡᓗᒧᑦ ᑭᒡᒐᖅᑐᐃᓪᓗᓂ ᒥᓂᔅᑐᐊᓂᒃ 

ᑮᓇᐅᔭᓕᕆᔨᒃᑯᑦ, ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑭᓄᑦ ᑕᒃᓰᔭᐅᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑭᓄᑦ ᑕᒃᓰᔭᐅᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐊᐅᓚᑕᓄᑦ ᑲᒪᒋᔭᐅᔪᓄᓪᓗ) ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 71 - ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐊᐅᓚᑕᓄᑦ ᑲᒪᒋᔭᐅᔪᓄᓪᓗ) ᒪᓕᒐᖅ, #2, 

2024-25 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 72 - ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐱᖁᑎᔾᔪᐊᓄᑦ) ᒪᓕᒐᖅ, #1, 2025-26 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᒪᓕᒐᒃᓴᖅ 67, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑭᓄᒃ ᑕᒃᓰᔭᐅᑎᓄᑦ ᒪᓕᒐᖅ;  

 

ᒪᓕᒐᒃᓴᖅ 68, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑭᓄᒃ ᑕᒃᓰᔭᐅᑎᓄᑦ ᒪᓕᒐᖅ; 

 

ᒪᓕᒐᒃᓴᖅ 70, ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑕᓄᑦ ᑲᒪᒋᔭᐅᔪᓄᓪᓗ) ᒪᓕᒐᖅ, 2025-2026; 

 

ᒪᓕᒐᒃᓴᖅ 71, ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐊᐅᓚᑕᓄᑦ ᑲᒪᒋᔭᐅᔪᓄᓪᓗ) ᒪᓕᒐᖅ, #2, 2024-2025; 

ᐊᒻᒪᓗ 

 

ᒪᓕᒐᒃᓴᖅ 72, ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐱᖁᑎᔾᔪᐊᓄᑦ) ᒪᓕᒐᖅ, #1, 2025-2026. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓄᑦ ᐱᖁᔭᒃᓴᐃᑦ. ᓯᕗᓕᖅᑎᖓ ᓄᓇᕘᑉ, ᓯᕗᓕᖅᑎ ᐸᐆᓗᓯ ᐊᕿᐊᕈᖅ. 

 

ᒪᓕᒐᒃᓴᖅ 69 - ᒪᓕᒐᖅ ᓴᖅᑭᓯᒪᔪᖅ ᒪᓕᒃᖢᒍ ᐊᓯᔾᔨᖅᑕᐅᑲᑕᑦᑐᑦ ᒐᕙᒪᐅᑉ ᐊᐅᓚᔾᔪᓯᐊᓄᑦ 2025 

ᐊᕐᕌᒍᐊᓄᑦ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐸᐆᓗᓯ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᓴᖅᑎᑦᑎᕗᖓ ᖃᐅᔨᒃᓴᖅᖢᓯ ᓇᒡᒐᔾᔭᐅᒥ 24, 

2025, ᒪᓕᒐᒃᓴᖅ 69, ᒪᓕᒐᖅ ᓴᖅᑭᓯᒪᔪᖅ ᒪᓕᒃᖢᒍ ᐊᓯᔾᔨᖅᑕᐅᑲᑕᑦᑐᑦ ᒐᕙᒪᐅᑉ ᐊᐅᓚᔾᔪᓯᐊᓄᑦ 2025 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓄᑦ ᐱᖁᔭᒃᓴᐃᑦ. ᒥᓂᔅᑐᒋᔭᐅᔪᖅ ᓄᓇᓖᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 73 - ᐸᕐᓇᐃᖃᑦᑕᖅᑐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ ᖃᐅᔨᒃᑲᖅᖢᓯ ᓇᒡᒐᔾᔭᐅᒥ, 

ᕕᕗᐊᕆ 24, 2025ᒥ, ᑖᓐᓇ ᒪᓕᒐᒃᓴᖅ 73, ᐸᕐᓇᐃᖃᑦᑕᖅᑐᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 

ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᒃᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 16, ᐱᖁᔨᕗᖔᕈᑎᑦ. ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18, ᑭᖑᓂᐊᒍᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

19, ᕿᒥᕐᕈᔭᐅᓂᖏᑦ ᑲᑎᒪᔨᕋᓛᖑᑐᐃᓐᓇᖅᑐᓄᑦ ᒪᓕᒐᒃᓴᓄᑦ ᐊᓯᖏᓄᓪᓗ ᐃᓱᒪᒋᔭᒃᓴᐅᔪᓄᑦ. ᐅᓪᓗᒥ 

ᑲᒪᖏᔭᒃᓴᖃᖏᑦᑐᑦ ᑲᑎᒪᔨᕋᓛᑦ. ᑲᑎᒪᔾᔪᑎᒃᓴᖅ 20, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑐᐃᓐᓇᖅᑐᑦ. 

ᐅᓂᒃᑳᖃᖏᑦᑐᑦ ᐅᓪᓗᒥ. ᑲᑎᒪᔾᔪᑎᒃᓴᖅ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22, 

ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᔅᓯᒐᓚᐃᑦ ᐅᖃᐅᓯᒃᓴᐃᑦ ᓯᕗᓂᐊᒍᑦ. ᑲᑎᒪᓂᐊᖅᑐᑦ 

ᑲᑎᒪᔨᕋᓛᑦ ᒪᓕᒐᓕᕆᓂᒻᒧᑦ 1:30 ᐅᓪᓗᒥ, ᐊᒻᒪᓗᑦᑕᐅᖅ ᑖᒃᑯᐊ ᐊᐅᓚᑦᑎᔨᑦ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦ 

ᑲᑎᒪᓛᕆᓪᓗᑎᒃ ᖃᐅᒃᐸᑦ ᐅᓪᓛᒃᑯᑦ 10ᒥ, ᐊᒻᒪᓗᑦᑕᐅᖅ ᑲᑎᒪᑐᐃᓐᓇᓐᓂᖏᑦ ᒪᓕᒐᓕᐅᖅᑎᑐᐃᓐᓇᑦ ᑲᑎᒪᔨᖏᑦ 

ᓇᒡᒐᔾᔭᐅ ᐅᓪᓛᖓᒍᑦ 10ᒥ. 

 

(ᑐᓵᔨᒃᑰᕈᓐᓃᖅᑐᖅ) ᑲᑎᒪᔾᔪᑎᔅᓴᐃᑦ ᕕᕗᐊᕆ 24, 2025ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 



ᐅᓪᓗᑐᐃᓐᓇᖅ, ᕕᕗᐊᕆ 21, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᒪᓕᒐᒃᓴᖅ 67, 

• ᒪᓕᒐᒃᓴᖅ 68, 

• ᒪᓕᒐᒃᓴᖅ 72, 

• ᒪᓕᒐᒃᓴᖅ 73 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᓐ, ᑕᖃᐃᖅᓯᑦᑎᐊᕆᑦᑎ ᐱᓇᓱᐊᕈᓯᐅᑉ ᓄᕐᖑᐊᒍᑦ. ᐅᖃᐅᓯᐅᖅᑲᐅᒻᒪᑦ 

ᐅᓪᓗᒥ, ᑖᒃᑯᐊ ᐱᙳᐊᖅᑐᑦ ᕼᐋᑭᖅᑎᖁᑎᕗᑦ ᕿᑎᒃᑐᒻᒪᕆᐅᓚᐅᕐᒪᑕ ᐅᓐᓄᐊᖑᓚᐅᖅᑐᖅ. ᓵᓚᒃᓴᓚᐅᖅᐳᒍᓪᓕ. 

ᓄᓇᕘᓪᓗ ᐊᒥᓱᑦ ᕼᐋᑭᒥᒃ ᐊᑐᖅᑎᓪᓗᒋᑦ, ᐅᖃᕈᓐᓇᖅᑐᖓ ᐃᒪᓐᓇ ᕿᓚᒥᑯᓗᒃ ᕼᐋᑭᖅᑎᐅᖅᑰᔨᔪᓐᓇᖅᑐᖓ 

ᐊᑕᐅᓯᐊᓪᓗᖓ ᐅᕕᙱᐊᕈᑎᑐᐊᒧᑦ. ᕼᐋᑭᒃᑯᑦ ᓱᓕ ᑭᒍᑕᐃᒐᒃᓴᖃᕋᒥ ᓯᕗᒃᑯᑦ. ᐅᓇ ᐃᒡᓗ ᒪᑐᓯᒪᓂᐊᖅᑐᖅ 

ᑎᑭᓐᓇᓱᓪᓗᒍ ᓇᒡᒐᔾᔭᐅ, ᕕᕗᐊᕆ 24, 1:30 ᐅᓪᓗᒧᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:49ᒧᐊᖅᑎᓪᓗᒍ



 

 

 


